
SKRAĆENICE

Neke od skraćenica i akronima koje se koriste u WTO:

ACP

Afričko Karipska i Pacifička grupa (Lome konvencija)

AD, A-D

Antidampinške mjere

AFTA

ASEAN zona slobodne trgovine

AMS

Agregatne mjere podrške (poljoprivreda)

APEC

Azijsko-pacifička ekonomska saradnja

ASEAN

Udruženje južnoističnih azijskih zemalja

ATC

Sporazum o tekstilu i konfekciji

CCC

(bivši) Savjet za carinsku saradnju (sada WCO)

CER

(Australija Novi Zaland) čvršći ekonomski odnosi 

(Trgovinski sporazum) (isto ANCERTA)

COMESA

Zajedničko tržište za istočnu i južnu Afriku

CTD

Odbor za trgovinu i razvoj

CTE

Odbor za trgovinu i okolinu

CVD

Protumjere (subvencije)

DSB

Tijelo za rješavanje sporova

DSU

Dogovor o rješavanju spora

EC


Evropska zajednica

EFTA

Evropsko udruženje slobodne trgovine

EU

Evropska Unija (službeno Evropska zajednica u WTO)

FAO

Organizacija za hranu i poljoprivredu

GATS

Opći sporazum o trgovini u uslugama

GATT

Opći sporazum o carinama i trgovini

GSP

Opći sistem preferencijala

HS


Usaglašen pregled roba i sistem kodiranja

ICITO
 
Privremena komisija Organizacije za međunarodnu trgovinu

ILO

Međunarodna organizacija rada

IMF

Međunarodni Monetarni Fond

ITC

Međunarodni trgovinski centar

ITO

Međunarodna trgovinska organizacija

MERCOSUR
Južno zajedničko tržište

MFA

Sporazum o tekstilu (zamijenjen ATC-om)

MFN

Najpovlaštenija nacija

MTN

Multilateralni trgovinski pregovori

NAFTA

Sjevernoamerički sporazum o slobodnoj trgovini

PSE

Ekvivalent proizvođačke subvencije (poljoprivreda)

PSI

Inspekcija prije isporuke

S&D

Poseban i različit tretman (za zemlje u razvoju)

SAARC

Južnoazijsko udruženje za regionalnu saradnju

SDR

Specijalna prava vučenja (IMF)

SELA

Latinoamerički ekonomski sistem

SPS

Sanitarne i fitosanitarne mjere

TBT

Tehničke barijere trgovini

TMB

Tijelo za nadzor u tekstilu

TPRB

Tijelo za reviziju trgovinske politike

TPRM

Mehanizmi za reviziju trgovinske politike

TRIMs

Investicijske mjere koje se odnose na trgovinu

TRIPS

Aspekti prava intelektualne svojine koji se odnose na trgovinu

UN

Ujedinjeni narodi

UNCTAD       
UN Konferencija o trgovini i razvoju

UNDP

UN program razvoja

UNEP

UN program zaštite okoline

UPOV

Međunarodna unija za zaštitu novih vrsta biljaka

UR

Urugvajska Runda

VER

Dobrovoljna ograničenja izvoza

VRA

Sporazum o dobrovoljnim ograničenjima 

WCO

Svjetska carinska organizacija

WIPO

Svjetska organizacija za intelektualnu svojinu 

WTO

Svjetska trgovinska organizacija

Upozorenje:

Mada su preduzete sve mjere da se osigura tačnost teksta u ovoj brošuri, ona se ne može tretirati kao službeno pravno tumačenje WTO Sporazuma.

Uz to, sa željom da se tekst održi jednostavnim i jasnim, korištena su odredena pojednostavljenja. Ovo se posebno odnosi na riječi “zemlja” i “nacija”, koje su korištene da se njima označe članice WTO-a, gdje nekoliko članica službeno predstavlja “carinske teritorije”, a ne zemlje u uobičajenom značenju te riječi (vidi spisak članica). Isto se odnosi i na situacije gdje se učesnici pregovora nazivaju “zemljama” ili “nacijama”.

Tamo gdje postoje male mogućnosti zabune riječ “članica” je izostavljena iz naziva “zemlje (nacije, vlade) članice”, kao na primjer pri opisu WTO Sporazuma. Naravno, ugovori i preuzete obaveze se ne odnose na zemlje koje nisu članice.

U nekim dijelovima teksta, GATT je opisan kao “međunarodna organizacija”. Ovaj izraz odslikava de facto ulogu GATT-a prije nego sto je osnovan WTO, i ovdje se pojednostavljeno koristi da pomogne čitaocima u razumijevanju te uloge. Kao što se u tekstu navodi, ova uloga je uvijek bila ad hoc, bez odgovarajućeg pravnog osnova. Međunarodno pravo ne priznaje GATT kao organizaciju. Zbog jednostavnosti čitanja, tekst koristi termin “GATT članice”. Službeno, potpisnice GATT-a su “ugovorne strane”. 

Sadržaj

Poglavlje 1

Osnove

1. Šta je Svjetska trgovinska organizacija? 






 6
2. Principi trgovinskog sistema 







 7
3. Opravdanje otvorene trgovine 







11
4. Korijeni: od Havane do Marakeša 







13
5. Urugvajska Runda 









17
6. WTO i GATT: jesu li oni isto? 







19
Poglavlje 2

Sporazumi

1. Pregled: vodič za snalaženje 







21
2. Carine: veća obavezivanja i bliže nuli 






22
3. Poljoprivreda: ravnopravnije tržište za poljoprivrednike 




24
4. Tekstil: ponovo u centru zbivanja 







28
5. Usluge: pravila rasta i investiranje 







30
6. Intelektualna svojina: zaštita i provođenje 






36
7. Antidamping, subvencije, zaštitne mjere: kontigenti, itd. 




40
8. Netarifne barijere: tehnički propisi, administrativni postupak, itd. 



45
9. Plurilateralni sporazumi: od manjeg značaja 






48
10. Revizije trgovinske politike: osiguranje transparentnosti 




50
Poglavlje 3

Rješavanje sporova

1. “Najznačajniji pojedinačni doprinos” WTO-a 





51
2. Postupak panela 









55
3. Studija slučaja: procedura u praksi 







57
Poglavlje 4

Mimo sporazuma

1. Pregled 










58
2. Već preuzete obaveze: “ugrađeni dnevni red” 





59
3. Regionalizam: prijatelji ili rivali? 







61
4. Okolina: novi visoki značaj 








62
5. Investicije, konkurencija, nabavke, jednostavnije procedure 




67
6. Elektronska trgovina 








69
7. Radni standardi: nisu na dnevnom redu 






69
Poglavlje 5

Zemlje u razvoju

1. Pregled 










71
2. Odbori 










73
3. WTO tehnička saradnja 








74
4. Problematika 









75
5. Pitanja i odgovori: Deklaracija nezavisnosti 






78
Poglavlje 6

Organizacija

1. Čiji WTO je to ustvari? 








81
2. Članstvo, udruženja i birokratija 







85
3. Sekretarijat 










89
4. Posebne politike 









90
5. Članice i posmatrači 








92
Poglavlje 1

Osnove

“Urugvajska Runda će ojačati svjetsku ekonomiju i dovesti do porasta trgovine, investicija, zaposlenenosti i prihoda u cijelom svijetu,”

1. Šta je Svjetska trgovinska organizacija?

Ministarska deklaracija, kojom je završena Urugvajska Runda, 

Marrakesh, april 1999. 

Svjetska trgovinska organizacija (WTO) je jedino međunarodno tijelo koje se bavi pravilima trgovanja među državama. U njenoj osnovi su dva WTO sporazuma postignuta i potpisana od većine svjetskih trgovinskih nacija. 

Ovi dokumenti predstavljaju zakonsku osnovu pravila međunarodog trgovanja. Oni su u osnovi ugovori, koji obavezuju vlade da svoju trgovinsku politiku definiraju unutar dogovorenih granica. Iako su dogovor postigle i potpisale vlade, cilj ovih dokumenata je pomoći proizvođačima roba i usluga, izvoznicima i uvoznicima da obavljaju svoj posao.

Tri glavna cilja

Osnovni cilj sistema je da pomogne da trgovina teče što slobodnije - sve dok to ne izaziva neželjene posljedice. To djelimično znači uklanjanje barijera. Cilj je također obezbijediti da pojedinci, kompanije i vlade znaju kakva su pravila trgovanja u svijetu, te im pružiti uverenje da neće doći do iznenadnih promjena u trgovinskoj politici. Drugim riječima, pravila moraju biti “transparentna” i predvidiva.

Zbog toga što su sporazumi pripremljeni i potpisani od strane zajednica trgovinskih nacija, često kao rezultat dugih debata i nesuglasica, jedna od najznačajnih funkcija WTO-a je da služi kao forum za trgovinske pregovore.

Treća važna strana rada WTO-a jeste da rješava sporove. Trgovinski odnosi često uključuju konfliktne interese. Ugovore i Sporazume, uključujući i one koji su postignuti napornim pregovorima unutar WTO sistema često treba tumačiti. Najdjelotvorniji način da se ovakve razlike pomire je putem nepristrasne procedure zasnovane na unaprijed dogovorenoj pravnoj podlozi. Upravo to je svrha procesa rješavanja sporova što je ugrađeno u WTO sporazume.

Stara tri godine, ali ne tako mlada  

WTO je zaživila 1. januara 1995. godine, ali je njen sistem trgovine pola vijeka stariji. Već od 1948. godine, Opći Sporazum o carinama i trgovini (GATT) je davao pravila ovog sistema. Drugi ministarski sastanak, održan u Ženevi u maju 1998., u svom programu je imao i proslavu 50-godišnjice sistema. 

“Multilateralni” sistem trgovine…

…tj. sistem koji realizira WTO. Većina zemalja uključujući skoro sve glavne trgovačke zemlje – su članice sistema. Ali neke nisu, tako da se za definiciju sistema radije koristi termin “multilateralni” nego termini kao što su “svjetski” ili “globalni”.

U poslovima WTO-a, “multilateralni se također sukobljava sa aktivnostima koje se poduzimaju regionalno ili od strane drugih manjih grupa zemalja. (Ova upotreba se razlikuje od upotrebe iste riječi u drugim područjima međunarodnih odnosa, gdje, na primjer, “multilateralni” dogovor o sigurnosti može imati regionalni karakter).

Nije dugo trajalo da Opći Sporazum da život nezvaničnoj, de facto međunarodnoj organizaciji, neslužbeno poznatoj pod istim imenom GATT. Tokom godina GATT se razvijao kroz nekoliko rundi pregovora. 

Posljednja i do sada najveća ruda pregovora je Urugvajska Runda koja je trajala od 1986. do 1994. godine i dovela do osnivanja WTO-a. Dok se GATT uglavnom bavio trgovinom robama, WTO i njegovi sporazumi sada pokrivaju i trovinu uslugama, i u tržnim izumima, kreacijama i dizajnu (intelektualna svojina).

2.  Principi trgovinskog sistema 

WTO sporazumi znaju biti dugi i kompleksni jer su u svojoj osnovi pravni tekstovi koji se bave širokim spektrom aktivnosti. Područja koja obrađuju su: poljoprivreda, industrija tekstila i konfekcija, bankarstvo, telekomunikacije, vladine nabavke, industrijski standardi, zdravstveni propisi za prehrambene proizvode, intelektualna svojina, i mnoga druga. Ali postoji i niz jednostavnih, osnovnih principa koji se protežu kroz sve ove dokumente. Ti principi predstavljaju osnovu multilateralnog trgovinskog sistema.

Pogledajmo detaljnije koji su to principi:

Trgovina bez diskriminacije

1. Najpovlaštenija nacija (MFN): isti tretman za sve

Prema WTO sporazumima, zemlje normalno ne smiju vršiti diskriminaciju među svojim trgovinskim partnerima. Ukoliko nekome dodijele posebnu povlasticu (kao na primjer niže carinske stope za neki od njihovih proizvoda) to isto moraju učiniti za sve ostale članice WTO-a. 

Ovaj princip je poznat kao tretman najpovlaštenije nacije (MNF). Smatra se do te mjere važnim da je definiran već u prvom članu Općeg Sporazuma o carinama i trgovini (GATT) koji reguliše trgovinu robom. MFN se takođe svojim trgovinskim partnerima smatra prioritetom u Općem Sporazumu o trgovini uslugama (GATS) (Član 2.) i Sporazumu o aspektima prava intelektualne svojine koja se odnose na trgovinu (TRIPS) (član 4.), iako svaki od ovih sporazuma tretira ovaj princip na nešto drugačiji način. Ova tri sporazuma zajedno pokrivaju tri osnovna područja trgovine kojima se WTO bavi. Neki izuzeci su dozvoljeni. Na primjer, zemlje unutar regije mogu postići sporazum o slobodnoj trgovini koji ne uključuje robe čije je porijeklo izvan te grupe. Ili, zemlja može postaviti barijere proizvodima koji dolaze iz neke specifične zemlje ukoliko se smatra da se trgovina istim vrši po nelojalnim principima. Kad se govori o uslugama, zemlje imaju pravo, u određenim situacijama, da vrše diskriminaciju. Ali sporazumi dozvoljavaju ove izuzetke samo pod strogo definisanim okolnostima. Uopšteno govoreći, MFN znači da svaki put kada jedna zemlja umanji trgovinske barijere ili otvori tržište, mora to učiniti za istu robu ili usluge koje potiču iz svih zemalja koje su njeni trgovinski partneri, bez obzira bili oni bogati ili siromašni, jaki ili slabi.

Principi

Trgovinski sistem

· bez diskriminacije – jedna zemlja ne smije vršiti diskriminaciju među svojim trgovinskim partnerima (svima njima se jednako dodjeljuje status “najpovlaštenije nacije” ili MFN status); i ona ne smije vršiti diskriminaciju između svojih vlastitih i stranih proizvoda, usluga ili građana (svima se daje “nacionalni tretman”);

· slobodniji – barijere treba ukloniti pregovorima;

· predvivid – strane kompanije, investitori i vlade treba da imaju povjerenja da barijere koje postoje u trgovini (uključujući tarifne, neatrifne barijere i druge mjere) neće biti uspostavljene bez opravdanog razloga; sve više carinskih stopa i obaveza otvaranja tržišta se dižu na nivo obaveznosti u WTO-u;

· konkurentniji – obeshrabrivanjem nelojalnih praksi kao što su izvozne subvencije i damping cijena proizvoda ispod troškova proizvodnje da bi se pridobio dio tržišta;

· Komisiji za manje razvijene zemlje – dajući im više vremena da se prilagode, veću fleksibilnost i posebne povlastice.

Zašto se naziva “najpovlaštenija”?

Sam naziv zvuči kao kontradikcija. Sugerira određenu vrstu posebnog tretmana za pojedinačnu zemlju, a istovremeno u okviru WTO-a on znači nepostojanje diskriminacije – isti tretman za sve.

Evo šta se dešava pod okriljem WTO-a. Svaka članica tretira sve druge članice jednako, kao “najpovlaštenije” trgovinske partnere. Ukoliko jedna zemlja poboljša određene uslove koje pruža jednom od svojih partnera, ona mora te iste “najbolje” uslove ponuditi i svim ostalim članicama WTO-a tako da sve zadrže status “najpovlaštenije” nacije.

Status “najpovlaštenije nacije” (MFN) ne znači oduvijek jednak tretman. U 19. vijeku, kada su potpisani prvi bilateralni MFN dokumenti, biti uključen u “najpovlaštenije” trgovinske partnere jedne zemlje značilo je biti u ekskluzivnom klubu jer je samo malo broj zemalja uživao takav status. Sada, kada je većina zemalja u WTO-u, MFN klub više nije ekskluzivan. MFN princip osigurava da svaka zemlja tretira svojih preko stotinu drugih podjednako.

Ali, postoje određeni izuzeci….

2. Nacionalni tretman: Isti tretman za domaće i inostrane sudionike

Uvezena i lokalno proizvedena roba treba biti tretirana na isti način - barem nakon što strana roba uđe na tržište. Isto bi trebalo da se odnosi i na strane i domaće usluge, te na strane i domaće trgovinske znakove, autorska prava i patente. Ovaj princip “nacionalnog tretmana” (dati drugima isti tretman kao i svojim vlastitim državljanima) se također nalazi u sva tri osnovna WTO sporazuma (član 3. GATT-a, član 17. GATS-a i član 3. TRIPS-a), iako, opet, svaki od njih tretira ovaj princip neznatno različito.

Nacionalni tretman se primjenjuje samo onda kada proizvod, usluga ili predmet intelektualne svojine uđe na tržište. Stoga, zaračunavanje carinskih troškova na uvoz ne predstavlja kršenje nacionalnog tretmana čak i kada se na domaće proizvode ne naplaćuje jednak porez.

Slobodnija trgovina: postepeno, kroz pregovore

Snižavanje trgovinskih barijera je jedan od najočiglednijih načina da se da podstrek trgovini. Barijere o kojima se ovdje govori uključuju carine (ili tarife) i takve mjere kao što su uvozne zabrane ili kvote koje selektivno ograničavaju količine. S vremena ne vrijeme, i druga pitanja, kao što su administrativni postupci ili kursna politika su također predmet diskusije.

Od stvaranja GATT-a 1947-48. godine, održano je osam rundi trgovinskih pregovora. Prvobitno su se ovi pregovori koncentrisali na snižavanje tarifa (carinskih davanja) na uvezenu robu. Kao rezultat ovih pregovora, do kasnih 80-tih tarifne stope industrijskih zemalja na industrijsku robu su postepeno pale na približno 6,3%.

Ali u 80-tim, pregovori su prošireni da pokriju i netarifne barijere uvoza roba, kao i na nova područja kao što su usluge i intelektualna svojina.

Otvaranje tržišta može imati pozitivne posljedice, ali također zahtijeva prilagođavanje. WTO sporazumi dozvoljavaju zemljama da promjene uvode postepeno, putem “progresivnog oslobađanja”. Zemlje u razvoju često dobijaju duži vremenski rok za ispunjenje obaveza.

Predvidivost: kroz obavezivanje

Ponekad, obećanje da neće doći do porasta trgovinskih barijera može biti isto tako važno kao i snižavanje barijere, jer ovakvo obećanje kompanijama daje jasniju sliku o mogućnostima koje ih očekuju u budućnosti. Stabilnošću i predvidivošću se ohrabruje investiranje, stvaraju se radna mjesta i potrošači mogu u potpunosti uživati u prednostima konkurencije - izbor i niže cijene. Multilateralni sistem trgovine predstavlja pokušaj vlada da poslovnu sredinu učine stabilnom i predvidivom.

U okviru WTO-a, kada se zemlje slože da svoja tržišta otvore robama i uslugama, one se time obavezuju da će to i uraditi. Po pitanju roba, ove obaveze se odnose na utvrđivanje najviših nivoa carinskih stopa. Ponekad zemlje zaračunavaju carine na uvoz po stopama manjim od obavezujućih stopa. Ovo se često dešava u zemljama u razvoju. Razvijene zemlje teže tome da stope koje se u stvarnosti zaračunavaju budu jednake onim koje su prihvatile kao obavezujuće. 

Zemlja može promijeniti ovakve obaveze, ali samo kroz pregovore sa trgovinskim artnerima, što može rezultirati i potrebom da se partnerima isplati nadokanda za gubitak u trgovini. Jedan od pozitivnih rezultata Urugvajske Runde multilateralnih trgovinskih pregovora jeste porast obima trgovine koja se odvija pod obavezujućim odredbama (vidi tabelu). U poljoprivredi, 100% proizvoda je pod obavezujućim carinama. Rezultat svega ovoga: značajno povećan nivo sigurnosti tržišta za trgovce i investitore.

Urugvajska Runda povećala je “obavezivanje”

Obavezne carine prije i poslije pregovora 1986-94, u procentima

                                                    prije

poslije

Razvijene zemlje

78

99

Zemlje u razvoju

21

73

Ekonomije u tranziciji

73

98

(Podaci se odnose na carinske stope, tako da procenti nisu ponderisani prema obimu ili vrijednosti trgovine):

Sistem pokušava da podigne nivo predvidivosti i stabilnosti i na druge načine. Jedan od tih načina je obeshrabrivanje upotrebe kvota i drugih mjera koje se koriste da bi se postavila ograničenja za uvoz - uspostavljanje kvota može dovesti do povećanja administriranja i optužbi o nelojalnoj konkurenciji. Drugi način koji se koristi je da trgovinski propisi zemlje budu što jasniji i javni (“transparentni”). 

Veliki broj WTO sporazuma zahtijeva da vlade objave svoju politiku i praksu u samoj zemlji ili time što će o tome obavijestiti WTO. Redovan nadzor nacionalnih trgovinskih politika putem mehanizama revizije trgovinske politike pruža dodatno sredstvo za ohrabrenje transparentnosti kako na domaćem tako i na multilateralnom nivou.

Promocija fer konkurencije

WTO se ponekad opisuje kao institucija “slobodne trgovine”, ali to nije u potpunosti tačno. Sistem dozvoljava tarife i, u ograničenim okolnostima, druge oblike zaštite. Tačnije, to je sistem pravila koja teže otvorenoj, fer i neiskrivljenoj konkurenciji.

Pravila nediskriminacije - MFN i nacionalni tretman - su osmišljenja tako da osiguraju fer uslove trgovine. Isto se odnosi i na pravila o dampingu (izvoz po cijenama nižim od troškova da bi se prodobio dio tržišta) i subvencijama. Ovo su kompleksna pitanja i pravila teže da uspostave normative šta je fer a šta nije, kakve treba da budu reakcije vlade, i to posebno u oblasti zaračunavanja dodatnih uvoznih carina koji su ustanovljeni tako da kompenziraju štetu nastalu nefer trgovinom.

Cilj i mnogih drugih WTO sporazuma je da podrže fer konkurenciju; u poljoprivredi, intelektualnoj svojini, uslugama, na primjer: Sporazum o vladinim nabavkama (“plurilateralni” sporazum jer ga je potpisao samo mali broj WTO članica), proširuje pravila o konkurenciji na nabavke od strane hiljada “vladnih” entiteta u mnogim zemljama. I tako dalje. 

Ohrabrivanje razvoja i ekonomskih reformi

Ekonomisti i stručnjaci na području trgovine u svijetu podržavaju stav da WTO sistem doprinosi razvoju. Veliku podršku također ima stav da najmanje razvijene zemlje trebaju fleksibilnost u vremenu određenom za primjenu sporazuma. I sami sporazumi nasljeduju prethodne odredbe GATT-a koje dozvoljavaju specifičnu pomoć i trgovinske koncesije za zemlje u razvoju.

Preko tri četvrtine članica WTO-a su zemlje u razvoju i zemlje u tranziciji ka tržišnoj ekonomiji. Tokom sedam i po godina Urugvajske Runde, preko 60 od tih zemalja su samostalno provele programe liberalizacije trgovine. Istovremeno, zemlje u razvoju i ekonomije u tranziciji su bile mnogo aktivnije i uticajnije u Urugvajskoj Rundi pregovora nego u bilo kojoj prethodno održanoj rundi.

Ovakav trend je efikasno ugušio shvatanje da trgovinski sistem postoji samo za razvijene zemlje. Također je promijenio i prethodno važeću politiku koja je zemlje u razvoju izuzimala od određenih GATT odredbi i sporazuma.

Na kraju Urugvajske Runde, zemlje u razvoju su bile spremne preuzeti većinu obaveza koje su zahtijevane od razvijenih zemalja. Ali Sporazumom su im dali prelazne periode da bi se prilagodile nepoznatim odredbama WTO-a, ili odredbama koje je teško zadovoljiti, posebno u slučaju najsiromašnijih, najmanje razvijenih zemalja. Ministarska odluka usvojena na kraju pregovora dozvoljava najmanje razvijenim zemljama posebnu fleksibilnost u provođenju WTO sporazuma. Odluka kaže da naprednije zemlje treba da ubrzaju provođenje preuzetih obaveza o pristupu tržištu robama koje izvoze najmanje razvijene zemlje, te traži povećanu tehničku pomoć ovim zemljama.

3.  Opravdanje otvorene trgovine

Dobitnika Nobelove nagrade Paul Samuelson bio je jednom prilikom izazvan od strane matematičara Stanislawa Ulama da “navede jednu pretpostavku iz bilo koje od društvenih nauka koja je istovremeno tačna i netrivijalna”. Samuelsonu je trebalo nekoliko godina da pronađe odgovor komparativna prednost. “To da je logički tačna ne treba dokazivati matematičaru; da nije trivijalna potvrđuju hiljade važnih i inteligentnih ljudi koji nikad nisu uspjeli niti sami da u potpunosti shvate smisao ove doktrine niti da u nju vjeruju nakon što im je objašnjena.”

Ekonomsko opravdanje sistema otvorene trgovine zasnovano je na multilateralno dogovorenim pravilima dovoljno je jednostavno i velikim dijelom se temelji na trgovinskom zdravom razumu. Istovremeno je podupiru i činjenice: iskustvo svjetske trgovine i ekonomskog rasta od Drugog svjetskog rata. 

Carine na industrijske proizvode su strmo padale i sa 1. januarom 1999. godine se nalaze na blizu 4% u prosjeku u industrijskim zemljama. Tokom prvih dekada nakon rata, prosjek svjetskog ekonomskog rasta je bio negdje oko 5% godišnje, visoka stopa koja je djelimično bila rezultat nižih trgovinskih barijera. Svjetska trgovina je rasla čak i brže, dostižući prosjek od 8% u tim periodima.

Podaci pokazuju nesumnjivu statističku vezu između većih sloboda u trgovini i ekonomskog rasta. Ekonoska teorija ukazuje na jake razloge za postojanje ove veze. Sve zemlje, uključujući i one najsiromašnije, imaju potencijale - ljudske, industrijske, prirodne, finansijske - koje one mogu zaposliti da bi proizvele robu i usluge za njihovo domaće tržište ili da bi bile konkurentne u inostranstvu. Ekonomija nam govori da možemo postići pozitivne efekte kada trgujemo ovakvim robama i uslugama.

Jednostavno rečeno, princip “komparativne prednosti” kaže da zemlje prvo ostvaruju dobit time što iskorištavaju svoje potencijale u svrhu koncentrisanja na proizvodnju onoga što predstavlja njihov najkvalitetniji proizvod, a potom napreduju trgovinskom razmjenom tih proizvoda za one proizvode koji su najbolji u drugim zemaljama.

Firme rade upravo isto to na domaćem tržištu. Ali šta se dešava na međunarodnom tržištu? Većina firmi uviđa da što je veće tržište veći je njihov potencijal - mogu se širiti sve do svoje najefikasnije veličine, i mogu imati pristup velikom broju potrošača.

Drugim riječima, slobodne trgovinske politike - politike koje dozvoljavaju neograničen protok roba i usluga - umnožavaju koristi koje se javljaju kao rezultat proizvodnje najboljeg proizvoda, sa najboljim dizajnom i po najboljoj cijeni.

Ali uspjeh u trgovini nije statičan. Sposobnost konkurentnosti u određenom proizvodu može prelaziti sa kompanije na kompaniju kako se mijenja tržište ili kako nove tehnologije omogućavaju proizvodnju boljeg i jeftinijeg proizvoda. Iskustvo pokazuje da se konkurentnost može pomjerati između cijelih zemalja. Zemlja koja je možda uživala prednost zbog niskih troškova radne snage ili zato jer je imala bogate zalihe nekog prirodnog resursa, također može postati nekonkurentna u nekim proizvodima ili uslugama kako se njena privreda razvija. Međutim, uz stimulans otvorene privrede, zemlja se može mijenjati tako da postane konkurentna u nekom drugom proizvodu ili usluzi. Ovo je postepen proces.

Kada je trgovinskom sistemu dozvoljeno da funkcionira bez ograničenja protektcionizma, firmama se daje podsticaj da se prilagođavaju postepeno i na relativno bezbolan način. Mogu se usmjeriti na navi proizvod, naći novu “nišu” u oblasti kojom se sada bave ili se proširiti na nova područja.

Alternativa je zaštita od konkurencije iz uvoza, i neminovno vladine subvencije. To vodi ka nezdravim, neefikasnim kompanijama koje snabdjevaju potrošače zastarjelim neprivlačnim proizvodima. U konačnom, i fabrike se zatvaraju i gube se radna mjesta bez obzira na zaštitu i subvencije. Ako bi i ostale vlade svijeta prihvatile istu politiku, tržišni ugovori i svjetska privredna aktivnost bi se smanjile. Jedan od ciljeva WTO-a je da spriječi takvo samoporažavajuće i destruktivno skretanje u protekcionizam. 

4.  Korijeni: od Havane do Marakeša
Komparativne prednosti

Na šta je klasični ekonomista David Ricardo mislio kada je skovao termin komparativne prednosti?

Pretpostavimo da je zemlja A bolja od zemlje B u proizvodnji automobila, i da je zemlja B bolja od zemlje A u proizvodnji kruha. Očigledno je (akademičari bi rekli “trivijalno”) da bi obje zemlje proditirale ako bi se zemlja A specijalizirala za automobile, a zemlja B za kruh, i potom trgovale svojim proizvodima. To je slučaj apsolutne prednosti.

Ali šta se dešava ako je jedna zemlja loša u proizvodnji svega? Hoće li trgovina izbaciti sve proizvođače na ulicu? Odgovor, prema Ricardou, je ne. Razlog je princip komparativne prednosti, nesumnjivo jedan od najsnažnijih u ekonomiji.

Prema principu komparativne prednosti, zemlje A i B još uvijek mogu izvući koristi od međusobne trgovine, iako je zemlja A bolja od zemlje B u proizvodnji i automobila i kruha. Ukoliko je A dosta superiornija u proizvodnji automobila i samo malo bolja u proizvòdnji kruha, onda A i dalje treba investirati svoje resurse u ono što najbolje radi - proizvodnju automobila - i izvoziti taj proizvod u zemlju B. Zemlja B i dalje treba investirati u ono što predstavlja njen najbolji proizvod – kruh – i izvoziti ga u A, iako ovaj proizvod možda nije tako efikasan kao onaj proizveden u A. Obje zemlje bi još uvijek ostvarile dobrobit kroz ovu trgovinu. To je komparativna prednost.

Ova teorija je jedna od najšire prihvaćenih teorija među ekonomistima. Ona je također i jedna od najčešće pogrešno razumijevanih među neekonomistima, jer se često brka sa apsolutnom prednošću. Često se, na primjer, tvrdi da neke zemlje nemaju komparativnu prednost ni u čemu. To je praktično nemoguće. Razmislite o tome,…

Osnivanje WTO-a 1. januara 1995. godine označilo je najveću reformu međunarodne trgovine od Drugog svjetskog rata naovamo. Također je pretvorio u stvarnost - u inoviranom obliku - pokušaj, koji je 1948. doživio neuspjeh, da se osnuje Međunarodna trgovinska organizacija. Sve do 1994. godine trgovinski sistem je potpadao pod GATT, i na taj način bio zaštićen nakon neuspješnog pokušaja da se oformi ITO. GATT je pomogao da se uspostavi snažan i prosperitivan multilateralni sistem koji je kroz krugove trgovinskih pregovora postajao sve slobodniji. Međutim, 1980-tih sistem je tražio korjenitu preobrazbu. To je dovelo do Urugvajske Runde i konačno do samog WTO-a. 

GATT: “privremen” tokom skoro pola vijeka 

Od 1984. do 1994. Opći sporazum o carinama i trgovini (GATT) je donosio pravila za većinu svjetske trgovine kojima se rukovodilo u periodima u kojima su zabilježene najveće stope rasta međunarodne trgovine. GATT se doimao dobro ustanovljen, ali tokom cijelog tog perioda od 47 godina, to je bio samo privremeni dogovor i organizacija. Prvobitna namjera je bila da se oformi treća organizacija koja bi se bavila međunarodnom ekonomskom saradnjom i da se pridruži “Bretton Woods” institucijama danas poznatim kao Svjetska banka i Međunarodni Monetrani Fond. Cjeloviti plan, oblikovan od strane preko 50 zemalja, je bio da se stvori Međunarodna trgovinska organizacija (ITO) kao specijalizirana agencija Ujedinjenih nacija. 

Nacrt Povelje ITO-a je bio veoma ambiciozan. Protezao se i van disciplina svjetske trgovine i uključivao pravila o zapošljavanju, ugovore o proizvodima, prakse ograničavanja poslovanja, međunarodno investiranje i usluge.

Čak i prije nego je Povelja konačno odobrena, 23 od 50 učesnica je 1946. godine odlučilo pregovarati kako bi se snizile i učinile obaveznim carinske tarife. Uz tek završen Drugi svjetski rat, članice se željele dati rani podstrek liberalizaciji trgovine, te otpočeti korekciju rasprostranjenosti naslijeđa protekcionističkih mjera koje se nisu mijenjale od ranih 30-tih.

Ova prva runda pregovora je kao rezultat dala 45000 tarifnih koncesija koje su uticale na trgovinu u iznosu od 10 milijardi US$, oko jedne petine ukupne svjetske trgovine. Pomenute 23 članice su se također dogovorile da treba da usvoje neke od pravila trgovine navedenih u nacrtu Povelje ITO-a. Ovo, prema njihovom mišljenju, je trebalo biti urađeno brzo i “privremeno”, kako bi se zaštitila vrijednost tarifnih koncesija koje su postignute pregovorima. Kobinovani paket trgovinskih pravila i tarifnih koncesija je postao poznat kao Opći sporazum o carinama i trgovini. Stupio je na snagu u januaru 1948. godine, dok su još uvijek trajali pregovori o Povelji ITO-a. 23 članice su postale osnivačke članice GATT-a (zvanično, “ugovorne strane”).

Rukovodioci trgovinom

Generalni direktori GATT-a i WTO-a

· Sir Eric Wyndham White (VB) 1948-68

· Oliver Long (Švicarska) 1968-80

· Arthur Dunkel (Švicarska) 1980-93

· Peter Sutherland (Irska) GATT 1993-94 

WTO 1995

· Renato Ruggiero (Italija) 1995-99

Iako je dogovor o Povelji ITO-a konačno postignut na UN konferenciji o trgovini i zapošljavanju u Havani marta 1948., njeno ratificiranje se pokazalo nemogućim u nekim od nacionalnih zakonodavstava. Najjači otpor je bio u US Kongresu, iako je Vlada SAD-a bila jedna od vodećih snaga. Tokom 1950. godine Vlada SAD-a je objavila da neće tražiti ratifikaciju Kongresa za Povelju iz Havane, i time je ITO bio i zvanično mrtav. 

Iako je bio privremen, GATT je ostao jedini multilateralni instrument koji je upravljao međunarodnom trgovinom u periodu od 1948. do osnivanja WTO-a 1995. godine.

Skoro pola vijeka je osnovni pravni tekst GATT-a ostao manje više identičan onom iz 1948. godine. Bilo je dodataka u vidu plurilateralnih sporazuma (tj. sa dobrovoljnim članstvom) i daljnih napora da se snize tarife. Veliki dio je ostvaren kroz niz multilateralnih pregovora poznatih pod nazivom “trgovinske runde” - najveći pomaci naprijed u liberalizaciji trgovine u svijetu su ostvareni putem onih rundi održanih pod okriljem GATT-a.

Na početku su se GATT-ove trgovinske runde koncentrisale na dalje sniženje carinskih tarifa. Onda je, tokom Kenedijeve Runde sredinom 60-tih postignut GATT-ov antidampinški sporazum. Tokijska Runda tokom sedamdesetih je bila prvi veći pokušaj da se uhvati u koštac sa onim trgovinskim barijerama koje nisu predstavljene tarifama, i da se sistem poboljša. Osma, Urugvajska Runda od 1986-94., bila je posljednja i najobuhvatnija od svih. To je dovelo do osnivanja WTO-a i novog paketa sporazuma.

Tokijska Runda: prvi pokušaj da se reformira sistem

Tokijska Runda je trajala od 1973. do 1979. godine, a učestvovale su 102 zemlje. Nastavila je sa GATT-ovim naporima da se progresivno snize carine. Rezultati ove runde uključuju prosječno sniženje carinskih davanja za jednu trećinu na devet najviše razvijenih industrijskh tržišta dovodeći prosječnu carinu za industrijske proizvode na 4,7%. Smanjenja carina, koja su se postepeno odvijala tokom perioda od 8 godina, uključivala su i element “harmonizacije” - što je viša tarifa, to je veće smanjenje, proporcionalno.

Vezano za druga područja, Tokijska Runda je imala manje značajne rezultate. Nije uspjela da se uhvati u koštac sa osnovnim problemima koji utiču na trgovinu poljoprivrednim proizvodima niti da obezbijedi novi dogovor vezano za “zaštitne mjere” (hitne uvozne mjere). Ipak, ova runda je rezultirala nizom sporazuma vezanih za netarifna ograničenja, koja su u nekim slučajevima bila tumačenja postojećih GATT pravila, dok su u drugim zalazila u potpuno nova područja. U većini slučajeva je samo mali broj GATT članica (najvećim dijelom industrijske zemlje), potpisalo ove sporazume i aranžmane. Pošto nisu bili prihvaćeni od strane GATT članstva u cjelini, to su ih često nazivali “kodeksima”.

Oni nisu bili multilaterani, ali su ipak predstavljali početak… Određeni broj kodeksa je dopunjavan na Urugvajskoj Rundi i pretvoren u multilateralne obaveze prihvaćene od strane svih WTO članica. Samo četiri su ostala plurilateralna - oni koji se bave vladinim nabavkama, goveđim mesom, civilnim avionima i mliječnim proizvodima. Godine 1997. WTO članice su se dogovorile da ukinu sporazume o goveđem mesu i mliječnim proizvodima od kraja te godine.

“Kodeksi” Tokijske Runde

· Subvencije i protumjere - tumačenje članova 6, 16 i 23 GATT-a

· Tehničke barijere trgovini - poznate i kao Kodeks standarda

· Procedure uvoznih dozvola

· Vladine nabavke

· Carinska procjena vrijednosti - tumačenje člana 7

· Anti damping - tumačenje člana 6, zamjenjuje Kodeks Kenedy Runde

· Sporazum o goveđem mesu

· Međunarodni ugovor o mliječnim proizvodima

· Trgovina civilnim avionima

Da li je GATT uspio?

GATT je bio privremen i sa ograničenim poljem djelovanja, ali je ipak njegov uspijeh na području promocije i objezbjeđivanja liberalizacije velikog dijela svjetske trgovine tokom perioda od 47 godina neosporiv. Samo stalni trend snižavanja carina je podstakao veoma visoke stope rasta svjetske trgovine tokom 50-tih i 60-tih - prosjek je iznosio oko 8% godišnje. Zamah liberalizacije trgovine je pomogao da se osigura da porast trgovine nadmašuje porast proizvodnje tokom cijele GATT ere, što je mjerilo povećanja mogućnosti zemalja da međusobno trguju i da ubiru prednosti trgovine. Veliki broj novih članica tokom Urugvajske Runde pokazao je da je miltulateralni sistem trgovine postao jezgro razvoja i instrument ekonomske i trgovinske reforme. Ali kako je vrijeme prolazilo javljali su se novi problemi. Tokijska Runda je bila pokušaj da se uhvati u koštac sa nekim od ovih pitanja, ali su rezultati ove runde bili ograničeni. Bio je to znak teškog perioda koji je slijedio.

Uspijeh GATT-a u smanjenju carinaa na tako nizak nivo, kombinovan sa nizom ekonomskih recesija tokom 70-tih i 80-tih, natjerao je vlade da iznađu nove načine zaštite za one sektore koji se suočavaju sa povećanom stranom konkurencijom. Visoke stope nezaposlenosti i stalna zatvaranja fabrika su navele vlade Zapadne Evrope i Sjeveme Amerike da sklapaju bilateralne aranžmane sa konkurencijom o podjeli tržišta, te da se upuste u trku subvencija kako bi održale pozicije koje su imale nad trgovinom u poljoprivredi. Obje ove promjene su uzdrmale kredibilitet i efikasnost GATT-a.

Problem nije bilo samo opadanje kvaliteta okruženja trgovinske politike. Od početka 80-tih, bilo je jasno da Opći sporazum više nije relevantan za stvarne uslove svjetske trgovine kao što je to bio u 40-tim. Ponajprije, svjetska trgovina je postala mnogo kompleksnija i važnija nego je to bila prije 40 godina: globalizacija svjetske ekonomije je bila u toku, trgovina uslugama - koju GATT pravila nisu pokazivala - je postala glavnim područjem interesovanja za sve više zemalja, raširilo se međunarodno investiranje. Porast trgovine uslugama je također bio usko povezan sa daljim porastom svjetske trgovine robom. GATT se pokazao nedostatnim i u nekim drugim aspektima. Na primjer, u poljoprivredi, “rupe” u multilateralnom sistemu su uveliko iskorištavane, dok su napori za liberalizaciju trgovine u poljoprivredi imali malo uspjeha. Na području tekstila i konfekcije, pregovorima u 60-tim i: ranim 70-tim je postignut izuzeće od redovnih GATT-ovih disciplina, koji je doveo do Sporazuma o tekstilu. Čak i institucionalna struktura GATT-a i njegov sistem rješavanja sporova su davali povoda za zabrinutost.

Ovi i drugi faktori su uvjerili GATT članice da treba uložiti novi napor da se ojača i proširi multilateralni sistem. Napori su kao rezultat dali Urugvajsku Rundu, Marakešku Deklaraciju i stvaranje WTO-a.

Trgovinske runde: progres u paketu

Često su duge – Urguvajska Runda je trajala sedam i po godina – ali trgovinske runde mogu imati prednosti. One nude paket pristup trgovinskim pregovorima koji ponekad mogu donijeti više rezultata nego pregovori o samo jednom problemu.

· Veličina paketa može značiti više pozitivnih rezultata jer učesnici mogu tražiti i pružati prednost na širem rasponu problema.

· Unutar paketa, mogućnost da se trguje različitim pitanjima može olakšati postizanje dogovora jer negdje unutar paketa postoji nešto za svakoga. Ovakav pristup ima kako političke tako i ekonomske implikacije. Koncesije (u jednom sektoru) koje su neophodne ali bi ih bilo teško inače odbraniti unutar domaćih političkih zbivanja, mogu se lakše provesti u kontekstu paketa jer paket također sadrži i politički i ekonomski primamljive beneficije (u drugim sektorima). Kao rezultat, reforma politički osjetljivih sektora svjetske trgovine može biti izvodljivija u kontekstu globalnog paketa – reforma trgovine u oblasti poljoprivrede je dobar primjer u Urugvajskoj Rundi.

· Zemlje u razvoju i druge manje moćne učesnice imaju više mogućnosti da utiču na multilateralni sistem putem trgovinskih pregovora nego u bilateralnim odnosima sa najvećim trgovinskim silama.

Ali širok raspon pitanja koja trgovinska runda pokriva može biti i prednost i mana, što vodi u debatu o efikasnosti više-sektoralnih pregovora u poređenju sa jednosektoralnim pregovorima. Bliža istorija je tu neodređena. U određenim fazana, Urugvajska Runda se činila do te mjere opterećenom da je dogovor po određenom pitanju od strane svih učesnica izgledao nemoguć. A onda je runda uspješno okončana 1993-94, nakon čega su uslijedile dvije godine neuspjeha da se postigne bilo kakav uspjeh u odvojenim, jedno-sektoralnim pregovorima o pomorskom transportu, baznim telekomunikacijama i finansijskim uslugama.

Da li je ovo značilo da su trgovinske runde jedini način da se dođe do rješenja? Ne. Godine 1997. jednosektoralni pregovori su na području baznih telekomunikacija, opreme informacijske tehnologije i finansijskih usluga zaključeni sa uspjehom. Debata se nastavlja. Kakav god bio odgovor, razlozi nisu uvijek jednostavni. Možda uspijeh zavisi od korištenja pravog tipa pregovora o datom vremenu i kontekstu. 

5.  Urugvajska Runda

Dnevni red

15 izvoznih tema Urugvajske Runde

Carine

Necarinske barijere

Proizvodi prirodnih resursa

Tekstil i konfekcija

Poljoprivreda

Tropski proizvodi

GATT članovi (odredbe)

Kodeski Tokijske Runde

Anti-damping

Subvencija

Intelektualna svojina

Investicijske mjere

Rješavanje sporova

GATT sistem

Usluge

Trajao je sedam i po godina, skoro dva puta duže nego što je izvorno planirano. Na kraju, 123 zemlje su uzele učešće. Bavila se skoro svim aspektima trgovine, od četkica za zube do luksuznih brodova, od bankarstva do telekomunikacija, od gena divlje riže do tretmana SIDA-e. Najjednostvanije rečeno bili su to najveći trgovinski pregovori ikada, i najvjerovatnije najveći pregovori bilo koje vrste i istoriji. 

U određenim trenucima se činilo da je runda osuđena na propast. Ali na kraju, Urugvajska Runda je donijela najveću reformu svjetskog trgovinskog sistema od kada je osnovan GATT na kraju drugog svjetskog rata. A ipak, i pored napretka ometanog problemima, Urugvajska Runda je donijela i neke rane rezultate. U roku od samo dvije godine, učesnice su se dogovorile o paketu smanjenja uvoznih dadžbina na tropske proizvode - koje uglavnom izvoze zemlje u razvoju. 

Također su izvršile reviziju pravila o rješavanju sporova, sa implementacijom određenih mjera bez odlaganja. Također su zahtijevale redovne izvještaje o trgovinskim politikama GATT članica, potez koji se smatra važnim za uspostavljanje transparentnosti trgovinskih režima širom svijeta.

Runda za okončanje svih rundi?

Sjeme Urugvajske Runde je posijano u novembru 1982. godine na Ministarskom sastanku GATT članica u Ženevi. Iako su ministri planirali da pokrenu nove velike pregovore, konferencija je zastala na pitanju poljoprivrede i u velikim dijelom je smatrana promašajem. U suštini, plan rada oko kojeg su se ministri usaglasili predstavljao je osnovu za ono što je kasnije postalo dnevnim redom Urugvajske Runde.

Ipak, bile su potrebne više od četiri godine istraživanja, razjašnjavanja pitanja i bolnog izgrađivanja koncenzusa, prije nego su se ministri dogovorili da pokrenu novu rundu. To su učinili u septembru 1986, u Punta del Este, u Urugvaju. Na kraju su usvojili plan pregovora koji je pokrivao skoro svako nerazjašnjeno pitanje vezano za trgovinsku politiku. Razgovori su trebali da prošire trgovinski sistem na nekoliko novih oblasti, posebno u oblast trgovine uslugama i intelektualne svojine, i da izvrše reformu trgovine u osjetljivim sektorima poljoprivrede i tekstila. Na reviziji su bili svi originalni članovi GATT-a. Bio je to najveći pregovarački mandat vezan za trgovinu ikad dogovoren, i ministri su sebi dali četiri godine da ga završe.

Dvije godine kasnije, u decembru 1988. godine, ministri su se ponovo sreli u Montrealu, (Kanada), u svrhu onoga što je bi trebalo da bude procjena napretka ostvarenog na pola pređenog puta. Svrha je bila da se razjasni plan rada za naredne dvije godine, ali su razgovori završeni u ćorsokaku sve dok se ministri nisu ponovo u mirnijem tonu okupili u Ženevi slijedećeg aprila.

Uprkos teškoćama, tokom sastanka u Montrealu ministri su se dogovorili o paketu prvih rezultata. Ovaj paket je uključivao neke od koncesija za pristup tržištu za tropske proizvode – i namjenjenom da se pomogne zemljama u razvoju - kao i učinkovitost sistema rješavanja sporova, i Mehanizam za reviziju trgovinske politike koji je osigurao prvi detaljan, sistematski i redovan pregled nacionalnih trgovinskih politika i praksi medu GATT članicama. Runda je trebala da završi prilikom slijedećeg susreta ministara u Briselu u decembru 1990. godine. Ali, došlo je do neslaganja na temu reforme trgovine poljoprivrednim proizvodima te je odlučeno da se pregovori nastave. Urugvajska Runda je ušla u svoj najsumorniji period.

Uprkos slabim političkim prognozama, značajna količina tehničkog dijela posla je nastavljena, što je dovelo do prvog nacrta konačnog pravnog sporazuma. Ovaj nacrt “Konačnog akta” sastavio je tadašnji generalni direktor GATT-a gosp. Arthur Dunkel, koji je predsjedavao pregovorima na zvaničnom nivou. Stavljen je na sto u Ženevi u decembru 1991. godine. Tekst je ispunjavao svaki od dijelova Punda del Este mandata, izuzev jednog izuzetka - nije sadržavao listu obaveza zemalja učesnica vezano za snižavanje uvoznih dadžbina i otvaranja njihovih tržišta uslugama. Nacrt je postao temelj za konačni sporazum.

Slijedeće dvije godine, pregovori su se njihali između prijetećeg neuspjeha i procjena o nesumnjivom uspjehu. Nekoliko krajnjih rokova je došlo i prošlo. Javile su se nove tačke neslaganja i pridružile se poljoprivredi: usluge, pristup tržištu, pravila anti-dampinga, i prijedlog za stvaranje nove institucije. Razlike između SAD-a i Evropske Zajednice (EU) dobile se centralnu poziciju u nadanjima za konačan, uspješan zaključak.

U novembru 1992. godine, SAD i EU su se dogovorile o većini različitih stavova po pitanju poljoprivrede, neslužbeno poznatom pod nazivom “Blair House dogovor”. U julu 1993. godine “četvorka” (SAD, EU, Japan i Kanada) su objavile značajan napredak u pregovorima o carinskim tarifama i srodnim temama (“pristup tržištu”). Tek 15. decembra 1993., konačno su bila razrješena sva pitanja i zakonski pregovori o pristupu tržištu za robe i usluge zaključeni (iako su neki finalni detalji završeni tokom razgovora o pristupu tržištu nekoliko sedmica kasnije). 15. aprila 1994. godine su ministri većine od 123 vlade učesnice na sastanku u Marakešu (Maroko), potpisali sporazum.

Kašnjenje je imalo i nekih pozitivnih rezultata. Dozvolilo je da se neki pregovori razviju mnogo dalje nego je to bilo moguće 1990. godine: na primjer neki aspekti usluga i intelektualne svojine i stvaranje samog WTO-a. Ali zadatak je bio ogroman i zamor od pregovora se osjetio u trgovačkim birokratijama širom svijeta. Teškoća u postizanju dogovora o cjelokupnom paketu koji je sadržavao skoro cjelokupni raspon postojećih trgovinskih pitanja, navodio je neke da zaključe da pregovori ovih razmjera neće biti mogući nikada više. Ipak, sporazumi Urugvajske Runde sadrže vremenski plan novih pregovora o cijelom nizu pitanja. Tokom 1996. godine, neke od zemalja su otvoreno tražile da nova runda bude otvorena početkom idućeg vijeka. Reakcije su bile mješovite: ali Marakeški sporazum već sadrži obavezu da se na prelasku u novi vijek otvore ponovni pregovori o nizu pitanja.

Urugvajska Runda – Ključni datumi

septembar ’86

Punte del Este: početak

decembar ’88

Montreal: ministarska revizija “na pola puta”

april ’89

Ženeva: kompletirana revizija “na pola puta”

decembar ’90

Brisel: “završni” ministarski sastanak završava u ćorsokaku

decembar ’91

Ženeva: završen prvi nacrt “Završnog akta”

novembar ’92

Vašington: SAD i EU postižu “Blair House” dogovor – 

                                        prekretnicu u oblasti poljoprivrede

juli ’93


Tokio: “četvorka” postiže dogovor prekretnicu o pristupu tržištu 

                                        na sastanku G7

decembar ’93

Ženeva: većina pregovora je završena (preostaju određeni 

                                       razgovori i pristupu tržištu

april ’94

Marakeš: sporazumi potpisani

januar ’95

Ženeva: stvoren WTO, sporazumi se počinju primjenjivati

6.  WTO i GATT: jesu li oni isto?

Ne. Oni se razlikuju - WTO je GATT i još mnogo toga.

Dva GATT-a

Možda je najbolje od samog početka razjasniti da je Opći sporazum o carinama i trgovini (GATT) predstavljao dvije stvari: (1) međunarodni sporazum, tj. dokument koji uspostavlja pravila za obavljanje međunarodne trgovine, i (2) međunarodnu organizaciju stvorenu kasnije da podržava sporazum. Tekst sporazuma se može porediti sa zakonom, organizacija je bila poput parlamenta i sudova kombiniranih u jednom tijelu.

Kako pokazuje njegova istorija, pokušaj 40-tih godina da se stvori samostalna međunarodna trgovinska agencija je propao. Ali, oni koji su radili na nacrtu GATT-a su se dogovorili da žele koristiti nove pravila i discipline, čak i ako je to samo privremeno. Potom je trebalo da se sastanu vladini predstavnici i diskutuju o pitanjima koja su se odnosila na sporazum, i da održe trgovinske pregovore. Ove aktivnosti su tražile sekretarsku podršku, što je dovelo do osnivanje ad hoc organizacije - koja je nastavila da postoji skoro pola vijeka.

GATT, međunarodna agencija, više ne postoji. Zamijenila ju je Svjetska trgovinska organizacija. GATT, sporazum, još uvijek postoji, ali više nije osnovni paket pravila međunarodne trgovine. Ažuriran je.

Šta se desilo? Kada je GATT osnovan nakon Drugog svjetskog rata, međunarodnom trgovinom je dominirala trgovina robama. Od tada je, trgovina uslugama - transport, putovanja, bankarstvo, osiguranje, telekomunikacije, konsultantske usluge itd. - postala mnogo važnija. Isto se desilo i sa trgovinom idejama - inovacije i dizajn, i roba i usluge koje u sebi sadrže ovakvo “intelektualna svojina”.

Opći sporazum o carinama i trgovini se uvijek bavio trgovinom robama, i još uvijek je tako. Doživio je dopune i ugrađen je u nove WTO sporazume. Ovakav ažuriran GATT postoji paralelno sa novim Općim sporazumom o trgovini uslugama (GATS) i Sporazumom o trgovinskim aspektima prava intelektualne svojine (TRIPS). WTO ujedinjuje ova tri sporazuma u jednu organizaciju, jedan paket pravila i jedan sistem za rješavanje sporova.

Ukratko, WTO nije samo produžetak GATT-a. On je još mnogo toga.

Prema tome, GATT je mrtav, živio GATT!

Iako GATT više ne postoji kao međunarodna organizacija, GATT sporazum i dalje živi. Stari tekst se sada naziva “GATT 1947”, ažurirana verzija se naziva “GATT 1994”. 

Štaviše, osnovni principi GATT-a su usvojeni od strane sporazuma o uslugama i intelektualnoj svojini. Ovi principi uključujući nediskriminaciju, transparentnost i predvidivost. Kako se zreliji WTO razvio iz GATT-a, može se reći da je dijete otac čovjeka.

Osnovne razlike

· GATT je bio ad hoc i privremen. Opći sporazum nikada nije ratificiran od strane parlamenata članica i nije sadržavao odredbe za stvaranje organizacije.

· WTO i njegovi sporazumi su trajni. Kao međunarodna organizacija, WTO ima čvrst zakonski oslonac jer su članice ratificirale WTO sporazume, i sami sporazumi propisuju kako WTO treba da funkcionira.

· WTO ima “članice. GATT je imao “ugovorne strane”, što je naglašavalo činjenicu da je GATT službeno pravni tekst.
· GATT se bavio trgovinom robama. WTO pored toga pokriva i usluge i intelektualnu svojinu.
· WTO sistem za rješavanje sporova je brži, više automatski od starog GATT sistema. Njegove odluke ne mogu biti blokirane.
Poglavlje 2

Sporazumi


1. Pregled: vodič za snalaženje

WTO sporazumi pokrivaju robe, usluge i intelektualnu svojinu. Oni postavljaju pricipe liberalizacije i dozvoljene izuzetke. Uključuju i preuzete obaveze pojedinih zemalja da smanje carinske tarife i druge trgovinske barijere, te da otvore i drže otvorenim tržišta usluga. Propisuju postupke za rješavanje sporova. Propisuju poseban tretman za zemlje u razvoju. Traže od vlada da svoje trgovinske politike učine transparentnim tako što će obavijestiti WTO o zakonima na snazi i usvojenim mjerama, te putem redovnih izvještaja sekreterijatu o njihovim trgovinskim politikama.

Sadržaj “Rezultata Urugvajske Runde” multilateralnih trgovinskih pregovora: “zakonski tekstovi” je pomalo zastrašujuća lista 60 sporazuma, aneksa, odluka i dogovora. U suštini sporazumi spadaju u jednostavnu strukturu. 

Trodijelni široki prikaz

Sporazumi o dva najveća područja trgovine - robe i usluge - dijele istu trodijelnu strukturu, iako su detalji ponekad veoma različiti.

· Počinju širokim principima: Opći sporazum o carinama i trgovini (GATT) (za robu) i Opći sporazum o trgovini uslugama (GATS). Sporazum o trgovinskim aspektima prava intelektualne svojine (TRIPS) također spada u ovu kategoriju iako u postojećem obliku on nema dodatnih dijelova.

· Potom dolaze dodatni sporazumi i aneksi koji se bave nekim posebnim zahtjevima specifičnih sektora ili pitanja.

· Konačno, postoje detaljne i dugačke liste obaveza koje su preuzele pojedinačne zemlje, a kojima se dozvoljava određenim stranim proizvodima ili pružaocima usluga pristup na njihovo tržište. Za GATT one poprimaju status obavezujućih obećanja o carinama za robe uopće i kombinacije carinskih tarifa i kvota za neke poljoprivredne proizvode. U slučaju GATS-a, obaveze određuju koliki će biti dozvoljeni pristup stranim davaocima usluga u svakom pojedinačnom sektoru, a uključuju i listu vrsta usluga za pojedine zemlje kažu da ne primjenjuju princip “najpovlaštenije nacije” kao princip nediskriminacije.

“Dodatni detalji”

Navedeni sporazumi i dodaci odnose se na slijedeće specifične sektore ili pitanja:

Za robe (u okviru GATT-a)

· Poljoprivreda

· Zdravstvena regulativa za stočarske proizvode (SPS)

· Tekstil i konfekcija

· Proizvodni standardi (TBT)

· Investicijske mjere

· Mjere anti-dampinga

· Metode carinskih procjena

· Inspekcija prije isporuke

· Pravila o porijeklu

· Subvencija i protiv-mjere

· Sigurnosne mjere

Za usluge (GATS dodaci)

· Kretanje fizičkih osoba

· Avio transport

· Finansijske usluge

· Špedicija

· Telekomunikacije
Veliki dio Urugvajske Runde se bavio sa prva dva dijela: Općim principima vezanim za specifične sektore. Istovremeno, pregovori o pristupu tržištu su bili mogući za industrijske robe. Kada su principi bili razrađeni, bilo je moguće nastaviti pregovore o obavezama u sektorima kao što su poljoprivreda i usluge. Pregovori nakon Urugvaja su uglavnom bili usmjereni na obaveze po pitanju pristupa tržištu za: finansijske usluge, bazne telekomunikacije i transport morem (u okviru GATS-a), i informaciona tehnologija (u okviru GATT-a).

Dodatni sporazumi

Važne su još dvije grupe sporazuma koje nisu unesene u dijagram: sporazum o nadzoru nad trgovinskim politikama i dva plurilateralna sporazuma koji nisu potpisani od strane svih članica: civilni avioni i vladine nabavke.

2. Carine: veća obavezivanja i bliže nuli

Najveći rezultat Urugvajske Runde jeste 22500 stranica duga lista pojedinačnih obaveza koje su zemlje preuzele za specifične kategorije robe i usluga. One uključuju i obećanja da se smanje i proglase obavezujućim njihove carinske stope na uvoz roba. U nekim slučajevima carinee su svedene na nulu - sa obavezom da stopa na proizvode informacijske tehnologije u 1997. također bude nula. Također je prisutno i značajno povećanje “obavezujućih” carinskih stopa koje su prihvaćene u WTO-u i koje je teško povećavati.

Smanjenje carina

Smanjenje carina među razvijenim zemljama je najvećim dijelom utvrđeno fiksno za period od pet godina, od 1. januara 1995.godine. Rezultat će biti 40% smanjenje njihovih carina na industrijske proizvode, sa prosječne stope od 6,3% na 3,8%. Vrijednost uvezenih indurstrijskih proizvoda koji potpadaju pod bescarinski tretman u razvijenim zemljama će skočiti sa 20% na 44%.

“Obavezujuće” carine

Pregledi pristupa tržištu nisu jednostavno objave tarifnih stopa. One predstavljaju obavezu da se carine neće podići iznad navedenih stopa – stope su “obavezujuće”. Za razvijene zemlje, obavezujuće stope su uglavnom i one stope koje se i obračunavaju. Većina zemlja u razvoju imaju obevezujuće stope nešto više od stvarnih stopa koje se obračunavaju, tako da obavezujuće stope služe kao plafon.

Zemlje imaju pravo raskinuti obavezu (tj. podići stopu iznad obavezujućeg iznosa), ali tek uz poteškoće. Da bi to mogle uraditi takve zemlje moraju pregovarati sa zemljama na koje takve promjene najviše utiču, a ti pregovori mogu završiti obavezom da se partneru isplati kompenzacija zbog gubitaka u trgovini od strane trgovinskih partnera.

Također će biti i manje proizvoda na koje se plaćaju visoke carinske stope. Učešće uvoza u razvijene zemlje iz svih izvora koji se suočavaju sa smanjenjem carina većim od 15% će opasti sa 7% na 5%. Učešće izvoza zemalja u razvoju koji se suočava sa tarifama većim od 15% u indistrijskim zemljama će pasti sa 9% na 5%.

Paket Urugvajske Runde je sada još poboljšan. 26. marta 1997. 40 zemalja koje predstavljaju više od 92% svjetske trgovine proizvodima informacijeske tehnologije, su se dogovorile da do 2000-te ukinu uvozne carine i ostale dadžbine na ove proizvode (rok za nekolicinu slučajeva je 2005.). Kao i sa drugim obavezama u pogledu carina, svaka od zemalja učesnica svoje carine jednako primjenjuje na izvoz iz svih zemalja članica WTO-a (tj. po principu “najpovlaštenije” nacije), čak i iz zemalja članica koje nisu preuzele obaveze.

Više obavezivanja

Razvijene zemlje su povećale broj uvoznih roba na koje postoje “obavezujuće” stope (obaveze preuzete i teško ih je podići) sa 78% proizvodnih linija na 99%. Kod zemalja u razvoju porast je bio značajan: sa 21 % na 73%. Ekonomije u tranziciji sa centralnog planiranja su povećale svoje obavezivanje sa 73% na 98%. Sve ovo dovodi do znatno višeg stepena tržišne sigurnosti za trgovce i investitore.

I poljoprivreda…

Carine na sve poljoprivredne proizvode su sada ovabezujuće. Skoro sva ograničenja uvoza koja nisu bila u obliku carine, kao što su kvote, prebačena su u tarife - proces poznat kao “tarifikacija”. Ovaj potez je tržišta učinio mnogo predvidljivijim kad se radi o poljoprivredi. Prije toga se preko 30% poljoprivredne proizvodnje suočavalo sa kvotama ili uvoznim ograničenjima. U početku one su pretvorene u carine koje su predstavljale otprilike isti nivo zaštite kao i prethodna ograničenja, ali tokom perioda od šest godina ove carine se poIako smanjuju. Obaveze pristupa tržištu za poljoprivredu će također eliminirati prethodna uvozna ograničenja na određene proizvode.

Liste također uključuju i obaveze zemalja da smanje domaću podršku i izvozne subvencije za poljoprivredne proizvode.

_________________________

Na šta se poziva ovaj Sporazum? Ne postoji pravno obavezujući sporazum koji postavlja krajnje domete za sniženje carinskih stopa (na primjer za koji procenat one moraju biti snižene kao rezultat Urugvajske Runde?). Na kraju Urugvajske Runde zemlje su pojedinačno iskazale svoja obećanja u Pregledima aneksiranim Marakeškom Protokolu o Općem sporazumu o carinama i trgovini 1994 (GATT 1994). To je pravno obavezujući sporazum za sniženje carinskih stopa.

3. Poljoprivreda: ravnopravnije tržište za poljoprivrednike

Prvobitni GATT se odnosio i na trgovinu poljoprivrednim proizvodima, ali je u sebi imao praznina. Na primjer, dozvoljavao je zemljama da koriste neke od netarifnih mjera kao što su uvozne kvote, i da daju subvencije. Trgovina poljoprivrednim proizvodima je postala iskrivljena, posebno kada se se koristile izvozne subvencije koje nisu mogle biti primjenjene na industrijske proizvode. Sporazum postignut Urugvajskom Rundom predstavlja prvi korak prema organizovanoj i fer konkurenciji i manje iskrivljenom sektoru. Primjenjivat će se u periodu od šest godina (za zemlje u razvoju taj period je 10 godina), koji je započeo 1995. godine. Od 1. januara 1995. do 31. decembra 2000. Učesnice su se složile da započnu sa pregovorima o nastavku procesa reforme na godinu prije isteka perioda implementacije.

_________________________

Na šta se poziva ovaj sporazum? Većinu ođredbi: Sporazum o poljoprivredi. Preuzete obaveze o carinama, tarifnim kvotama, domaćoj podršci, izvoznim subvencijama: u pregledima koji su aneksi Marakeškom Protokolu Općeg sporazuma o carinama i trgovini 1994. Također: Sporazum o primjeni sanitarnih i fitosanitarnih mjera, i (Ministarsku) Odluku o mjerama vezanim za moguće negativen efekte programa reforme na najnerazvijenge i zem je u razvoju neto uvoznicehrane. (vidi i: “Modaliteti za uspostavljanje posebnih preuzetih obaveza u sklopu programa reforme”, MTN. GNG/MA/W/24).

Nova pravila i obaveze

Cilj Sporazuma o poljoprivredi je da izvrši reformu trgovine u sektoru i da politike učini više tržišno orijentiranim. Ovakav pristup bi povećao predvidivost i sigurnost i za zemlje uvoznice i za zemlje izvoznice.

Nova pravila i obaveze se odnose na:

· pristup tržištu - različita trgovinska ograničenja sa kojima se suočava

· domaću podršku - subvencije i drugi programi, uključujući i one koji podižu ili garantiraju otkupne cijene ili prihode poljoprivrednika

· izvozne subvencije i druge metode kojim se postiže vještačka konkurentnost izvoza.

Sporazum dozvoljava vladama da podržavaju poljoprivredna gazdinstva u svojim zemljama, ali radije da to čine putem politike koja izaziva manje poremećaja u trgovini. Također dozvoljava i određenu dozu fleksibilnosti u načinu na koji se obaveze primjenjuju. Zemlje u razvoju ne moraju da obustave subvencije ili da smanje carine u mjeri u kojoj to moraju razvijene zemlje, a imaju i više vremena da ispune svoje obaveze. Posebne odredbe se odnose na interese zemalja koje se oslanjaju na uvoz da bi pokrile svoje potrebe za hranom, i na najnerazvijenije ekonomije.

“Mirovne” odredbe unutar sporazuma teže da smanje vjerovatnost sporova ili prigovora o poljoprivrednim subvencijama tokom perioda od devet godina.

Pristup tržištu: “samo carine” molim 

Novo pravilo za pristup tržištu poljoprivrednih proizvoda je “samo carine”. Prije Urugvajske Runde, uvozi nekih poljoprivrednih proizvoda bili su ograničeni kvotama i drugim netarifnim mjerama. Ovakve mjere su sada zamijenjene carinama koje daju manje-više isti nivo zaštite - ako je prethodna politika značila da su domaće cijene 75% više od svjetskih cijena, onda nova carina može biti oko 75% (prebacivanje kvota i drugih mjera u carine na ovaj način se naziva “tarifikacija”).

Paket je sadržao i više od toga. Obezbijedio je da se količine koje su uvezene prije nego je sporazum stupio na snagu mogu i dalje uvoziti, i garantirao je da se na neke nove količine zaračunavaju carinske stope koje nisu ograničavajuće. Ovo je postignuto putem sistema “tarifnih kvota” - niže carinske stope za određene količine, više stope (ponekad znatno više) za količine koje prevazilaze kvote. 


Novo obavezujuće carine i tarifne kvote, koje pokrivaju sve poljoprivredne proizvode, stupile su na snagu 1995. godine. Učesnice Urugvajske Runde su se dogovorile da će razvijene zemlje smanjiti carine (u slučaju tarifnih kvota više “prekokvotne” stope) u prosjeku za 36%, u jednakim iznosima tokom perioda od šest godina. Zemlje u razvoju će izvršiti smanjenje od 24% u periodu od 10 godina. Nekoliko zemalja u razvoju su također iskoristile mogućnost da ponude najviše carinske stope u slučaju gdje carine nisu bile “obavezujuće” (tj. prihvaćene kao obavezne u okviru odredbi GATT-a ili WTO-a) prije Urugvajske Runde. Najnerazvijenije zemlje ne moraju smanjivati svoje carine. (Ove brojke se ne pojavljuju u Sporazumu o poljoprivredi. Članice su ih koristile da bi pripremile svoje Preglede - tj. liste preuzetih obaveza. Preuzete obaveze navedene u pregledima su te koje su pravno obavezujuće.)

Za one proizvode čija su netarifna ograničenja pretvorena u carine pregledima, vladama je dozvoljeno da preduzmu posebne hitne mjere (“zaštitne mjere”) da bi spriječile da prebrzo padanje cijena ili skokovi uvoza naštete njihovim poljoprivrednicima. Ali sporazum precizira kada i kako se ove hitne mjere mogu uvoditi (na primjer, ne smiju se koristiti za uvoz unutar tarifnih kvota). Četiri zemlje su iskoristile odredbe “posebnog statusa” da bi ograničile uvoz posebno osjetljivih proizvoda (uglavnom riže) tokom perioda implementacije, ali pod strogo definisanim uslovima, uključujući i minimum pristupa za inostrane snabdjevače. To su slijedeće četiri zemlje: Japan, Republika Koreja, i Filipini za rižu, i Izrael za ovčije meso, punomasno mlijeko u prahu i određene vrste sireva.

Domaća podrška: neke može, a neke ne može

Osnovni prigovor po pitanju politika koje podržavaju domaće cijene, ili subvencioniraju proizvodnju na neki drugi način, jeste da one ohrabruju prekomjernu proizvodnju. Ovo istiskuje uvoz ili vodi ka izvoznim subvencijama i dampingu cijena na svjetskom tržištu. Sporazum o poljoprivredi pravi razliku između programa podrške koji direktno stimuliraju proizvodnju, i onih za koje se smatra da nemaju direktnog uticaja.

Domaće politike koja nemaju direktnog uticaja na proizvodnju i trgovinu moraju biti smanjene. Članice WTO-a su izračunale koliko su ovakve podrške pružale (koristeći kalkulacije poznate pod nazivom “ukupno agregatno mjerenje podrške ili “ukupni AMS”) za poljoprivredni sektor na godinu, na osnovu perioda 1986-88. Razvijene zemlje su se saglasile da smanje ove iznose za 20% tokom šest godina počevši od 1995. godine. Zemlje u razvoju ne moraju da ostvaruju bilo kakve smanjenja.


Mjere koje imaju minimalan uticaj na trgovinu mogu se slobodno koristiti - one su u “zelenoj kutiji” (“zeleno” kao na semaforu). Ovakve mjere uključuju vladne usluge kao što su istraživanja, kontrola oboljenja, infrastruktura i sigurnost hrane. Također uključuju i plaćanja izvršena direktno poljoprivrednicima a koje ne podstiču proizvodnju, kao što su određeni oblici direktne pomoći prihodima, pomoć poljoprivrednicima da restrukturiraju poljoprivredu, i direktna plaćanja po programima pomoći zaštite okoline i regionalnim programima.

Također su dozvoljene i određene direktne isplate poljoprivrednicima, kada se od njih očekuje da ograniče svoju proizvodnju (ponekad se nazivaju mjere “plave kutije”), određeni vladini programi pomoći da bi se ohrabrio poljoprovredni i društveni razvoj u zemljama u razvoju, kao i ostali vidovi podrške, mali u poređenju sa ukupnom vrijednošću proizvedenih roba (5% ili manje u razvijenim zemljama i 10% ili manje u zemljama u razvoju).

Izvozne subvencije: ograničenja na trošenje i količine

Sporazum o poljoprivredi zabranjuje izvozne subvencije na poljoprivredne proizvode izuzev kada su takve subvencije navedene u listi preuzetih obaveza te članice. Tamo gdje su navedene, sporazum zahtijeva od WTO članica da smanje kako obim sredstava koja troše na izvozne subvencije kao i količinu izvoznih roba koje podliježu subvencijama. Uzimajući prosjek za period 1986-90 kao osnovu, razvijene zemlje su se dogovorile da smanje vrijednost izvoznih subvencija za 36%, tokom perioda od šest godina i to od 1995. (24% tokom 10 godina za zemlje u razvoju). Razvijene zemlje su se također dogovorile da smanje količine izvoznih roba koje podliježu subvencijama za 21 % u periodu od šest godina (14% rokom 10 godina za zemlje u razvoju). Najmanje razvijene zemlje ne trebaju vršiti bilo kakva smanjenja.

Tokom perioda implementacije od šest godina, zemljama u razvoju je dozvoljeno da pod određenim uslovima koriste subvencije kako bi smanjile troškove marketinga i transporta robe za izvoz.

Propisi za proizvode životinjskog i biljnog porijekla: koliko sigurno je sigurno?

Problem: Kako osigurati da se potrošači u tvojoj zemlji snabdijevaju hranom koja je sigurna za jelo - “sigurna” prema standardima koje smatrate odgovarajućim? A istovremeno, kako osigurati da se stroga zdravstvena i sigurnosna regulativa ne koristi kao izgovor za zaštitu domaćih proizvođača?

Poseban Sporazum o sigurnosti hrane i za životinje i biljke zdravstveni standardi (sanitarne i fitosanitarne mjere) uspostavljaju osnovna pravila.

Ovaj sporazum dozvoljava zemljama da postavljaju svoje vlastite standarde. Ali, također kaže da regulativa mora počivati na nauci. Treba da bude primjenjivana samo do one granice koja štiti zdravlje ili život ljudi, životinja i biljaka. Ovakva regulativa također ne smije neosnovano i neopravdano praviti diskriminaciju medu zemljama u kojima postoje isti ili slični uslovi.

Zemlje članice se potiču da koriste međunarodne standarde, uputstva i preporuke tamo gdje one postoje. Međutim, članice mogu koristiti mjere koje kao rezultat daju više standarde ukoliko za to postoji naučni razlozi. Također mogu postaviti više standarde koji se zasnivaju na odgovarajućim procjenama rizika sve dok je ova procjena dosljedna, a ne arbitrarna.

Šta je “iskrivljenje”?

Koncept “iskrivljenja” se često koristi kada se raspravlja o trgovini u poljoprivredi. U suštini, trgovina je iskrivljena ukoliko su cijene više ili niže nego normalno, i ukoliko su količine koje se proizvode, kupuju, i prodaju također višee ili niže od normalnog - tj. od nivoa koji normalno postoji na konkurentnom tržštu.

Na primjer, uvozne prepreke u obliku domaće subvencije mogu podići cijene žetve na unutrašnjem tržištu jedne zemlje. Više cijene mogu podstaći prekomjernu proizvodnju, i ako višak treba da bude prodan na svjetskom tržištu gdje su cijene niže, onda moraju biti plaćene izvozne subvencije. Kada neke zemlje daju subvencije a druge ne, rezultat takvih aktivnosti može biti da one zemlje koje daju subvencije proizvode mnogo više nego što bi to normalno činile.

Vlade obično nude tri razloga kao objašnjenje za pružanje podrške ili zaštite svojim poljoprivrednicima, čak i kada to iskrivljuje poljoprivrednu trgovinu:

· da bi se osiguralo da se proizvode količine hrane koje su dovoljne da zadovolje potrebe zemlje

· da poljoprivrednika zaštite od posljedica promjena vremena i velikih njihanja svjetskih cijena

· da bi se sačuvalo ruralno društvo. 

Ali ovakva politika je često veoma skupa, i potpomaže zagušenja koja dovode do ratova izvoznih subvencija. Zemlje koje imaju manje novca za subvencije imaju više problema. U pregovorima, neke zemlje su zastupale stanovište da pokušaji da se zadovolji bilo koji od ovih zahtjeva imaju suprotan efekat. Druge su opet pokušale da nađu načine kako da zadovolje zahtjeve bez da previše mijenjaju/iskrivljavaju trgovinu.

Sporazum još uvijek dozvoljava zemljama da koriste različite standarde i različite metode inspekcije proizvoda. Prema tome, kako može zemlja izvoznica biti sigurna da je praksa koju primjenjuje na svoje izvozne artikle, prihvatljiva i za zemlju uvoznika? Ukoliko zemlja izvoznica može dokazati da mjere koje ona primjenjuje na svoj izvozni program postiže isti nivo zdravstvene zaštite kao one koje se primjenjuju u zemlji uvoznici, onda se od zemlje uvoznice očekuje da prihvati standarde i metode zemlje izvoznice.

Sporazum sadrži odredbe o kontroli, inspekciji i odobravanju procedura. Vlade moraju obazbijediti obaviještenja o novoj ili izmjenjenoj sanitarnoj i fitosanitarnoj regulativi unaprijed, te moraju uspostaviti nacionalni informativni kontakt odakle će davati relevantne informacije. Sporazum je komplementaran sa sporazumom o tehničkim barijerama za trgovinu.

Najmanje razvijene i one zemlje koje zavise od uvoza hrane

Po Sporazumu o poljoprivredi, WTO članice moraju smanjiti svoj izvoz pod subvencijama. Ali neke zemlje u velikoj mjeri zavise od jeftine, subvencionirane hrane koja se uvozi iz najvećih industrijskih zemalja. Među ovakve zemlje spadaju najsiromašnije zemlje, i iako njihov poljoprivredni sektor može doživjeti preporod zbog viših cijena, može se desiti da im je potrebna privremena pomoć da bi se mogle prilagoditi na odgovarajući način što bi im omogućilo da se nose sa većim cijenama uvoznih artikala, i u dogledno vrijeme da i same počnu da izvoze. Posebna ministarska odluka postavlja ciljeve, i određene mjere, koji obezbijeduju pomoć u hrani i pomoć za poljoprivredni razvoj. Također se bavi mogućnostima pomoći od strane Međunarodnog Monetarnog Fonda i Svjetske banke u finansiranju komercijalnog uvoza hrane.

Čiji međunarodni standardi?

Dodatak Sporazumu o sanitarnim i fitosanitarnim mjerama navodi:

· FAO/WHO Kodeks prehrambene komisije: za hranu

· Međunarodni ured za epozootiku: za zdravlje životinja

· FAO Sekretarijat Međunarodne konvencije za zaštitu biljaka: za zdravlje biljaka.

Vlade mogu dodati bilo koju drugu međunarodnu organizaciju ili ugovore, i članstvo u njima je otvoreno za sve članice WTO-a.

4. Tekstil: ponovo u cetru zbivanja

Tekstil, kao i poljoprivreda, je bio jedno od pitanja oko kojeg su se vodile najžešće rasprave u WTO-u, kao što je bilo i u bivšem GATT sistemu. Sada tekstil prolazi kroz temeljite promjene prema 10-godišnjim preuzetim obavezama, kako je dogovoreno Urugvajskom Rundom. Sistem uvoznih kvota koji je dominirao trgovinom od ranih 60-tih se polako napušta.

Od 1974. pa do kraja Urugvajske Runde, trgovinom se rukovodilo po Sporazumu o tekstilu (MFA), koji je predstavljao okvir za bilateralne i unilateralne aktivnosti kojima su uspostavljane kvote ograničavajući uvoz u zemlje čija je domaća industrija bila suočena sa ozbiljnim štetama od brzo narastajućeg uvoza.

Kvote su bile najvidljivija karakteristika. Bile su u konfliktu sa GATT-ovim Općim nastojanjima da se koriste carine radije nego mjere koje ograničavaju količine. Također su predstavljale izuzetak od GATT-ovih principa jednakog tretmana za sve trgovinske partnere jer su navodile koliko će zemlja uvoznica prihvatiti robe od svake zemlje izvoznice pojedinačno.

Od 1995. godine, WTO Sporazum o tekstilu i konfekciji (ACT) je preuzeo ovo područje od Sporazuma o tekstilu. Do 2005. ovaj sektor treba da bude u potpunosti integriran u normalna GATT pravila. Ovo se posebno odnosi na prestanak postojanja kvota, i time zemlje uvoznice više neće moću da vrše diskriminaciju među izvoznicima. Sporazum o tekstilu i konfekciji sam po sebi više neće postojati. On je jedini WTO ugovor koji u sebi ima ugrađeno samouništenje.

Integracija: postepeni povratak proizvoda GATT pravilima

Proizvodi tekstilne i konfekcijske industrije se vraćaju GATT-ovim pravilima tokom perioda od 10 godina. Ovaj povratak će se odvijati postepeno, u četiri faze, da bi se time dalo dovoljno vremena i izvoznicima i uvoznicima da se prilagode novonastaloj situaciji. Neki od ovih proizvoda su prethodno bili pod kvotama. Sve kvote koje su bile na snazi 31. decembra 1994. godine su prenesena u novi sporazum. Za one proizvode nad kojima su postojale kvote, rezultat integracije u GATT će biti uklanjanje ovih kvota.

Sporazum navodi procenat proizvoda koji mora da bude podveden pod pravila GATT-a tokom svake od četiri faze. Ukoliko je bilo koji od ovih proizvoda podpadao pod kvote, te kvote moraju istovremeno biti ukinute. Procenti se primjenjuju na nivo trgovine tekstilom i konfekcijom zemalja uvoznica u 1990. godini. Sporazum također ističe da količina uvoza dozvoljenog kvotama treba da raste godišnje, i da stopa rasta treba da se povećava u svakoj fazi. Koliko brz treba da bude takav rast dato je u formuli izrađenoj na bazi stope rasta koja je postojala u vrijeme važenja starog Sporazuma o tekstilu (vidi tabelu).

Proizvodi podvedeni pod GATT pravila tokom svake od prve tri faze moraju pokrivati četiri glavne vrste tekstila i konfekcije: predivo i konci, tkanine, gotovi proizvodi od tekstila, i konfekcija. Sve druge restrikcije koje nisu potpadale pod Sporazum o tekstilu ili koje nisu bile potvrđene redovnim WTO sporazumima do 1996., moraju biti ili usklađene ili prestati sa važenjem do 2005. godine.

Ukoliko dođe do dodatnih slučajeva štete nanesene industriji tokom perioda tranzicije, sporazum dozvoljava da se pod strogim uslovima privremeno uvedu dodatne restrikcije. Ovakve “tranzicione zaštitne mjere” nisu isto što i zaštitne mjere normalno dozvoljene GATT-om jer se one mogu primjenjivati samo na uvoz iz određenih zemalja izvoznica. Ali zemlja uvoznica mora moći da dokaže da njena domaća industrija trpi ozbiljne štete ili da joj prijete ozbiljne štete. Također mora da dokaže da su takve štete posljedica dvije stvari: povećanog uvoza datog proizvoda iz svih izvora, i oštrog i značajnog porasta uvoza iz određene zemlje izvoznice. Zaštitna ograničenja se mogu primjeniti ili međusobnim dogovorom koji se postiže nakon zajedničkih konsultacije, ili jednostrano. Ovakva odluka podliježe kontroli od strane Tijela za nadzor u tekstilu.

U svakom sistemu u kojem su postavljene kvote za pojedine zemlje izvoznice, može se desiti da izvoznici pokušaju zaobići kvote tako što će robu dostavljati preko treće zemlje ili što će podnositi lažne deklaracije o zemlji porijekla date robe. Sporazum sadrži odredbe koje se bave ovakvim slučajevima.

Sporazum predviđa poseban tretman za određene kategorije zemalja - na primjer, one koje kao nove ulaze na tržište, male dobavljače, i najmanje razvijene zemlje.


Tijelo za nadzor u tekstilu (TMB) nadzire primjenu sporazuma. Sastoji se od predsjednika i 10 članova koji djeluju u ličnom svojstvu. Nadgleda aktivnosti koje se odvijaju u okviru sporazuma da bi se osigurala njihova saglasnost sporazumu, i podnosi izvještaj Savjetu za trgovinu robama, koji nadzire funkcioniranje sporazuma prije ulaska u svaku novu fazu procesa integracije. Tijelo za nadzor u tekstilu se također bavi sporovima nastalim u okviru Sporazuma o tekstilu i kanfekciji. Ukoliko ostanu neriješeni, sporovi se mogu predočiti redovnom WTO tijelu za rješavanje sporova. Dva takva spora, u kojima je osnova rasprave bila zasnovana na Sporazumu o tekstilu i konfekciji, su bila iznesena pred Tijelo za rješavanje sporova na panel diskusiju. U oba je kasnije uložena žalba.

5. Usluge: pravila rasta i investiranje

Opći sporazum o trgovini uslugama (GATS) je prvi ikada uspostavljen paket multilateralnih, pravno obavezujućih pravila koja pokrivaju međunarodnu trgovinu uslugama. Postignut je pregovorima Urugvajske Runde. Poput Sporazuma o robama GATS funkcionira na tri nivoa: osnovni tekst koji sadrži opće principe i obaveze, dodaci koji se bave pravilima za pojedinačne sektore; i specifične obaveze preuzete od strane pojedinačnih zemalja da omogućiti pristup na svoja tržišta. Za razliku od roba, GATS ima i poseban četvrti element: liste koje prikazuju gdje zemlje privremeno ne primjenjuju princip nediskriminacije, ili princip “najpovlaštenije nacije”. Ove preuzete obaveze - poput carinskih pregleda po GATT-u - predstavljaju sastavni dio sporazuma. Isto se odnosi i na privremeno obustavljanje primjene najpovlaštenije nacije.

WTO Savjet za trgovinu uslugama nadzire provođenje ovog sporazuma. Pregovori o preuzetim obavezama vezanim za četiri teme su se odvijali tokom Urugvajske Runde. Potpuno nova runda pregovora o uslugama će započeti najkasnije 2000. godine.

Okvir: GATS članovi

29 članova GATS-a pokriva sve sektore usluga. Sadrže opće obaveze koje sve članice moraju primjenjivati (vidi i Principi trgovinskog sistema).

Ukupna pokrivenost
Sporazum pokriva sve usluge kojima se međunarodno trguje. To uključuje sve različite načine davanja međunarodnih usluga - GATS definira četiri:

· usluge koje se pružaju od strane jedne zemlje drugoj zemlji (npr. međunarodni telefonski pozivi), zvanično poznate kao “prekogranično snabdijevanje”

· potrošači ili firme koriste usluge u nekoj drugoj zemlji (npr. turizam), zvanično poznate kao “potrošnja u inostranstvu”

· strana kompanija osniva svoje podružnice ili filijale da bi ponudila usluge u drugoj zemlji (npr. strane banke počinju raditi u nekoj zemlji), zvanično poznate kao “komercijalno prisustvo”

· pojedinci putuju van svoje zemlje da bi ponudili svoje usluge u drugoj (npr. modeli ili konsultanti), zvanično poznato kao “prisutnost fizičkih lica”.

Tretman “najpovlaštenije nacije” (MFN)

Preferiraj jednog preferiraj sve. MFN znači jednak tretman za sve trgovinske partnere. Pod okriljem GATS-a ukoliko jedna zemlja dozvoli pristup stranom konkurentu u jednom sektoru, iste mogućnosti unutar tog sektora treba da da davaocima usluga iz svih ostalih WTO članica. 

Osnovni principi

· GATS pokriva sve usluge

· Tretman “najpovlaštenije nacije” je primjenjiv na sve usluge, izuzev pojedinačnih privremenih izuzetaka

· Nacionalni tretman se primjenjuje na područja u kojima su preuzete obaveze

· Transparentnost u regulativi, kontakt tačke

· Regulativa mora da bude objektivna i razumna

· Međunarodna plaćanja normalno bez ograničenja

· Obaveze zemalja pojedinačno: postignute pregovorima i obavezujuće

· Progresivna liberalizacija: kroz dalje pregovore

(Ovo važi čak i kada zemlja nije, prema WTO-u, preuzela posebne obaveze da stranim kompanijama omogući pristup na svoje tržište.) MFN se primjenjuje na sve usluge, ali određeni privremeni izuzeci su dozvoljeni (u nastavku teksta).

Šta sa nacionalnim tretmanom?

Nacionalni tretman - jednak tretman za strance i vlastite državljane - se tretira različito kad se radi o uslugama. Kod roba (GATT) i intelektualna svojina (TRIPS) ovo važi kao Opći princip. U GATS-u on se primjenjuje samo tamo gdje je jedna zemlja preuzela specifičnu obavezu, a izuzeci si dozvoljeni (vidi dalji tekst).

Transparentnost

GATS propisuje da vlade moraju objaviti sve relevantne zakone i propise. U roku od dvije godine (do kraja 1997.) moraju uspostaviti kontakt tačke unutar svojih administracija. Strane kompanije i vlade onda mogu koristiti ovakve kontakt tačke za dobijanje informacija o propisima u bilo kojem od uslužnih sektora. I moraju obavijestit WTO o svim promjenama u propisima koji se odnose na usluge koje potpadaju pod posebno preuzete obaveze.

Propisi: objektivni i razumni

Kako je domaća regulativa najznačajniji način kojim se vrši uticaj ili kontrola nad trgovinom uslugama. Sporazum propisuje da vlade treba da regulišu usluge na razuman i objektivan način. Kada vlada donese administrativnu odluku koja utiče na usluge, također treba da obezbijedi objektivna sredstva za nadzor nad tom odlukom (na primjer tribunal).

Priznavanje

Kada dvije (ili više) vlade potpišu sporazum kojim obostrano priznaju kvalifikacije (na primjer, izdavanje dozvola ili certifikata davaocima usluga), GATS propisuje da te zemlje i ostalim članicama moraju pružiti priliku da pregovaraju o istovrsnim sporazumima. Priznavanje kvalifikacija druge zemlje ne smije biti diskriminatorno, i ne smije se svoditi na prerušeni protekcionizam. WTO-u se moraju dostaviti ovakvi sporazumi o priznavanju.

Međunarodna plaćanja i transferi

Nakon što vlada preuzme obavezu da će otvoriti neki sektor usluga stranoj konkurenciji, u normalnim uslovima ne smije ograničavati novac koji se prebacuje izvan zemlje kao plaćanja za dobivene usluge (“tekuće transakcije”) u tom sektoru. Jedini izuzetak je kada postoje poteškoće sa platnim bilansom, a čak i tada ograničenja moraju biti privremena i podlijegati drugim ograničenjima i uslovima.

Posebne preuzete obaveze

Preuzete obaveze pojedinih zemalja vezano za otvaranje tržišta u određenim sektorima - te kako otvoreno će biti takvo tržište - jesu rezultat pregovora. Preuzete obaveze se iznose u “pregledima” koji navode sektore koji se otvaraju, i stupanj pristupa tržištu koji se daje u tim sektorima (npr. da li postoje bilo kakva ograničenja vezano za strano vlasništvo?), te bilo kakva ograničenja vezano za nacionaleni tretman (da li će neka prava odobrena lokalnim kompanijama biti uskraćena stranim kompanijama?).

Ovakve obaveze su “vezane”: poput obaveznih carina, mogu biti modificirane ili povučene samo pregovorima sa zemljama na koje ta odluka utiče - što bi najvjerovatnije dovelo do kompenzacije. Kako je koncept “razvezivanja” težak, obaveze su praktično garantovani uslovi stranim izvoznicima i uvoznicima usluga i investitorima u tom području da se uključe u posao.

Progresivna liberalizacija
Urugvajska Runda je bila samo početak. GATS zahtijeva još pregovara, prvi slijedeći treba da otpočnu u narednih pet godina. Cilj je da proces liberalizacije krene dalje time što će povećavati nivo preuzetih obaveza u pregledima (scedulama).

Dodaci: nisu sve usluge iste

Međunarodna trgovina robama je relativno jednostavna ideja za shvatiti: proizvod se transportuje iz jedne zemlje u drugu. Trgovina uslugama je mnogo raznovrsnija. Telefonske kompanije, banke, avio prevoznici i računovodstvene firme daju svoje usluge na različite načine. GATS dodaci reflektuju nešto od ove različitosti.

Kretanje fizičkih osoba

Nakon Urugvajske Runde

GATS pregovori koji se nastavljaju nakon runde

Potpuno novi krug pregovora o uslugama će otpočeti najkasnije u 2000.

Pregovori o baznim telekomunikacijama završeni 1997.

Pregovori o finansijskim uslugama završeni 1997.

Pregovori o transportu morskim putem obustavljeni.

Pregovori o kretanju fizičkih osoba završeni 1995.

Ostala pitanja koja će se diskutovati u budućnosti: subvencije, vladine nabavke, zaštitne mjere, kvalifikacije, tehnički standardi, dozvole.

Ovaj dodatak se bavi pregovorima o pravima pojedinaca da privremeno borave u nekoj zemlji u svrhu pružanja usluga. On navodi da se sporazum ne odnosi na ljude koji traže stalno zaposlenje ili na uslove za dobijanje državljanstva, stalnog boravka ili stalnog zaposlenja.

Finansijske usluge
Nestabilnost bankarskog sistema utiče na cijelu ekonomiju. Dodatak o finansijskim uslugama navodi da vlade imaju pravo preduzeti mjere opreza, kao što su mjere za zaštitu investitora, depozitara i vlasnika polica osiguranja, i da obezbijede integritet i stabilnost finansijskog sistema. 

Također kao izuzetak iz sporazuma tretira i usluge koje se daju kada vlada koristi svoje pravo uticaja na finansijski sistem, na primjer usluge centralne banke. Pregovori o posebnim obavezama vezanim za finansijski sistem su se nastavili nakon završetka Urugvajske Runde. Završeni su krajem 1997. godine.

Telekomunikacije

Sektor telekomunikacija ima dvostruku ulogu: to je specifičan sektor privredne djelatnosti; i to je izuzetno važno sredstvo za snabdijevanje ostalih ekonomskih djelatnosti (na primjer elektronski transferi novca). Dodatak sporazumu propisuje da vlade moraju osigurati da strani dobavljači usluga imaju pristup javnim telekomunikacijskim mrežama bez ikakve diskriminacije. Pregovori o posebnim obavezama u oblasti telekomunikacija su nastavljeni nakon završetka Urugvajske runde. Ovo je dovelo do novog liberaliziranog paketa koji je dogovoren u februaru 1997. godine.

Usluge avio prevoza
Prema ovom dodatku, prava saobraćaja i direktno vezanih aktivnosti se isključuju iz okvira GATS-a. Oni se regulišu drugim bilateralnim ugovorima. Međutim, dodatak sporazumima utvrđuje da će se GATS odnositi na usluge opravke i održavanja aviona, marketinga usluga avio saobraćaja i usluga kompjuterskih rezervacija.

Obaveze zemalja: o otvaranju tržišta

Svaka od zemlja navodi posebne obaveze vezane za sektor usluga i aktivnosti unutar ovih sektora. Preuzete obaveze garantiraju pristup na tržište te zemlje u navedenim sektorima, i također navode ograničenja u pristupu tržištu i korištenju nacionalnog tretmana.

Na primjer: ako vlada preuzme obavezu da dozvoli stranim bankama da rade na njenom domaćem tržištu, to je obaveza pristupa tržištu. A ako vlada ograniči broj dozvola koje će izdati, to je ograničenje pristupa tržištu. Ako kaže da je stranim bankama dozvoljeno da otvore samo jednu filijalu, dok domaće banke mogu otvoriti veliki broj filijala, to je onda izuzetak od principa nacionalnog tretmana.

Pristup tržištu
O listama obaveza vezanih za pristup tržištu (zajedno sa bilo kakvim ograničenjima i izuzecima da nacionalnog tretmana) se pregovara kao o multilateralnim paketima, iako su potrebne sesije bilateralnih pogađanja da bi se došlo do ovakvih paketa. Obaveze prema tome sadrže pregovorima postignute i garantovane uslove za obavljanje međunarodne trgovine uslugama. Ako se utvrđeno stanje treba da promijeni na gore, onda vlada mora da izda obavijest najmanje tri mjeseca unaprijed, i mora da pregovara o nadoknadi zemljama na koje ovakva promjena utiče. Ali preuzete obaveze se mogu poboljšati u bilo koje vrijeme. Bit će podložne daljoj liberalizaciji kroz buduće pregovore koji su već zakazani pod okriljem GATS-a. Prva runda ovih pregovora mora otpočeti najkasnije u 2000. godini.

Nacionalni tretman
Nacionalni tretman znači da zemlja pruža isti tretman svojim državljanima i strancima. U oblasti usluga, to znači da jedanput kada strana kompanija dobije pravo pružanja usluga u jednoj zemlji ne bi smjela da postoji diskriminacija medu stranim i lokalnim kompanijama.

U okviru GATS-a, zemlja mora da primjeni ovaj princip samo kada je preuzela posebnu obavezu da strancima obezbijedi pristup na svoje tržište uslugama. Ne mora primjenjivati nacionalni tretman u sektorima u kojima nije preuzela ovakve obaveze. Čak i u slučaju prihvaćenih obaveza, GATS dozvoljava neka ograničenja u nacionalnom tretmanu.

Ovakav pristup je u suprotnosti sa načinom primjene nacionalnog tretmana u trgovini robom - u tom slučaju, jedanput kada proizvod pređe granicu i carinu, on mora potpasti pod nacionalni tretman čak i ako zemlja uvoznica nije preuzela nikakve obaveze pod WTO-om o vezanju carinske stope.

MFN izuzeci: privremeni i jednokratni

Članice WTO-a su također napravile posebne liste izuzetaka od MFN principa nediskriminacije. Kada je GATS stupio na snagu, određeni broj zemalja je već imao preferencijalne ugovore na području usluga koje su potpisale sa svojim trgovinskim partnerima, ili bilateralno ili u malim grupama. Članice WTO-a su osjećale da je neophodno da se privremeno zadrže ovakvi povlašteni tretmani. Zadržale su pravo da nastave davati povoljnije tretmane određenim zemljama u pojedinačnim uslužnim aktivnostima tako što će navesti “izuzetke od MFN-a” uz prve pakete obaveza koje preuzimaju. Da bi se zaštitio opći MFN princip, izuzetke je moguće napraviti samo jedanput; ništa ne može biti dodano na listu naknadno. Ove liste će biti ponovno pregledane nakon pet godina (u 2000-toj) i u normalnim uslovima neće trajati više od 10 godina. Liste izuzetaka su sastavni dio GATS sporazuma.

Tekući poslovi: čak i prije slijedeće runde razgovora

Na kraju Urugvajske Runde vlade su se dogovorile da nastave sa pregovorima u četiri oblasti: bazne telekomunikacije, transport morem, kretanje fizičkih lica i finansijske usluge. Sporazumima Urugvajske Runde uspostavljene su neke obaveze u nekim od ovih oblasti. Cilj nastavka pregovora je da se poboljša kvalitet paketa.

Bazne telekomunikacije

Ovo je područje gdje vlade nisu ponudile nikakve obaveze tokom Urugvajske Runde - najvećim dijelom zbog toga što je privatizacija državnih monopola bila kompleksno pitanje u mnogim zemljama. Sofisticirane poboljšane tekelomunikacijske usluge koje se češće nude na privatnoj osnovi, bile su međutim uključene u originalne GATS preglede. Pregovori o baznim telekomunikacijama su završeni u februaru 1997. godine sa novim preuzetim nacionalnim obavezama koje su stupile na snagu u februaru 1998. godine.

Transport morem
Pregovori o transportu morem su bili prvobitno predviđeni da se okončaju krajem juna 1996. godine, ali učesnici nisu uspijeli da se dogovore o paketu obaveza. Pregovori će se nastaviti novom rundom pregovora o uslugama koja treba da otpočne najkasnije u 2000. godini. Neke obaveze su već uključene u preglede nekih od zemalja koji pokrivaju tri najvažnija područja ovog sektora: pristup i upotreba luka; pomoćne usluge; i okeanski transport.

Kretanje fizičkih lica

“Kretanje fizičkih lica” se odnosi na ulazak i privremeni boravak lica u svrhu pružanja usluga. Ne odnosi se na lica koja traže stalno zaposlenje ili stalni boravak u nekoj drugoj zemlji. Neke obaveze su već uključene u preglede, ali je dogovoreno da će se pregovori o unapređivanju paketa nastaviti šest mjeseci nakon stupanja WTO-a na snagu. Ovi pregovori su postigli umjerene rezultate.

Finansijske usluge

Finansijske usluge su još jedno područje gdje su zakazani dalji pregovori da bi se poboljšale obaveze koje su već uključene u izvorne preglede Urugvajske Runde. Službeno su pregovori završeni u julu 1995. godine, ali vlade su odlučile da se može postići i više ukoliko se nastavi sa pregovorima. Završeni su u decembru 1997. godine.

Ostala pitanja

GATS identifikuje nekoliko dadatnih pitanja za dalje pregovore. Jedan krug pregovora treba da stvori pravila koja još nisu uključena u GATS: pravila koja se bave subvencijama, vladinim nabavkama i mjerama zaštite.

Drugi paket pregovora treba da se bavi pravilima o zahtjevima koji se postavljaju stranim davaocima usluga kako bi mogli da učestvuju u tržištu. Cilj je spriječiti da se ovakvi zahtjevi koriste kao nepotrebne prepreke trgovini. Fokus je na: potrebnim kvalifikacijama i procedurama, tehničkim standardima i uslovima za dozvole.

Kao dio ovog zadatka, uspostavljena je radna grupa po pitanju profesionalnih usluga. Ova grupa će se prvo baviti sektorom rečunovodstva, prioritet kome je postavljen od strane ministara, ali s vremenom bi trebala pokriti sve profesionalne usluge. Prvi rezultat ovih diskusija se javio u maju 1997. godine, kada je Savjet za usluge usvojio nova uputstva zemljama koja trebaju primjenjivati kada pregovaraju o priznavanju međusobnih profesionalnih kvalifikacija u računovodstvu. Ova uputstva nisu obavezujuća.

6. Intelektualna svojina: zaštita i provođenje

Ideje i znanje postaju sve važniji dio trgovine. Najveći dio vrijednosti novih lijekova i drugih proizvoda visoke tehnologije je u uključenom obimu inventivnosti, inovacija, istraživanja, dizajniranja i testiranja. Filmovi, nosači zvuka, knjige, kompjuterski software i on-line usluge se kupuju i prodaju zbog informacija i kreativnosti koje u sebi sadrže, a ne zbog plastike, metala ili papira koji se koriste za njihovu izradu. Mnogi proizvodi kojima se nekada trgovalo kao niskotehnološkim robama ili običnim artiklima sada sadrže veći nivo inventivnosti i dizajna u svojoj vrijednosti - na primjer, odjeća poznatih kreatora ili nove vrste biljaka.

Kreatori mogu imati pravo da spriječe druge da koriste njihove izume, dizajne ili neke druge kreacije. Ovakva prava su poznata pod nazivom “prava intelektualne svojine”. Mogu imati različit oblik. Na primjer knjige, slike i filmovi spadaju pod autorska prava; izumi se mogu patentirati; zaštitno ime i logotip proizvoda se registruju ako trgovinska marka, i tako dalje.

Porijeklo: u trgovinskom sistemu koji se zasniva na pravilima

Nivo zaštite i provođenja ovih prava se veoma razlikuje u različitim krajevima svijeta; i kako je intelektualna svojina postajala sve važnijom u trgovini, tako su ove razlike postajale uzrokom napetosti u međunarodnim ekonomskim odnosima. Nova međunarodno dogovorena pravila trgovine koja se tiču prava intelektualne svojine viđena su kao način da se uvede više reda i predvidivosti, kao i način da se sporovi rješavaju na više sistematski način.

Urugvajska Runda je od 1986-94 postigla to da WTO Sporazum o trgovinskim aspektima prava intelektualne svojine (TRIPS) predstavlja pokušaj da se suzi raskorak između načina na koji se ta prava štite u raznim krajevima svijeta, te da ih se podvede pod zajednička međunarodna pravila. Ukoliko dode do sporova oko prava intelektualne svojine, sada postoji WTO sistem za rješavanje sporova.

Ugovor pokriva pet širokih pitanja:

· kako treba da se primjenjuju osnovni principi trgovinskog sistema i drugih međunarodnih sporazuma o intelektualnoj svojini

· kako pravima intelektualne svojine pružiti odgovorajuću zaštitu

· kako da zemlje na odgovarajući način provode ova prava na svojoj teritoriji

· kako rješavati sporove oko intelektualne svojine između članica WTO-a

· posebni prelazni aranžmani tokom perioda uvođenja novog sistema.

Osnovni principi: nacionalni tretman, MFN i transfer tehnologije

Kao i u slučaju GATT-a i GATS-a, polazna tačka za Sporazum o intelektualnoj svojini jesu osnovni principi. Kao i u druga dva sporazuma, nediskriminacija je na prvom mjestu: nacionalni tretman (isti tretman za vlastite državljane i za strance), i tretman najpovlaštenije nacije (isti tretman za državljane svih trgovinskih partnera u WTO-u).

Nacionalni tretman je također i ključni princip drugih sporazuma o intelektualnoj svojini izvan WTO-a.

Kada inovator ili kreator dobije zaštitu registriranog patenta ili autorskih prava, on dobija pravo da zaustavi druge ljude da ne prave neodobrene kopije. Društvo u cjelini vidi ovaj način privremene zaštite intelektualne svojine kao podsticaj kojim se želi ohrabriti razvoj novih tehnologija i kreacija koje će vremenom postati dostupne svima. TRIPS sporazum prepoznaje potrebu da se pronađe ravnoteža. 

Vrste intelektualne svojine

Oblasti pokrivene TRIPS Sporazumom

Autorska i srodna prava

Zaštitni znakovi, uključujući i znakove usluga

Geografske oznake

Industrijski dizajn

Patenti

Topografije integralnih kola

Neobjavljene informacije, uključujući i privredne tajne

Njime se propisuje da zaštita intelektualne svojine treba da doprinese tehničkim inovacijama i transferu tehnologije. Sporazum kaže da bi i korisnici i potrošači trebali imati koristi, i da ekonomska i društvena dobrobit treba biti ojačana.

Kako zaštititi intelektualnu svojinu: zajednička osnovna pravila

Drugi dio TRIPS sporazuma se bavi različitim vrstama prava na intelektualnu svojinu i kako ih zaštititi. Svrha je da se osigura da odgovarajući standardi zaštite postoje u svim zemljama članicama. Ovdje polaznu tačku čine obaveze glavnih međunarodnih sporazuma Svjetske organizacije intelektualne svojine (WIPO) koji su već postojali prije opsnivanja WTO-a:

· Pariška konvencija za zaštitu industrijske svojine (patenti, industrijski dizajn, itd.)

· Bernska konvencija za zaštitu književnih i umjetničkih radova (autorska prava).

Neke oblasti nisu pokrivene ovim konvencijama. U nekim slučajevima, propisani standardi zaštite su smatrani nedekvatnim. Zbog toga TRIPS sporazum dodaje značajan broj novih i viših standarda.

Autorska prava
TRIPS sporazum osigurava da kompjuterski programi budu zaštićeni kao književni radovi pod okriljem Bernske konvencije, te propisuje kako baze podataka treba da budu zaštićene.

Isto tako širi međunarodna pravila o autorskim pravima da bi njima pokrila i prava iznajmljivanja. Autori kompjuterskih programa i proizvođači nosača zvuka moraju imati pravo zabraniti komercijalno iznajmljivanje svojih radova. Slična ekskluzivna prava važe i za filmove gdje je komercijalno iznajmljivanje dovelo do široko rasprostranjenog kopiranja, što ima uticaja na zaradu od filmova vlasnika autorskih prava.

Sporazum propisuje da izvođači također moraju imati pravo da spriječe neodobreno snimanje, reprodukciju i javno emitiranje živih nastupa za period od najmanje 50 godina. Proizvođači nosača zvuka moraju imati pravo spriječiti neodobrenu reprodukciju snimaka za period od 50 godina.

Zaštitni znakovi
Sporazum definiše koja vrsta znakova ima pravo na zaštitu kao zaštitni znak, i koja su minimalna prava koja imaju njihovi vlasnici. Sporazum kaže da zaštitni znaci za usluge moraju biti zaštićeni na isti način kao i zaštitni znaci koji se koriste za robe. Marke koje su postale poznate u nekoj određenoj zemlji uživaju i dodatnu zaštitu.

Geografske oznake

Imena mjesta se ponekad koriste za identifikaciju proizvoda. Poznati primjeri su “Champagne”, “Scotch”, “Tequila” i “Roquefort” sir. Proizvođači vina i žestokih pića su posebno zainteresirani kada se govori o upotrebi imena mjesta da bi se identifikovali proizvodi, i zbog toga TRIPS sporazum sadrži posebne odredbe za ovakve proizvode. Ovo pitanje je važno i za druge vrste proizvoda.

U čemu je razlika?

Očigledno je da se autorska prava, patenti, zaštitni znaci, itd. odnose na različite vrste kreacija i pronalazaka. Različito se i tretiraju.

Patenti, industrijski dizajn, projekti integralnih kola, geografske oznake i zaštitni znaci moraju biti registrovani da bi bili pod zaštitom. Registracija uključuje i opis onoga što se štiti – izuma, dizajna, imena vrste proizvoda, logo-a itd. – i ovaj opis predstavlja javne informacije.

Autorska prava i privredne tajne su automatski zaštićene u skladu sa navedenim uslovima. Ne moraju biti registrovana, te stoga nema potrebe da ih se javno objavljuje, na primjer, kako je napisan kompjuterski software koji je zaštićen autorskim pravom. I ostali uslovi se mogu razlikovati, na primjer dužina vremenskog perioda tokom kojeg svaka vrsta zaštite ostaje na snazi.

Korištenje imena mjesta da bi se okarakterisao neki proizvod na ovakav način - “geografska oznaka” - često identificira i geografsko porijeklo tog proizvoda i njegove karakteristike. Stoga, korištenjem imena mjesta kada je proizvod napravljen negdje drugdje ili kada nema uobičajene karakteristike može zavesti potrošače, i može dovesti do nelojalne konkurencije. TRIPS sporazum kaže da zemlje moraju spriječiti zloupotrebu imena mjesta.

Za vina i alkoholna pića, sporazum daje viši stepen zaštite, tj, čak i tada kada nema opasnosti zavođenja javnosti.

Neki izuzeci su dozvoljeni, na primjer ako je ime već zaštićeno kao zaštitni znak ili ako je postalo generički pojam. Na primjer, “cheddar” se danas odnosi na određenu vrstu sira koji ne mora da bude proizveden u pokrajini Cheddar. Ali bilo koja zemlja koja želi da stavi na snagu izuzetak ove vrste mora biti spremna da pregovara sa zemljom koja želi da zaštiti datu geografsku oznaku. Sporazum daje mogućnosti daljih pregovora unutar WTO-a da bi se ustanovio multilateralni sistem prijavljivanja i registracije geografskih oznaka za vina.

Industrijski dizajn
Po TRIPS sporazumu industrijski dizajn mora biti pod zaštitom najmanje 10 godina. Vlasnici zaštićenih dizajna moraju biti u stanju da spriječe proizvodnju, prodaju ili uvoz proizvoda koji nose ili oslikavaju dizajn koji je kopija zaštićenog dizajna.

Patenti
Sporazum kaže da zaštita patenata mora biti raspoloživa nekom izumu za najmanje 20 godina. Patent zaštita mora postojati i za proizvode i za procese u skoro svim oblastima tehnologije. Vlade imaju pravo odbiti da izdaju status patenta nekom pronalasku ako je njegova komercijalna eksploatacija zabranjena iz razloga javnog reda i morala. Također mogu isključiti dijagnostičke, terapeutske i hirurške metode, biljke i životinje (izuzev mikroorganizama), i biološke procese za proizvodnju biljaka ili životinja (izuzev mikrobioloških procesa).

Vrste biljaka, međutim, mora biti moguće zaštiti bilo putem patenata bilo putem nekog posebnog sistema (kao što su prava uzgajivača koja navodi konvencija UPOV-a Međunarodne unije za zaštitu novih vrsta biljaka).

Sporazum opisuje minimum prava koja vlasnik patenta mora imati. Ali također dozvoljava određene izuzetke. Vlasnik patenta može zloupotrijebiti svoja prava, na primjer tako što neće iznijeti svoj proizvod na tržište. Sporazum kaže da vlade, da bi mogle izaći na kraj sa takvom situacijom, mogu izdati “obavezujuće dozvole”, i na taj način dozvoliti konkurenciji da proizvodi dati proizvod ili da koristi proces koji je pod licencom. Ali ovo se može uraditi samo pod određenim uslovima čiji je cilj da zaštite legitimne interese vlasnika patenta.

Ako se patent izda za proizvodni proces, onda se prava moraju proširiti na proizvod koji se dobija direktno iz takvog procesa. Pod određenim uslovima otkrivenim uzurpatorima može biti naređeno sudom da dokažu da nisu koristili patentiran proces.

Projekti topografije integralnih kola

Onova za zaštitu dizjana integralnih kola (“topografija”) u TROPS sporazumu jeste Washington-ski sporazum o intelektualnoj svojini vezanom za integralna kola, koji je donesen u okviru Svjetske organizacije intelektualne svojine. Ovaj sporazum je usvojen 1989. godine, ali još nije stupio na snagu. TRIPS sporazum dodaje još određeni broj odredbi: na primjer, zaštita mora postojati najmanje 10 godina.

Neobjavljene informacije i privredne tajne

Privredne tajne i ostale vrste “neobjavljenih informacija” koje imaju komercijalnu vrijednost moraju biti zaštićene protiv kršenja povjerljivosti i drugih akata koji su u suprotnosti sa poštenom komercijalnom praksom. Ali razumni koraci moraju biti preduzeti da se informacije održe tajnim. Podaci testiranja koji se predaju vladama da bi se dobilo odobrenje za iznošenje na tržište novih farmaceutskih ili poljoprivrednih hemikalija moraju također biti zaštićeni od nelojalne komercijalne upotrebe.

Kontrolisanje anti-konkurentskih licencnih sporazuma

Vlasnik autorskog prava, patenta ili neke druge vrste prava na intelektualnu svojinu može izdati licencu nekome drugom da proizvodi ili kopira zaštićeni proizvod, rad, pronalazak, dizajn, itd. Sporazum priznaje da odredbe sporazuma o licenciranju mogu ograničiti konkurenciju ili predstavljati prepreku transferu tehnologije. Stoga kaže da pod određenim uslovima vlade imaju pravo da preduzmu aktivnosti kojima će spriječiti anti-konkurentsko izdavanje licenci koje zloupotrebljava prava intelektualne svojine. Također kaže da vlade moraju biti spremne da se međusobno konsultuju po pitanju kontrole anti-konkurentskog licenciranja.

Provođenje: oštro ali fer

Samo postojanje zakona o pravima na intelektualnu svojinu nije dovoljno. Ali se moraju i provoditi. Ovo je pokriveno 3. dijelom TRIPS-a. Sporazum kaže da vlade moraju osigurati da se prava intelektualne svojine mogu provesti prema njihovim zakonima, i da kazne za kršenje moraju biti dovoljno stroge da odvrate od daljeg kršenja. Procedure moraju biti fer i jednake za sve, što ne znači da moraju biti komplikovane i skupe. Ne smiju nametati nerazumna vremenska ograničenja i nepotrebna odlaganja. Lica uključena u proces treba da mogu od suda zatražiti da ponovno razmotri administrativne odluke ili da se žale na presudu nižeg suda.

Sporazum opisuje u detalje kako treba da se odvija primjena, uključujući i pravila o pribavljanja dokaza, privremene mjere, sudske naloge, štete i druge kazne. Sporazum kaže da sudovi treba da imaju pravo, pod određenim uslovima, da narede uklanjanje ili uništenje piratske i falsifikovane robe. Namjerno falsifikovanje zaštitnog znaka ili piratsko kopiranje komercijalnih razmjera trebaju biti krivična djela. Vlade treba da osiguraju da vlasnici prava intelektualne svojine mogu dobiti pomoć carinskih organa da bi se spriječio uvoz falsifikovane ili piratske robe.

Prijelazni aranžmani: 1,5 ili 11 godina za usklađivanje

Kada su WTO sporazumi stupili na snagu 1. januara 1995. godine, razvijenim zemljama je data jedna godina da osiguraju da njihovi zakoni i praksa budu u skladu sa TRIPS sporazumom. Zemlje u razvoju i (pod određenim uslovima) ekonomije u tranziciji su dobile pet godina. Najnerazvijenije zemlje su dobile 11 godina.

Ukoliko neka zemlja u razvoju nije obazbijedila zaštitu patentiranih proizvoda u određenoj oblasti tehnologije kada je TRIPS sporazum stupio na snagu (1. januar 1995. godine), ima do 10 godina da uvede takvu zaštitu. Ali kad se radi o farmaceutskim i poljoprivrednim hemijskim proizvodima, ta ista zemlja mora prihvatiti prijavljivanje aplikacija za patente od samog početka prelaznog perioda, iako patenti ne moraju biti i odobreni do kraja ovog perioda. Ako vlada odobri da se odgovarajući farmaceutski ili poljoprivredni hemijski proizvod pojavi na tržištu tokom prelaznog perioda, onda ona mora - saglasno određenim uslovima - obezbijediti ekskluzivna prava iznošenja na tržište, za ovaj period na period od pet godina, ili dok se ne odobri patent, koji god je kraći od ova dva perioda.

Uz određene izuzetke, opće je pravilo da se obaveze iz sporazuma primjenjuju na prava intelektualne svojine koja su postojala na kraju prelaznog perioda te zemlje kao i na nova prava.

Savjet za trgovinske aspekte prava intelektualne svojine nadgleda provođenje ugovora i prodržavanje odredbi od strane vlada.

7. Antidamping, subvencije, zaštitne mjere: kontigenti, itd

Obavezujuće carine i njihovo primjenjivanje jednako na sve trgovinske partnere (MFN) su ključ nesmetanog toka trgovina robama. WTO sporazumi postavljaju principe, ali isto tako dozvoljavaju izuzetke - pod određenim uslovima. Važna su tri pitanja:

· aktivnosti preduzete protiv dampinga (prodaja po nepošteno niskim cijenama)

· subvencije i posebne carinske “protumjere” da bi se odklonio uticaj subvencija

· hitne mjere da bi se privremeno ograničio uvoz, sa ciljem da “zaštite” domaću industriju

Antidamping mjere

Ako meka kompanija izvozi određeni proizvod po cijeni nižoj od cijene koju u normalnim uslovima zaračunava na svom domaćem tržištu, to se naziva “dampingom” proizvoda. Je li to nelojalna konkurencija? Mišljenja su različita, ako mnoge vlade poduzimaju mjere protiv dampinga u svrhu odbrane domaće industrije. WTO sporazum ne donosi konačni sud o tome. On se usmjerava na načine na koji vlade mogu ili ne mogu reagovati na damping - uvodi red u antidamping mjere, i često ga nazivaju “antidamping sporazumom”. (Sporazum se fokusira samo na reakciju na damping za razliku od pristupa u Sporazumu o subvencijama i protumjerama).

Pravne definicije su preciznije, ali uopšteno govoreći WTO sporazum dozvoljava vladama da preduzimaju mjere porotiv dampinga tamo gdje postoji stvarna (“materijalna”) šteta nanesena konkurentnoj domaćoj industriji. Da bi to ostvarila vlada mora da bude u stanju da dokaže da se damping stvarno i događa, da izračuna nivo dampinga (koliko je izvozna cijena niža od cijene na domaćem tržištu izvoznika), te da pokaže na koji način damping prouzrokuje štetu.

GATT (član 6.) dozvoljava zemljama da preduzimaju mjere protiv dampinga. Sporazum o antidampingu pojašnjava i širi član 6., i ta dva dokumenta se nadopunjuju. Dozvoljavaju zemljama da reaguju na način koji bi u normalnim uslovima narušio GATT principe obavezujućih carina i nediskriminacije medu trgovinskim partnerima -tipična antidamping mjera jeste zaračunavanje dodatnih uvoznih carina na određeni proizvod iz određene zemlje izvoznice u svrhu postavljanja njene cijene u odnos bliži “normalnoj vrijednosti” ili da bi se otklonila šteta koju podnosi domaća industrija u zemlji uvoznici.

Postoji mnogo različitih načina računanja da li je damping određenog proizvoda značajan ili samo neznatan. Sporazum sužava raspon mogućih opcija. On daje tri metoda računanja “normalne vrijednosti” proizvoda. Osnovni se zasniva na cijeni na domaćem tržištu izvoznika. Ako se ovaj podatak ne može koristiti na raspolaganju su dvije druge mogućnosti - cijena koju izvoznik zaračunava u nekoj drugoj zemlji, ili zaračunavanje zasnovano na kombinaciji izvoznikovih troškova proizvodnje, drugih troškova i normalnih profita. Sporazum također specificira kako se može napraviti fer usporedba između izvozne cijene i onoga što bi trebala biti normalna cijena.

Računanje nivoa dampinga jednog proizvoda nije dovoljno. Antidamping mjere se mogu primjenjivati samo ako damping nanosi štetu industriji u zemlji uvozniku. Stoga, prvo se mora provesti detaljna istraga u skladu sa određenim pravilima. Istraga mora da procjeni sve relevantne ekonomske faktore koji imaju uticaja na stanje u datoj grani industrije. Ako istraga pokaže da je došlo do dampinga, te da se time domaćoj industriji nanosi šteta, kompanija izvoznik može podići cijenu proizvoda na dogovoreni nivo i time izbjeći uvođenje antidamping uvozne carine.

__________________________

Na šta se odnosi ovaj Sporazum? Sporazum o primjeni člana 6. Općeg sporazuma o carinama i trgovini 1994.

“AD-CDV”?

Da li postoje fundamentalne razlike?

Damping i subvencije – zajedno sa mjerama antidampinga (AD) i carinama za izravnanje (CVD) – su često povezane. Eksperti govore o “AD-CVD” u jednom dahu. Mnoge zemlje regulišu oba pitanja istim zakonom, primjenjuju slične postupke kako bi ih riješili i daju istom organu nadležnost za istrage. Povremeno se i dva WTO odbora koja su odgovorna za ova dva pitanja zajedno sastaju.

Postoji cijeli niz sličnosti. Reakcija na damping i subvencije je često posebna izravnavajuća uvozna taksa (dodatna carina u slučaju subvencija). Kao i antidamping carina, tako se i dodatna carina zaračunava na proizvode iz određenih zemalja i stoga se kosi sa GATT principom obaveznih carina i tretiranja svih trgovinskih partnera jednako (MFN). Sporazumi nude jednu klauzulu koja nudi “izbjegavanje”, ali isto tako oba propisuju da prije uvođenja carina zemlja uvoznica mora provesti detaljnu istragu koja će tačno pokazati da domaća industrija trpi.

Ali postoje i fundamentalne razlike, i one su prikazane u sporazumima. Damping je aktivnost koji izvodi kompanija. Kada se radi o subvencijama, to je akt vlade ili neke vladine agencije, i to bilo plaćanjem subvencija direktno ili tako što od kompanija zahtijeva da one daju subvencije određenim potrošačima.

Ali WTO je organizacija zemalja i njihovih vlada. WTO nema posla sa kompanijama i ne može regulisati aktivnosti kompanija kao što je damping. Stoga se Sporazum o antidampingu bavi samo aktivnostima koje vlade mogu preduzeti protiv antidampinga. Kad se radi o subvencijama, vlade preduzimaju aktivnosti na ove strane: one daju subvencije i rade protiv subvencija drugih zemalja. Stoga Sporazum o subvencijama kroti i subvencije i reakcije na njih.

Postojeća pravila preinačuju Kodeks o mjerama antidampinga sa Tokijske Runde (1973-79) i predstavljaju rezultat Urugvajske Runde (1986-94). Kodeks Tokijske Runde pregovora nisu potpisale sve članice GATT-a; verzija Urugvajske Runde je dio WTO sporazuma i primjenjuje se na sve članice.

WTO Sporazum o antidampingu uvode slijedeće izmjene:

· detaljnija pravila za računanje nekog dampinga

· detaljnije procedure za pokretanje i izvođenje antidamping instraga

· pravila o primjeni i trajanju (uobičajeno je to pet godina) antidamping mjera

· posebni standardi panelnih rasprava za rješavanja sporova za primjenu i na sporove vezane za antidamping

Detaljne procedure definiraju kako pokretati slučajeve antidampinga, a i uslove kojima se svim zainteresovanim stranama daje mogućnost da podnesu dokaze. Mjere antidampinga moraju isteći pet godina od dana početka primjene, izuzev onda kada istraga pokaže da će ukidanje takve mjere dovesti do povreda.

Istrage antidampinga treba odmah da se okončaju u onim slučajevima u kojima vlade utvrde da je margina dampinga neznatna (definisana kao manje od 2% izvozne cijene proizvoda). Postavljeni su i drugi uslovi. Na primjer, istrage se također moraju okončati ako je obim dampinškog uvoza zanemarljiv (npr. ako je obim iz jedne zemlje manji od 3% ukupnog uvoza tog proizvoda - iako istraga maže da se nastavi ukoliko u nekoliko zemalja, od kojih svaka uvozi manje od 3% uvoza, a sva skupa čine 7% ili više ukupnog uvoza).

Sporazum kaže da zemlje članice moraju obavijestiti Komisiju za antidamping politiku o svim polaznim i konačnim antidamping aktivnostima, odmah i do detalja. Također moraju dva puta godišnje izvještavati o svim svojim istragama. Ukoliko dođe do nesuglasica članicama se pruža podrška da se međusobno savjetuju. Također mogu koristiti i WTO proceduru za rješavanje sporova.

Subvencije i protu mjere

Ovaj sporazum čini dvije stvari: uvodi red u korištenje subvencije, i propisuje aktivnosti koje zemlje preduzimaju da bi smanjile efekte subvencija. Sporazum kaže da jedna zemlja može koristiti WTO proceduru rješavanja sporova da bi na taj način tražila povlačenje subvencija ili uklanjanje njenih najizraženijih posljedica. Ili zemlja može pokrenuti svoju vlastitu istragu i kao posljedicu zaračunavati dodatnu carinu (poznata kao protucarina) na uvoz koji je pod subvencijom a za koji se ispostavi da nanosi štetu domaćim proizvođačima.

Sporazum se naslanja na Kodeks o subvencijama Tokijske Runde. Za razliku od svog predhodnika, postojeći sporazum sadrži i definiciju subvencije. Također uvodi i koncept “specifične” subvencije - tj. subvencija koja se daje samo preduzeću, industriji, grupi preduzeća, ili grupi industrija u zemlji koja daje subvenciju. Disciplina postavljena sporazumom primjenjuje se samo na specifične subvencije. Subvencije mogu biti ili domaće ili izvozne.

Kao i sa antidampingom, Sporazum o subvencijama je dio paketa WTO sporazuma koje su potpisale sve članice - “kodeks” Tokijske Runde su potpisale samo neke članice GATT-a.

Sporazum definira tri kategorije subvencija: zabranjene, kažnjive i nekažnjive. Odnosi se na poljoprivredne kao i na industrijske proizvode, izuzev kada su subvencije u skadu sa Sporazumom o poljoprivredi.

· Zabranjene subvencije: subvencije koje traže od primaoca da zadovolje određene zadane izvozne rezultate ili da koriste domaću robu umjesto uvozne robe. Zabranjene su jer su posebno izrađene da razgrađuju međunarodnu trgovinu, te stoga mogu i nanijeti štetu trgovini drugih zemalja. Može ih se preispitati kroz WTO procedure rješavanja sporova, kroz koje ih se može obraditi po ubrzanom postupku. Ukoliko procedura rješavanja sporova utvrdi da je subvencija zabranjena, mora se odmah ukloniti. U suprotnom, zemlja koja je pokrenula postupak ima pravo preduzeti kontra mjere. Ukoliko domaći proizvođači trpe štetu zbog subvenciranih uvoznih proizvoda, moguće je uvesti protucarinske mjere.

· Kažnjive subvencije: u ovoj kategoriji, zemlja koja se žali mora dokazati da uvedena subvencija ima štetne posljedice na njene interese. U suprotnom, subvencija je dozvoljena. Sporazum definira tri vrste šteta koje ove subvencije mogu izazvati. Subvencije jedne zemlje mogu nanositi štetu za domaću industriju u nekoj zemlji uvoznici. Mogu nanijeti štete konkurentnim izvoznicima iz neke druge zemlje kada se međusobno natiču za treće tržište. I domaće subvencije u jednoj zemlji mogu nanijeti štete izvoznicima koji se pokušavaju naticati za domaće tržište zemlje koja uvodi subvenciju. Ukoliko Tijelo za rješavanje sporova donese odluku da neka subvencija ima negativnih uticaja, ta subvencija mora biti ukinuta, ili njene negativne posljedice otklonjene. Ponovo, ukoliko su domaći proizvođači ugroženi uvozom subvenciranih proizvoda, može se uvesti protucarina.

· Nekažnjive subvencije: ove mogu biti nespecifične i specifične subvencije za industrijska istraživanja i aktivnosti na istraživanju i razvijanju tržišta, pomoći manje razvijenim regijama, ili određenim vrstama pomoći za prilagođavanje postojećih objekata novim zakonima i regulativi zaštite okoline. Nekažnjive subvencije ne mogu biti dovedene u pitanje kroz WTO proceduru rješavanja sporova, a protucarine se ne mogu koristiti na uvoz koji potpada pod subvencije. Ali ove subvencije moraju zadovoljiti stroge uslove.

Neke od mjera kojima se uvodi red u ovu oblast su slične onim iz Sporazuma o antidampingu. Protucarina (pandan antidamping carini) se može zaračunavati samo nakon što je zemlja uvoznica provela detaljnu istragu sličnu onoj koja se zahtijeva kada se radi o aktivnostima vezanim za antidamping. Postoje detaljna pravila za određivanje da li je neki proizvod subvenciran (što nije uvijek jednostavna računica), kriteriji za određivanje da li da uvoz subvenciranih roba nanosi štetu domaćoj industriji, procedure za pokretanje i izvodenje istrage i pravila o primjenjivanju i trajanju (u normalnim uslovima je to 5 godina) protumjera. Subvencirani izvoznik se može također složiti da podigne izvozne cijene, kao alternativu plaćanju protucarina na njegovu izvoznu robu.

Subvencije mogu imati važnu ulogu u zemljama u razvoju i zemljama u tranziciji sa centralizirane u tržišnu ekonomiju. Najmanje razvijene zemlje i zemlje u razvoju sa GDP-om manjim od $1000 po glavi stanovnika su izuzete od poštivanja mjera vezanih za zabranjene izvozne subvencije. Ostale zemlje u razvoju imaju period do 2003. da se oslobode izvoznih subvencija. Najmanje razvijene zemlje moraju ukinuti subvencije za supstituciju uvoza (tj. subvencije planirane da pomognu domaćoj proizvodnji i izbjegnu uvoz) do 2003. - za ostale zemlje u razvoju rok je 2000. godina. Zemlje u razvoju također uživaju preferencijalni tretman ukoliko je njihov izvoz predmet istrage o protucarinama. Za ekonomije u tranziciji, zabranjene subvencije se moraju izbaciti iz prakse do 2002. godine.

_________________________

Na šta se poziva ovaj Sporazum? Sporazum o subvencijama i protumjerama

Zaštitne mjere: hitna zaštita od uvoza

Jedna članica WTO-a može privremeno ograničiti uvoz nekog proizvoda (preduzeti “zaštitne” mjere) ako se njenoj domaćoj industriji nanosi šteta ili se prijeti da će pretrpjeti štetu navalom uvoza. Kada govorimo o šteti ovdje, ona mora biti ozbiljna. Zaštitne mjere su uvijek postojale i po GATT-u (član 19.). Međutim, rijetko se koriste. Neke vlade radije štite svoju domaću proizvodnju mjerama “sive zone” - koriste bilateralne pregovore van GATT-a da bi ubijedile zemlje izvoznice da se “dobrovoljno” uzdrže izvoza ili da se na neki drugi način dogovore o podjeli tržišta. Sporazumi ove vrste su je postizali za veliki broj proizvoda: npr. automobili, željezo i poluprovodnici.

WTO sporazum je postavio nove temelje: On zabranjuje mjere “sive zone”, i postavlja vremenska ograničenja (“odredbe zalaska”) na sve zaštitne aktivnosti. Sporazum kaže da članice ne smiju tražiti, poduzimati ili oddržavati bilo kakva dobrovoljna izvozna ograničenja, dogovorene marketinške odnose ili bilo kakve druge slične mjere bilo na strani izvoza bila na strani uvoza. Ove bilateralne mjere moraju biti modificirane tako da budu u skladu sa sporazumom, ili moraju da se postupno ugase do kraja 1998. godine. Zemljama je dozvoljeno da zadrže jednu ovakvu mjeru do kraja 1999. godine - jedini slučaj gdje se ovo desilo jeste ograničenje Evropske zajednice na uvoz automobila iz Japana. Zaštitne mjere koje su preduzete prije nego je WTO ustanovljen - prema članu 19 GATT-a iz 1947. - moraju se ukinuti u roku od osam godina od dana kada su prvi put primjenjene, ili do kraja 1999. godine šta god je kasnije.

“Navala” uvoza koja opravdava zaštitnu mjeru može biti stvarno povećanje uvoza (apsolutni porast); ili to može biti porast u dijelu uvoza na ukupnom tržištu koje se smanjuje, čak i ako se količina uvoza nije povećala (relativni porast).

Industrije ili kompanije mogu zahtijevati zaštitne mjere od svojih vlada. WTO sporazum postavlja uslov da se na državnom nivou provede istraga vezana za uvođenje zaštitnih mjera. Naglasak je na transparentnosti i poštivanju slijedećih pravila i praksi – pri čemu se izbjegavaju proizvoljne metode. Ograni koji vrše istragu moraju javno da objave kada će se obaviti saslušanje i obezbijede druga odgovarajuća sredstva potrebna zainteresovanim stranama za podnošenje dokaza. Dokazi moraju sadržavati i argumente o tome da li je odredena mjera u javnom interesu.

Sporazum uspostavlja kriterije za ocjenjivanje da li je nanesena ili prijeti “ozbiljna šteta”, i faktore koji se moraju razmatrati kada se određuje uticaj uvoza na domaću industriju. Jednom kada se primjeni, zaštitna mjera treba da se primjenjuje samo u onom obimu koji je neophodan da bi se spriječila ili otklonila ozbiljna šteta i da bi se pomoglo datoj industriji da se prilagodi. Tamo gdje su uvedene kvantitativne mjere (kvote), one ne bi trebalo da smanje količinu uvoza na nivo manji od godišnjeg prosjeka za period od posljednje tri reprezentativne godine za koje postoje statistike, izuzev kada su data jasna obrazloženja da je neophdan različit nivo da bi se spriječila ili poporavila ozbiljan šteta.

_________________________

Na šta se poziva ovaj Sporazum? Sporazum o zaštitnim mjerama

U principu, zaštitne mjere ne smiju biti usmjerene protiv uvoza iz jedne određene zemlje. Međutim, sporazum opisuje kako se kvote mogu rasporediti među zemljama iz kojih se uvozi, uključujući i izuzetne okolnosti kada se uvoz iz određenih zemalja neproporcionalno brzo povećava. Zaštitna mjera ne treba da traje duže od četiri godine, iako se ovaj period može produžiti na osam godina, ovisno od opredjeljenja nadležnih nacionalnih tijela koja utvrđuju da je mjera potrebna i da postoje dokazi da se industrija prilagođava. Mjere uvedene na duže od godinu dana se moraju progresivno liberalizirati.

Kada jedna zemlja ograniči uvoz u svrhu zaštite svojih domaćih proizvođača, u principu mora da ponudi nešto za uzvrat. Sporazum propisuje da zemlja izvoznica (ili zemlje izvoznice) ima pravo tražiti kompenzaciju putem konsultacija. Ukoliko se ne postigne dogovor, zemlja izvoznica ima pravo da uzvrati tako što će za uzvrat preduzeti iste mjere - na primjer, može povisiti carine na izvoz iz zemlje koja uvodi zaštitne mjere. U nekim situacijama, zemlja izvoznica mora sačekati da prođu tri godine nakon uvođenja zaštitne mjere prije nego stekne pravo na uzvratne mjere - tj. ukoliko je mjera u skladu sa odredbama sporazuma i ako je preduzeta kao posljedica apsolutnog povećanja količine uvoza iz zemlje uvoznice.

U određenoj mjeri izvoz zemalja u razvoju je zaštićen od zaštitnih mjera. Zemlja uvoznica može otvoreno primjenjivati zaštitne mjere na proizvod iz neke zemlje u razvoju samo ako data zemlja u razvoju učestvuje sa više od 3% uvoza datog proizvoda, ili ako članice  - zemlje u razvoju sa manje od 3% uvoza zajedno dijele više od 9% ukupnog uvoza proizvoda o kojem se radi.

WTO Odbor za zaštitne mjere nadgleda provođenje sporazuma i odgovoran je za nadzor nad preuzetim obavezama zemalja članica. Vlade moraju da podnose izvještaj o svakoj fazi istrage o zaštitnim mjerama i za nju vezanim odlukama, a Odbor preispituje te izvještaje.

8. Netarifne barijere: tehnički propisi, administrativni postupak, itd.

Konačno, veliki broj sporazuma se odnosi na različita tehnička, birokratska ili pravna pitanja koja mogu predstavljati prepreke u trgovini:

· tehnički propisi i standardi

· uvozne dozvole

· pravila vrednovanja robe na carini

· inspekcija prije isporuke: dodatne provjere uvoza

· pravila o porijeklu: proizvedeno kad i gdje?

· investicijske mjere

Tehnički propisi i standardi

Tehnički propisi i industrijski standardi su važni, ali oni se razlikuju u različitim zemljama. Previše različitih standarda komplikuje život proizvođačima i izvoznicima. Ako se standardi postavljaju proizvoljno, mogu se koristiti kao izgovor za protektcionizam. Standardi mogu postati prepreka trgovini.

Sporazum o tehničkim barijerama trgovini pokušava da osigura da propisi, standardi, procedure testiranja i certifikacije ne stvaraju nepotrebne prepreke. WTO verzija predstavlja modifikaciju kodeksa dogovorenog tokom Tokijske Runde od 1973- 79.

Sporazum priznaje prava zemalja da usvoje standarde za koje smatraju da su odgovarajući - na primjer, za pitanja života i zdravlja ljudi, životinja ili biljaka, za zaštitu okoline ili za zadovoljenje drugih interesa potrošača. Štaviše, članicama se ne brani da preduzmu mjere potrebne da bi osigurale da se njihovi standardi poštuju. Da bi se izbjegla prevelika raznolikost, sporazum podstiče zemlje da koriste međunarodne standarde tamo gdje su oni odgovarajući, ali ne zahtijeva od njih da kao posljedicu mijenjaju nivo zaštite koji su propisale.

Sporazum uspostavlja kodeks dobre prakse za pripremu, usvajanje i primjenu standarda od strane centralnih vladinih tijela. Također uključuje odredbe koje opisuju kako lokalna vladina i nevladina tijela treba da primjenjuju svoje vlastite propise - uobičajeno je da oni koriste iste principe koji se odnose na centralnu vladu.

Sporazum dalje kaže da procedure koje se koriste za određivanje da li je neki proizvod u skladu sa nacionalnim standardima moraju biti fer i jednake za sve. Ne podržava metode koje stavljaju proizvode proizvedene unutar zemlje u nefer povlašteni položaj. Sporazum također podstiče zemlje da međusobno priznaju procedure testiranja. Na taj način, može se ocijeniti da li proizvod udovoljava standardima zemlje uvoznice testiranjem u zemlji u kojoj je proizveden.

Proizvođači i izvoznici treba da znaju koji su najnoviji standardi na tržištima za koja su zainteresovani. Da bi se osiguralo da ovakve informacije budu dostupne na jednostavan način, sve vlade WTO članica su obavezne da uspostave nacionalne kontakt centre.

_________________________

Na šta se poziva ovaj Sporazum? Sporazum o tehničkim barijerama trgovini.

Uvozne dozvole: držati procedure jasnim

Iako se manje koriste nego u prošlosti, sistemi uvoznih dozvola su predmet pravila unutar WTO-a. Sporazum o procedurama uvoznih dozvola definira da izdavanje uvoznih dozvola treba da bude jednostavno, transparentno i predvidivo. Na primjer, sporazum zahtijeva od vlada da objave odgovarajuće informacije namjenjene trgovcima, kako bi oni znali kako i zašto se izdaju dozvole. Također opisuje kako zemlje treba da obaviještavaju WTO svaki put kada uvedu nove procedure za izdavanje uvoznih dozvola ili mijenjaju postojeće procedure. Sporazum također nudi uputstvo kako vlade treba da ocjenjuju prijave za izdavanje dozvola.

Neke dozvole se izdaju automatski ukoliko su zadovoljeni određeni uslovi. Sporazum uspostavlja kriterije za automatsko izdavanje dozvola tako da procedure koje se koriste ne ograničavaju trgovinu.

Druge dozvole se ne izdaju automatski. U ovom slučaju, sporazum pokušava da svede na najmanju mjeru napor uvoznika u podnošenju prijave za dozvolu, tako da administrativni posao ne bude taj koji će ograničavati ili iskrivljavati uvoz. Sporazum kaže da period u kojem agencije koje se bave izdavanjem dozvola, u normalnim uslovima, trebaju da obrade jednu prijavu ne smije da bude duži od 30 dana - ili 60 dana kada se sve prijave razmatraju istovremeno.

Postojeći sporazum je modifikacija “kodeksa” (tj. sporazuma potpisanog samo od strane nekih potpisnica GATT-a) dogovorenog tokom Tokijske Runde 1973-79. Sada je on dio WTO paketa koji su potpisale sve WTO članice.

___________________________

Na šta se ovaj Sporazum poziva? Sporazum o procedurama za izdavanje dozvola za uvoz

Pravila za vrednovanja robe na carini

Za uvoznike, postupak procjene vrijednosti nekog proizvoda na carini predstavlja probleme koji mogu biti isto tako ozbiljni kao i stvarna carina koja se zaračunava. WTO sporazum o carinskom vrednovanju pokušava ostvariti fer, jedinstvan i nepristrasan sistem vrednovanja roba u carinske svrhe - sistem koji će biti u skladu sa komercijanom realnošću, a koji istovremeno stavlja van snage proizvoljne i fiktivne procjene carinske vrijednosti. Sporazum daje paket pravila o vrednovanju, šireći ga i dajući veću preciznost odredbama o carinskom vrednovanju u originalnom GATT-u.

Uz to povezana ministarska odluka Urugvajske Runde daje carinskoj administraciji pravo da traži dalje informacije u slučajevima gdje imaju razloga za sumnju u prikazanu vrijednost roba koje se uvoze. Ukoliko administracija i dalje ima opravdanog razloga za sumnju, i nakon uvida u dodatne infromacije, može odlučiti da carinsku vrijednost za uvezenu robu nije moguće odrediti na osnovu deklarirane vrijednosti.

__________________________

Na šta se poziva ovaj Sporazum? Sporazum o primjeni člana VII Općeg sporazuma o carinama i trgovini 1994; i relevantne ministartske odluke: “Odluka vezana za slučajeve gdje carinska administracija ima razloga da sumnja u istinitost i tačnost prikazane vrijednosti” i “Odluka o tekstovima koji se odnose na minimalne vrijednosti i uvoz od strane isključivog agenta, isključivog distributera i isključivog vlasnika koncesije”.

Inspekcija prije isporuke: dodatna provjera uvoza

Inspekcija prije isporuke je praksa u kojoj se zapošljavaju specijalizirane privatne kompanije (ili “nezavisni pojedinci”) da provjere detalje vezane za neku pošiljku - uglavnom cijenu, količinu i kvalitet - robe koje su poručene iz instranstva. Koriste ih vlade zemalja u razvoju u svrhu zaštite nacionalnih finansijskih interesa (sprječavanje odliva kapitala i privrednih prevara kao i izbjegavanje carina, na primjer) te za kompenzaciju zbog neodgovarajućeg načina organizovanja administracije.

Sporazum priznaje da se GATT principi i obaveze primjenjuju na aktivnosti agencija koje vrše inspekciju prije isporuke a koje određuju vlade. Obaveza je vlada koje koriste inspekciju prije isporuke da uključe nediskriminaciju, transparentnost, zaštitu povjerljivih poslovnih informacija, izbjegavanje nepotrebnih kašnjenja, upotrebu posebnih uputstava pri vršenju ovjere cijena i izbjegavanje konflikata interesa agencija koje vrše inspekciju. Obaveze članica izvoznica prema zemljama koje koriste inspekciju prije isporuke jeste da nediskriminacije u primjenu domaćih zakona i propisa, hitno objavljivanje tih zakona i propisa i odredbi tehničke pomoći gdje se to zahtijeva.

Sporazum uspostavlja proceduru neovisnog pregleda. Vode je zajedno organizacije koja predstavlja izvoznike. Njena svrha je da rješava sporove između izvoznika i agencije koje vrši inspekciju.

_________________________

Na šta se poziva ovaj Sporazum? Sporazum o inspekciji prije isporuke

Pravila o porijeklu: proizvedeno ... gdje?

“Pravila o porijeklu” su kriterij koji se koristi za definiciju mjesta gdje je neki proizvod proizveden. Ona predstavljaju ključni dio trgovinskih pravila jer postoji niz politika koje vrše diskriminaciju među zemljama izvoznicama: kvote, preferecijalne tarife, antidamping aktivnosti, protucarine (zaračunavaju se kao protumjera izvoznim subvencijama) i druge. Pravila o porijeklu se također koriste za postavljanje trgovinske statistike, te za “proizvedeno u...” naljepnice na proizvodima.

Prvi ikad postignuti sporazum o ovoj temi zahtijeva od WTO članica da osiguraju da njihova pravila o porijeklu budu transparentna; da nemaju ograničavajući, iskrivljujući ili ometajući efekat na međunarodnu trgovinu; da ih se vodi na konzistentan, jednoobrazan, nepristrasan i razuman način; i da se zasnivaju na pozitivnim standardima (drugim riječima treba da definiraju šta određuje porijeklo, a ne šta ne).

Dugoročno, sporazum teži ka zajedničkim (“harmonizovanim”) pravilima o porijeklu među svim članicama WTO-a, izuzev i nekim vrstama povlašćene trgovine - na primjer, zemljama koje uspostavljaju područje slobodne trgovine je dozvoljeno da koriste različita pravila o porijeklu za proizvode kojima se trguje pod njihovim posebnim sporazumom o slobodnoj trgovini. Sporazum uspostavlja program harmonizacije posla, koji treba da bude završen do jula 1998. godine, a zasniva se na paketu principa, uključujući i brigu da pravila o porijeklu budu objektivna, koja su jednostavna za razumjeti i predvidiva. Ovaj posao vodi Komitet za pravila o porijeklu unutar WTO-a i Tehnički komitet pod okriljem Svjetske organizacije za carine u Briselu. Rezultat bi trebao da bude jedan paket pravila o porijeklu koji će biti primjenjivan pod uslovima nepreferencijalne trgovine od strane svih WTO članica u u svim situacijama.

Dodatak sporazumu uspostavlja “zajedničku deklaraciju” koja se bavi funkcioniranjem pravila o porijeklu roba koje imaju pravo na preferencijalni tretman.

_________________________

Na šta se poziva ovaj Sporazum? Sporazum o pravilima o porijeklu

Investicijske mjere: smanjivanje iskrivljavanja trgovine

Sporazum o investicionim mjerama vezanim za trgovinu (TRIMS) odnosi se samo na mjere koje se tiču trgovine robom. Priznaje da određene mjere mogu ograničiti ili izvitoperiti trgovinu, te definira da nijedna članica neće primjenjivati mjere koje vrše diskriminaciju stranaca ili stranih proizvoda (tj., krši princip “nacionalnog tretmana” u GATT-u). Također stavlja van snage investicijske mjere koje vode ka ograničavanju količina (kršenje drugog principa GATT-a). Ilustrativna lista TRIMS mjera za koju je dogovoreno da nije u skladu sa članovima GATT-a je dodata je sporazumu. Lista uključuje mjere koja zahtijevaju određene nivoe lokalnih nabavki od strane preduzeća (“zahtjevi lokanog sadržaja”). Također obeshrabruje mjere koje ograničavaju uvoz određene kompanije ili postavlja ciljeve izvoza kompanije (“zahtjevi trgovinske ravnoteže”).

Po ovom sporazumu, zemlje moraju obavijestiti WTO i ostale članice o svim investicionim mjerama koje nisu u skladu sa sporazumom. Razvijene zemlje moraju ukinuti takve mjere u roku od dvije godine (do kraja 1996.); zemlje u razvoju imaju rok od pet godina (do kraja 1999.); najmanje razvijene zemlje sedam godina.

Sporazum osniva Komitet za TRIMS koji nadgleda provođenje ovakvih obaveza. Sporazum također propisuje da WTO članice treba da do 1. januara 2000. razmotre da li također trebaju postojati odredbe o investicionoj politici i politici konkurentnosti.

_________________________

Na šta se poziva ovaj Sporazum? Sporazum o investicionim mjerama vezanim za trgovinu

9. Plurilateralni sporazumi: od manjeg značaja

Najvećim dijelom, članice WTO-a su potpisale sve WTO sporazume. Nakon Urugvajske Runde ostala su četiri sporazuma, o kojima su prvobitno pregovarali Tokijskom Rundom, koji imaju užu grupu potpisnica i koji su poznati pod nazivoma “plurilateralni” sporazumi. Svi ostali sporazumi Tokijske Runde su postali multilateralne obaveze (tj. obaveze za sve članice WTO-a) nakon što je osnovana Svjetska trgovinska organizacija 1995. godine. Četiri navedena ugovora su:

· trgovina civilnim avionima

· vladne nabavke

· mliječni proizvodi

· goveđe meso.

Sporazumi o goveđem mesu i mliječnim proizvodima su prestali važiti 1997. godine.

Fer trgovina civilnim avionima

Sporazum o trgovini civilnim avionima stupio je na snagu 1. januara 1980. godine. U današnje doba ovaj Sporazum ima 24 potpisnice. Sporazum eliminira uvozne takse na sve avione, izuzev vojnih, kao i na sve druge proizvode kojima se bavi ovaj Sporazum - motori za civilnu avijaciju i dijelovi za njih, svi dijelovi i podskupovi dijelova za civilne avione, simulatori leta i njihhovi dijelovi i komponente. Također sadrži i pravila vezana za nabavku civilnih aviona po vladnim direktivama i podsticajima za kupovinu, kao i vladnu finansijsku pomoć sektoru civilne avijacije.

Vladine nabavke: otvaranje konkurenciji

U većini zemalja vlada i agencije koje ona kontroliše, zajedno, čine najveće kupce roba svih vrsta, od roba dnevne potrošnje do visoko tehnološke opreme. Istovremeno, politički pritisci da se daje prednost domaćim snabdjevačima nad stranim konkurentima mogu biti veoma jaki.

O Sporazumu o vladinim nabavkama se prvi put pregovaralo tokom Tokijske Runde, a stupio je na snagu 1. januara 1981. Svrha ovog Sporazuma je da se veliki dio ove poslovne oblasti otvori međunarodnoj konkurenciji. Njegov smisao je da se zakoni, propisi, procedure i prakse vezane za nabavku roba od strane vlada učine transparentnijim i da se osigura da vlade ne smiju štititi domaće proizvode ili nabavljače, ili vršiti diskriminaciju stranih proizvoda ili nabavljača.

Sporazum ima 25 članova. Ima dva elementa - opća pravila i obaveze, i liste nacionalnih tijela u svakoj zemlji članici čija je nabavka predmet ovog Sporazuma. Veliki dio općih pravila i obaveza se bavi procedurama tendera.

Postojeći sporazum i preuzete obaveze su dogovoreni Urugvajskom Rundom. Ovi pregovori su postigli 10-torostruko širenje pokrivenosti, šireći međunarodnu konkurenciju tako da ona uključuje nacionalne i lokalne vladne jedinice čija zajednička nabavka vrijedi nekoliko stotina milijardi dolara godišnje. Novi sporazum također pokriva usluge (uključujući usluge gradnje) nabavke na nižim nivoima od centralnog (na primjer, federalne jedinice, provincije, departmani i prefekture), i nabavku od strane javnih komunalnih organizacija. Novi sporazum je stupio na snagu 1. januara 1996.godine.

Ovaj Sporazum također podržava pravila koja garantiraju fer i nediskriminatorske uslove za međunarodnu konkurenciju. Na primjer, od vlada će se zahtijevati da uspostave domaće procedure prema kojima će oštećeni privatni ponuđači imati pravo da traže preispitivanje odluke o nabavci i odštetu u slučaju da takve odluke nisu donesene dosljedno pravilima ovog Sporazuma.

Sporazum se također odnosi i na pojedinačne ugovore koji su sačinjeni na iznos veći od navedene granične vrijednosti. Kada se radi o vladnim nabavkama roba i usluga, granični iznos je postavljen na SDR 130.000 (oko $ 178.000 u maju 1997.). Za nabavke roba i usluga vladnih jedinica nižih od centralne vlade, granična vrijednost varira ali se uopšteno nalazi negdje oko SDR 200.000. Za javna preduzeća, granična vrijednost za robe i usluge se uopšteno nalazi oko SDR 400.000, a za građevinske sporazume granična vrijednost je uobičajeno oko SDR 5.000.000.

Sporazum o mliječnim proizvodima i goveđem mesu: okončan 1997. godine 

Međunarodni Sporazum o mliječnim priozvodima i Međunarodni sporazum o goveđem mesu su napušteni 1997. godine. Zemlje koje su potpisale ove sporazume su odlučile da se ovi sektori bolje obrađuju pod okriljem Sporazuma o poljoprivredi Sporazuma o sanitarnim i fitosanitarnim mjerama. Neki od aspekata njihovog djelovanja je bio u nepovoljnom položaju zbog malog broja potpisnica. Na primjer, neki od vodećih izvoznika mliječnih proizvoda nisu potpisali Sporazum o mliječnim proizvodima i pokušaj saradnje po minimalnim cijenama je stoga propao - postavljanje minimalnih cijena je prestalo važiti 1995. godine.

10.  Revizije trgovinske politike: osiguranje transparentnosti

Pojedinci i kompanije koji se bave trgovinom moraju znati što je više moguće o uslovima pod kojim se obavlja trgovina. Stoga je od fundamentalne važnosti da propisi i politike koje upravljaju trgovinom budu transparentni. U okviru WTO-a, ovo se postiže na dva načina: vlade moraju informirati WTO i ostale članice o posebnim mjerama, politikama ili zakonima putem redovnih “obavještenja”; i WTO vrši redovan pregled trgovinskih politika pojedinačnih zemalja - revizije trgovinske politike. Ovakve revizije su dio sporazuma sa Urugvajske Runde, ali se sa njima počelo par godina prije kraja pregovora - oni su bili jedan od ranih rezultata pregovora. Učesnice su se dogovorile da uspostave ovakve revizije na ministarskom sastanku u decembru 1988. godine koji je trebalo da bude osvrt na Urugvajsku Rundu na pola pređenog puta. Prva ravizija se desila već slijedeće godine. U početku su obavljane u okviru GATT-a, i poput GATT-a, usmjerili su se na trgovinu robom. Stvaranjem WTO-a u 1995. godini, obim njihovog djelovanja se proširio, kao što se desilo i sa WTO-om, da bi obuhvatio usluge i intelektualnu svojinu.

Značaj koji su zemlje dale ovom procesu odslikava se u hijerarhijskom položaju Tijela za reviziju trgovinskih politika - to je u stvari WTO Generalni savjet u drugom obliku. Ciljevi su:

· povećati transparentnost i razumijevanje trgovinskih politika i praksi zemalja putem redovnog nadzora

· povećati kvalitet javne i međuvladine debate o relevantnim pitanjima

· omogućiti multilateralne ocjene efekata politika na svjetski trgovinski sistem.

Revizije se usredočavaju na trgovinske politike i prakse samih članica. Ali također uzimaju u obzir i šire ekonomske i razvojne potrebe zemalja, njihovu politiku i ciljeve, i vanjsko ekonomsko okruženje sa kojim se suočavaju. Ovakve “revizije jednakih” od strane ostalih članica WTO-a ohrabruju vlade da još vjernije prate pravila i disciplinu WTO-a i da ispunjavaju svoje preuzete obaveze. U praksi revizije su dale dva široka rezultata: daju mogućnost vanjskim učesnicima da razumiju politiku i uslove jedne zemlje, te daju povratne informacije zemlji u kojoj ee obavlja revizija o njenoj uspješnosti u sistemu.

U određenom vremenskom razdoblju sve WTO članice dođu pod lupu. Učestalost revizija zavisi i od veličine zemlje:

· Četiri najveće trgovačke sile - Evropska zajednica, Sjedinjene Američke Države, Japan i Kanada (“Četvorka”) – podliježu reviziji otprilike svake dvije godine.

· Slijedećih 16 zemalja (prema njihovom učešću i svjetskoj trgovini) su predmetom revizije svake četiri godine.

· Ostale zemlje su predmet revizije svakih šest godina, sa mogućnošću većeg razmaka za najmanje razvijene zemlje.

Za svaku reviziju pripremaju se dva dokumenta: izjava o politici od strane vlade koja je predmet revizije, i detaljan izvještaj koji nezavisno piše WTO sekretarijat. Ova dva izvještaja, zajedno sa zapisnicima sa sastanaka WTO tijela za reviziju se nedugo zatim publikuju. 

_________________________

Na šta se poziva ovaj Sporazum? Mehanizam revizije trgovinske politike.

Poglavlje 3

Rješavanje sporova

1. “Najznačajniji pojedinačni doprinos” WTO-a

WTO “najznačajniji pojedinačni doprinos”

Nijedan pregled dostignuća WTO-a ne bi bio potpun bez da se spomene Sistem za rješavanje sporova, koji na mnogo načina predstavlja stub miltilateralnog trgovinskog sistema i najznačajniji pojedinačni doprinos WTO-a stabilnosti svjetske ekonomije. Novi WTO sistem je ujedno jači, više automatski i kredibilniji od svog GATT prethodnika. Ovo se očitava u povećanoj raznolikosti zemalja koje ga koriste i u tendenciji da se sporovi riješe “vanparnično” prije nego dode do konačne odluke - 19 od 71 slučaja do sada. Sistem funkcionira kako je i planirano - kao sredstvo koje služi iznad svega za pomirenje i ohrabrivanje rješavanja sporova, prije nego za puko donošenje presuda. Smanjujući obim za jednostrane akcije, WTO je također važna garancija fer trgovine i za (manje moćne zemlje).


Bez sredstava kojima se rješavaju sporovi sistem zasnovan na pravilima bi bio bezvrijedan jer se pravila ne bi mogla nametnuti. WTO procedure naglašavaju vladavinu prava, i na taj način čine trgovinski sistem sigurnijim i predvidljivijim. Sistem se zasniva na jasno definiranim pravilima, sa vremenskim rasporedom za završetak slučaja. Prve odluke donosi panel i odobrava ih (ili odbacuje) cijelo WTO članstvo. Moguće su pravno zasnovane žalbe.

Međutim, naglasak i jeste da se ne donose presude. Prioritet se daje rješenju spora, ukoliko je to moguće kroz konsultacije. Do sredine aprila 1999. godine 30 od ukupno 170 slučajeva je riješeno “vanparnično”, bez da se moralo proći kroz cijelu panel postupak. 

Principi: jednakost, brzina, efikasnost, obostrana prihvatljivost

WTO članice su se dogovorile da ako se desi da vjeruju da neki od trgovinskih partnera krši pravila trgovine, radije će koristiti multilateralni sistem rješavanja sporova nego preduzimati bilo kakve jednostrane aktivnosti. To znači dpristajanje na propisane procedure i poštivanje presuda.

Uobičajeno je da do spora dolazi kada jedna zemlja usvoji neku mjeru trgovinske politike ili preduzme određene aktivnosti za koje jedna ili više članica WTO-a smatra da predstavljaju kršenje WTO sporazuma, ili da predstavljaju neispunjenje preuzetih obaveza. Treća grupa zemalja može objaviti da i one imaju interes u konkretnom slučaju i uživaju određena prava. 

Procedura rješavanja sporova je postojala i u starom GATT-u, ali nije imala fiksiran raspored, njene presude je bilo lakše blokirati, i veliki broj sporova se povlačio izuzetno dugo bez postizanja konačnog rješenja. Sporazum Urugvajske Runde je uveo bolje struktuiran proces sa jasnije definiranim razama unutar procedure. Uveo je i jaču disciplinu po pitanju rokova u kojima neki spor treba da bude riješen, sa prilagodljivim rokovima uspostavljenim u raznim fazama postupka. Sporazum naglašava da je brzo rješenje ključno za efikasan rad WTO-a. Do detalja uspostavlja procedure i vremenske rokove koje treba slijediti u rješavanju sporova. Ukoliko neki spor prođe kroz cijeli proces do prve presude, taj proces ne bi smio trajati više od uobičajene godine dana – 15 mjeseci ako se na njega uloži žalba. Dogovorena vremenska ograničenja su prilagodljiva, i ako se neki spor smatra hitnim (npr. radi se o kvarljivim robama), onda takav slučaj treba da traje tri mjeseca kraće. 

Sporazum Urugvajske Runde je također onemogućio zemlji koja gubi spor da blokira usvajanje presude. Prema prethodnim GATT procedurama, presude su se mogle usvojiti samo koncenzusom, što je značilo da je samo jedan glas protiv mogao blokirati usvajanje presude. Sada, presude se automatski usvajaju izuzev kada postoji koncenzus da se presuda odbije - bilo koja zemlja koja želi da blokira presudu mora da ubijedi ostale WTO članice (uključujući i svog protivnika u sporu) da zauzmu isti stav.

Iako veliki dio procedure podsjeća na sudski proces, rješenje koje je mnogo prihvatljivije je da zainteresovane zemlje postignu dogovor same. Prva faza bi prema tome bila konsultacije između dvije zainteresnovane vlade, a čak i kada je spor već prešao u naredne faze, još uvijek postoji mogućnost konsultacija i posredovanja.

_________________________

Na šta se poziva ovaj Sporazum? Dogovor o pravilima i procedurama vođenja rješavanja sporova

Veći broj sporova može biti dobra stvar

Ako sudovi počnu da se bave većim brojem kriminalnih sporova, da li to znači da se raspadaju red i zakon? Ne mora. Nekada to znači da ljudi imaju više vjere u sudove i vladavinu prava. Za rješavanje sporova se okreću sudovima, a ne uzimaju zakon u svoje ruke.

Najvećim dijelom to je ono što se dešava u WTO-u. Niko ne voli da vidi zemlje kako se svađaju. Ali ako trgovinski sporovi moraju da postoje, mnogo je zdravije da se takvi slučajevi obrađuju u skladu sa međunarodno dogovorenim pravilima. Postoje jake osnove da se zauzme stav da je povećani broj sporova jednostavno rezultat širenja svjetske trgovine i strožijih pravila dogovorenih na Urugvajskoj Rundi; i da činjenica da veći broj sporova dolazi WTO-u odražava rastuću vjeru u sistem.

Kako se sporovi rješavaju?

Rješavanje sporova je odgovornost Tijela za rješavanje sporova (Generalni savjet u drugom obliku). Tijelo za rješavanje sporova jedino ima ovlaštenje da uspostavi “panele” eksperata da razmotre slučajeve, i da usvoji ili odbije nalaze panela ili rezultate žalbe. Nadgleda provođenje odluka i preporuka, i ima pravo da naredi kaznenu mjeru tamo i gdje se zemlja ne pridržava takve odluke.

Prva faza: konsultacije (do 60 dana). Prije nego preduzmu bilo kakve aktivnosti zemlje koje se spore moraju sjesti i međusobno razgovarati da vide da li postoji način da svoj spor riješe same. Ukoliko to ne uspije, mogu zatražiti od Generalnog Direktora WTO-a da bude medijator ili pokuša pomoći na bilo koji drugi način.

Druga faza: panel (do 45 dana za sazivanje panela, plus 6 mjeseci da panel donese zaključak).

Paneli su kao sudovi ali za razliku od uobičajenog suda, članovi panela se obično biraju kroz konsultacije sa zemljama uključenim u spor. WTO Generalni Direktor imenuje članove panela samo ako se dvije strane ne mogu složiti. Ovo se dešava veoma rijetko.

Paneli imaju tri stručna člana (ponekad pet) iz različitih zemalja koje ispituju dokaze i odlučuju o tome ko je u pravu a ko u krivu. Izvještaj panela se prosljeđuje Tijelu za rješavanje sporova, koji izvještaj može odbiti samo koncenzusom.

Članovi panela za svaki pojedinačni slučaj se mogu birati sa stalne liste kvalifikovanih kandidata, ili iz nekog drugog izvora. Oni funkciju obavljaju u osobnom svojstvu. Ne smiju primati instrukcije od strane bilo koje vlade.

Ukoliko propadnu konsultacije, zemlja koja diže tužbu može zatražiti da se imenuje panel. “Tužena” zemlja ima pravo blokirati stvaranje panela jedanput, ali kada se Tijelo za rješavanje sporova sastane po drugi put, formiranje panela se više ne može blokirati (izuzev ako postoji koncenzus za imenovanje panela).

Službeno, panel pomaže Tijelu za rješavanje sporova doći do odluka i preporuka. Ali kako izvještaj panela može biti oboren samo koncenzusom u Tijelu za rješavanje sporova, njegove zaključke je teško oboriti. Nalozi panela moraju biti zasnovani na sporazumima navedenim u njemu.

Završni izvještaj panela u normalnim uslovima, treba biti dostavljen stranama u sporu u roku od šest mjeseci. U hitnim slučajevima, uključujući one u kojima se radi o kvarljivoj robi, rok se smanjuje na tri mjeseca. 

Sporazum u detalje propisuje kako panel treba da radi. Osnovne faze rada su:

· Prije prve rasprave: svaka strana u sporu panelu dostavlja svoje viđenje u pismenoj formi

· Prva rasprava: slučaj za zemlju koja se žali i odbranu: zemlja (ili zemlje) koja se žali, zemlja koja odgovara, i one zemlje koje su objavile da imaju interes u sporu, svoje stanovište iznose na prvom saslušanju pred panelom.

Opovrgavanje: zemlje uključene u spor podnose pismena pobijanja slučaja, i iznose usmene argumente na drugom sastanku panela.

Eksperti: ukoliko jedna od strana pokrene naučno ili tehničko pitanje, panel ima pravo konsultovati stručnjake ili oformiti stručnu grupu da pripremi savjetodavni izvještaj.

Prvi nacrt: panel podnosi opisni (činjenice i obazloženje) dio svog izvještaja objema stranama, dajući im dvije sedmice da dostave svoje komentare. Ovaj izvještaj ne sadrži nalaze i zaključke.

Privremeni izvještaj: Panel potom podnosi privremeni izvještaj, uključujući u svoje nalaze i zaključke, objema stranama, dajući im rok od jedne sedmice da zatraže reviziju

Revizija: Period revizije ne smije trajati više od dvije sedmice. Tokom tog perioda, panel može održati dodatne sastanke sa dvjema stranama.

Konačni izvještaj: Konačni izvještaj se podnosi dvjema stranama, i nakon tri sedmice cirkulira se svim WTO članicama. Ukoliko panel odluči da sporna trgovinska mjera krši WTO sporazum ili preuzetu obavezu, izdaje preporuku da se takva mjera dovede u sklad sa WTO pravilima. Panel može i predložiti kako da se izvrši takvo usklađivanje.

Izvještaj postaje presuda: Izvještaj postaje presuda ili predlog Tijela za rješavanje sporova u roku od 60 dana, izuzev ako je koncenzus odbije. Obje strane imaju pravo žalbe na izvještaj (i u nekim slučajevima obje strane to i učine).


Žalbe

Svaka od strana ima pravo žaliti se na odluku panela. Nekada se desi da obje strane to i učine. Žalbe se moraju zasnivati na zakonskim odredbama kao što je pravno tumačenje - ne mogu ponovno ispitivati postojeće ili nove dokaze.

Svaku žalbu saslušaju tri od sedam stalnih članova Tijela za žalbe, kojeg postavlja Tijelo za rješavanje sporova i općenito uvažava strukturu WTO članstva. Članovi Tijela za žalbe imaju četverogodišnje mandate. Moraju biti pojedinci sa priznatim statusom u oblasti prava i međunarodne trgovine, te nezavisni od bilo koje vlade.

Žalba može podržati, modificirati ili preinačiti pravne nalaze i zaključke panela. U normalnim uslovima period žalbi ne bi trebalo da traje duže od 60 dana, sa apsolutnim maksimumom od 90 dana.

Tijelo za rješavanje sporova mora udvoljiti ili odbiti izvještaj o žalbama u roku od 30 dana - odbijanje je moguće jedino koncenzusom.

Slučaj je odlučen: šta dalje?

Ići direktno u zatvor. Ne dozvoliti prolaz, ne naplaćivati….. Nije baš tako. Ali nešto tako se primjenjuje. Ako neka zemlja učini nešto pogrešno, treba odmah ispraviti svoju grešku. Ako i dalje nastavi da krši neki sporazum, treba da ponudi kompenzaciju ili pretrpi odgovarajuću kaznu koja ima istu težinu.

Čak i kad je donešena odluka o nekom sporu, ima još stvari koje treba uraditi prije nego se uvedu trgovinske sankcije (standardni oblik kazne). Prioritet u ovoj fazi je da “okrivljeni” dovede svoju politiku u sklad sa presudom ili savjetodavnom odlukom. Sporazum o rješavanju sporova naglašava da “promptno usklađivanje sa odlukama i presudama DSB-a (Tijela za rješavanje sporova) je presudno da bi se osiguralo efikasno rješavanje sporova na dobrobit svih članova”.

Ako zemlja koja je predmet žalbe izgubi, mora slijediti uputstva iz izvještaja panela ili izvještaja o žalbi. Mora se izjasniti o svojim namjerama da to i uradi na sastanku Tijela za rješavanje sporova koji se održava u roku od 30 dana od usvajanja izvještaja. Ukoliko se pokaže da je usklađivanje sa uputstvima odmah nakon donošenja odluke nepraktično, članici će se odobriti “razuman vremenski period” da to učini. Ukoliko ona ne reaguje u tom datom periodu, mora stupiti u pregovore sa zemljom tužiocem (ili zemljama) da bi odredile obostrano prihvatljivu nadoknadu - na primjer, smanjenje tarifa u oblasti koja je od posebnog značaja za stranu koja je uložila žalbu.

Ako nakon 20 dana ne dođe do dogovora o odgovarajućoj kompenzaciji, strana koja se žali ima pravo da traži od Tijela za rješavanje sporova dozvolu da uvede ograničene trgovinske sankcije (“suspenziju koncesija ili obaveza”) prema drugoj strani. Tijelo za rješavanje sporova mora odobriti ovakav zahtjev u roku od 30 dana od isteka “razumnog vremenskog perioda”, izuzev ukoliko postoji koncenzus protiv zahtjeva.

U principu kaznene mjere trebaju biti uvedene u istom sektoru oko kojeg se vodio spor. Ukoliko to nije izvedivo ili ne bi imalo željeni efekat, sankcije se mogu uvesti u nekom drugom sektoru istog sporazuma. Nakon toga, ako ovo nije efikasno ili izvedivo, i ako su okolnosti dovoljno ozbiljne, mogu se preduzeti mjere pod okriljem nekog drugog sporazuma. Cilj je da se minimiziraju šanse da se efekti ovih aktivnosti preliju u neke druge sektore, a u isto vrijeme dozvoliti da preduzete aktivnosti daju željene rezultate.

U svakom slučaju, Tijelo za rješavanje sporova nadgleda provođenje donesenih presuda. Bilo kakvo preostalo pitanje ostaje na njegovom dnevnom redu dok se ne dode do rješenja.

2. Postupak panela

Spor može prolaziti kroz razne faze u WTO. – “U svakoj od faza zemlje u sporu se ohrabruju da se međusobno konsultuju kako bi se postigao “vanpranični” dogovor. U svakoj od faza Generalni Direktor WTO-a je na raspolaganju da ponudi svoje usluge, da vrši funkciju medijatora ili pomogne da se postigne pomirenje.

Napomena: neki od navedenih rokova predstavljaju maksimume, neki minimume, neki su ovabezujući, a neki ne.

	 60 dana
	Konsultacije

(član 4.)
	
	(   
	

	
	(
	
	Tokom svih faza

dobar rad, pomirenje ili posredovanje 

(član 5.)

	do 2. sastanka DSB-a
	Panel formiran

od strane Tijela za rješavanje sporova (DSB)(član 6.)
	
	( 
	

	0-20 dana
	(
	
	
	

	
	Zaduženja (član 7.)

Struktura (član 8.)
	
	
	

	20 dana (+10 ako pitaju generalnog direktora da izabere panel)
	(
	
	
	Napomena:

Panel može biti sačinjen (tj. panelisti izabrani) do 30 dana nakon formiranja (tj. DSB-ove odluke da se formira panel)

	
	Panel ispitivanje

Sastanci sa zainteresiranim stranama (član 12.)

i trećim stranama (član 10.)
	(
	Ekspertna grupa 

za reviziju
(član 13., dodatak 4)
	

	
	(
	
	
	

	
	Faza privremene revizije

Opisni dio izvještaja dat strankama na komentar (član 15.1)

Međuizvještaj dat strankama na komentar (član 15.2)
	(
	Sastanak za reviziju sa panelom

na zahtjev (član 15.2)
	

	
	(
	(
	
	

	6 mjeseci od osnivanja panela, 3 mjeseca ako hitno
	Izvještaj panela dat stranama

(član 12.8, Dodatak 3 dio 12 (j))
	
	
	

	
	(
	
	
	

	do 9 mjeseci od formiranja panela
	Izvještaj panela dostavljen DSB-u

(član 12.9, Dodatak 3 dio 12 (k))
	
	
	

	
	(
	(
(
	Revizija žalbenog tijela

(član 16.4 i 17)
	max 90 dana

	60 dana za panel izvještaj

ukoliko nema žalbi
	DSB usvaja izvještaj(e) panela/žalbenog tijela

uključujući izmjene koje panel izvještaja nastale 

izvještajem o žalbi (član 16.1, 16.4 i 17.4)
	
	…30 dana za izvještaj o žalbi
	UKUPNO ZA USVAJANJE IZVJEŠTAJA: obično do 9 mjeseci (bez žalbe), ili 12 mjeseci (sa žalbom) od formiranja panela do usvajanja izvještaja

(član 20.)

	
	(
	
	
	

	“RAZUMAN VREMENSKI PERIOD” određen na način: član predlaže, DSB odobrava; ili se strane u sporu dogovore; ili neovisna strana (približno 15 mjeseci ako arbitrator)
	Izvještaj o implementaciji

od strane koja je izgubila o predloženoj implementaciji u razumnom vremenskom periodu (član 21.3)
	(
	Spor oko implementacije: mogući postupci, uključujući povratak pred početni panel zbog implementacije

(član 21.5)
	

	
	(
	
	
	

	
	U slučaju neprovođenja

strane pregovaraju o kompenzaciji u slučaju da nema pune implementacije (član 22.2)
	
	
	

	
	
	
	
	90 dana

	
	(
	
	
	

	30 dana nakon isteka “razumnog vremenskog perioda”
	Kaznene mjere

u slučaju da nema dogovora o kompenzaciji, DSB određuje kaznu ako nema pune implementacije (član 22.)

Unakrsne kaznene mjere

isti sektor, drugi sektor, drugi sporazum (član 22.3)
	(
	Mogućnost arbitraže

na nivou suspenzije postupka i principa kažnjavanja

(član 22.6 i 22.7)
	


3. Studija slučaja: procedura u praksi

23. januara 1995. godine Venecuela se žalila Tijelu za rješavanje sporova da Sjedinjene Američke Države primjenjuju pravila koja diskriminiraju uvoz benzina, i zvanično zatražila konsultacije sa Sjedinjenim Državama. Nešto godinu dana kasnije (29. januara 1996.) panel je kompletirao završni izvještaj. (Do tada, Brazil se pridružio slučaju, podnoseći svoju vlastiti žalbu u aprilu 1996. godine. Isti panel je razmatrao oba slučaja.) Sjedinjene Države su se žalile. Tijelo za žalbe je završilo svoj izvještaj, i Tijelo za rješavanje sporova je usvojilo izvještaj 20. maja 1996. godine i četiri mjeseca nakon podnošenja prvog zahtjeva.

Potom je Sjedinjenim Državama i Venecueli trebalo šest i po mjeseci da se dogovore šta bi SAD trebalo da urade. Dogovoreni period za provođenje rješenja je bio 15 mjeseci od dana kada je žalba zaključena (20. maja 1996. do 20. avgusta 1997). Tijelo za rješavanje sporova je nedgledalo proces - na primjer, SAD su podnijele “izvještaj o stanju slučaja” 9. januara i 13. februara 1997. godine.

	Vrijeme (0=početak slučaja
	Cilj/stvarni period
	Datum
	Preduzete aktivnosti

	- 5 godina
	
	1990.
	SAD Zakon o čistom zraku izmijenjen

	- 4 mjeseca
	
	septembar 1994.
	SAD ograničavaju uvoz benzina pod okriljem Zakona o čistom zraku

	0
	“60 dana”
	23. januar 1995.
	Venecuela se žali Tijelu za rješavanje sporova, traži konsultacije sa SAD-om

	+ 1 mjesec
	
	24. februar 1995.
	Konsultacije se održavaju i propadaju

	+ 2 mjeseca
	
	25. mart 1995.
	Venecuela traži od Tijela za rješavanje sporova da oformi panel

	+ 2,5 mjeseca
	“30 dana”
	10. april 1995.
	Tijelo za rješavanje sporova se slaže da imenuje panel. SAD ne blokiraju. (Brazil pokreće žalbu, zahtijeva konsultacije sa SAD-om)

	+ 3 mjeseca
	
	28. april 1995.
	Imenovan panel (31. maj, panelu naloženo također da rješava žalbu Brazila)

	+ 6 mjeseci
	9 mjeseci (cilj je 6-9)
	10-12. juli i 13-15. juli 1995.
	Panel zasjeda

	+ 11 mjeseci
	
	11. decembar 1995.
	Panel SAD-u, Venecueli i Brazilu daje privremeni izvještaj na komentare

	+ 1 godina
	
	29. januar 1996.
	Panel cirkulira završni izvještaj Tijelu za rješavanje sporova

	+ 1 godina i 1 mjesec
	
	21. februar 1996.
	SAD se žale

	+ 1 godina i 3 mjeseca
	“60 dana”
	29. april 1996.
	Tijelo za žalbe podnosi izvještaj

	+ 1 godina i 4 mjeseca
	“30 dana”
	20. maj 1996.
	Tijelo za rješavanje sporova usvaja izvještaje panela i izvještaj o žalbi

	+ 1 godina i 10,5 mjeseci
	
	3. decembar 1996.
	SAD i Venecuela postižu dogovor o tome šta SAD treba da preduzmu (period implementacije je 15 mjeseci od 20. maja)

	1 godina i 11,5 mjeseci
	
	9. januar 1997.
	SAD podnose prvi od mjesečnih izvještaja Tijelu za rješavanje sporova o stanju implementacije

	+ 2 godine i 7 mjeseci
	
	10-20. avgust 1997.
	SAD donose nove propise (19. avgust). Kraj dogovorenog period implementacije (20. avgust)


Do spora je došlo jer su SAD primjenjivale strožija pravila na hemijske karakteristike uvezenog benzina nego na onaj koji je rafiniran u domaćim rafinerijama. Venecuela (kasnije i Brazil) je tvrdila da takav pristup nije fer jer SAD benzin nije morao da zadovolji iste uslove - kršio se princip “nacionalnog tretmana” a nije se mogao opravdati bilo kojim od izuzetaka od WTO pravila koja se bave mjerama očuvanja zdravlja i okoline. Panel se složio sa Venecuaelom i Brazilom. Izvještaj o žalbi je podržao zaključke panela (unoseći neke izmjene u zakonsko tumačenje). SAD su se dogovorile sa Venecuelom da će izmijeniti svoje propise u roku od 15 mjeseci i 26. avgusta 1997. godine su obavijestile Tijelo za rješavanje sporova da su novi propisi doneseni 19. avgusta.

Poglavlje 4

Mimo Sporazuma

1. Pregled

Rad WTO-a u predstojećem periodu ima dvije osnovne komponente. Jedna je “ugrađeni dnevni red” Urugvajske Runde. Ova komponenta se bavi programom primjene različitih sporazuma i preuzetih obaveza, i posebno rasporedom novih i obnovljenih pregovora o raznim temama. Druga komponenta je niz drugih pitanja, od kojih su neka stara, a neka nova u GATT-WTO sistemu, o kojima se diskutuje.

Ne postoji preuzeta obaveza da se obnove pregovori o carinama, ali kako one imaju centralnu ulogu i sistemu to znači da će se ovi pregovori vjerovatno morati desiti u nekoj fazi. Pitanja koja nisu razrađivana u dubinu u postojećim sporazumima, a o kojima sa u posljednje vrijeme raspravljalo, sada se raspravljaju ili će se vjerovatno raspravljati u godinama, a odnose se na:

· regionalno ekonomsko grupiranje

· trgovinu i okolinu

· trgovinu i investicije

· politiku konkurencije

· transparentnost vladnih nabavki

· “olakšavanje” trgovine (pojednostavljivanje trgovinskih procedura, učiniti da trgovina teče glatko pomoću mjera koje prevazilaze uklanjanje tarifnih i netarifnih barijera)

· elektronsku trgovinu.

Još jedna tema se raspravljala u posljednje vrijeme u WTO-u. To je: 

· trgovina i prava radne snage

Ova tema se ne nalazi na dnevnom redu WTO-a, ali kako je prisutnost u raspravama u posljednje vrijeme izuzetno visoka, to smo je ovdje uključili da bi razjasnili situaciju.

2. Već preuzete obaveze: “ugrađeni dnevni red”

Mnogi od sporazuma Urugvajske Runde uspostavljaju okvir rada i aktivnosti u budućnosti. Od završetka pregovora izvršene su određene modifikacije i izmjene. Ovaj “ugrađeni dnevni red” uključuje i nove pregovore u određenim oblastima, te ocjenu situacije u određenim vremenskim trenucima u drugim. Dio programa je već ostvaren (na primjer pregovori o pristupu tržištu u oblasti baznih telekomunikacija su okončani u februaru 1997.) Slijedi izbor rasporeda, sa početkom u 1995. godini kada je WTO stupio na snagu:

“Ugrađeni dnevni red”

1995.

· WTO stovren, novi sporazumi stupaju na snagu (1. januar 1995.)

· Kretanje fizičkih osoba: kraj pregovora (do 28. jula 1995.)

1996.

· Sporazum o vladinim nabavkama stupa na snagu (1. januar 1996.)

· Subvencije: pregled upotrebe subvencija za istraživanje i razvoj (do 1. jula 1996.)

· Pomorske usluge: pregovori o pristupu tržištu okončani (30. juni 1996., suspendovani 2000.)

· Zemlje neto uvoznice hrane: Ministarski sastanak u Singapuru razmatra moguće negativne efekte reforme trgovine poljoprivrednim proizvodima na najmanje razvijene zemlje i neto uvoznike hrane (decembar 1996.)

· Usluge i okoliš: rok za radnu grupu da podnese izvještaj o modifikacijama člana 14. GATS-a (o općim izuzecima) (ministarska konferencija, decembar 1996.)

· Intelektualna svojina: prva revizija primjene odredbi o geografskim oznakama (do kraja 1996.)

· Inspekcija prije isporuke: prva od trogodišnjih revizija (od strane ministarske konferencije) rada i promjene sporazuma (do kraja 1996.)

· Vladina nabavka usluga: pregovori počinju (do kraja 1996.)

1997.

· Bazne telekomunikacije: pregovori završeni (15. februar, odgođeno iz 1996.)

· Finansijske usluge: pregovori završeni (30. decembar, odgođeni 1996.)

· Tehničke barijere trgovini: prva od trogodišnjih revizija rada i primjene sporazuma (do kraja 1997.)

· Intelektualna svojina: pregovori o stvaranju multilateralnog sistema obavještavanja i registracija geografskih oznaka za vina (počinje 1997.)

· Tekstil i konfencija: Savjet za robe da pregleda primjenu ugovora (do kraja 1997., nova faza počinje 1. januara 1998. Tijelo za nadzor nad tekstilom treba da podense izvještaj Savjetu roba do kraja jula 1997.)

1998.

· Usluge (hitne zaštitne mjere): rezultati pregovora o hitnim zaštitnim mjerama treba da stupe na snagu (od 1. januara 1998.)

· Antidamping: izvršiti standardnu reviziju, razmotriti primjenu na slučajevima protumjera (1. januar 1998. ili kasnije)

· Pravila o porijeklu: radni program o harmonizaciji pravila o porijeklu da bude završen (20. juli 1998.)

· Sanitarne i fitosanitarne mjere: prav revizija funkcioniranja i primjene sporazuma (u 1998.)

· Vladine nabavke: počinju dalji pregovori za poboljšanje pravila i procedura (do kraja 1998.)

· Rješavanje sporova: puna revizija pravila i procedura (do kraja 1998.)

1999.

· Intelektualna svojina: revizija određenih izuzetaka za patentiranje i zaštitu biljnih vrsta (1. januar 1999. ili kasnije)

· Intelektualna svojina: ispitivanje obima i metoda za žalbe tamo gdje su preduzete aktivnosti koje ne krše sporazume ali još uvijek mogu ugroziti prava zemalja koje se žale (“nekršenje”)(do kraja 1999.)

· Poljoprivreda: pregovori otpočeti (godinu dana prije isteka šestogodišnjeg perioda implementacije)

2000.

· Usluge: početak nove runde pregovora (do 1. januara 2000.)

· Usluge MFN izuzeci: prva revizija (do 1. januara 2000.)

· Tijelo za reviziju trgovinske politike: ocjena funkcioniranja mehanizma revizije (do 1. januara 2000.)

· Investicione mjere koje se odnose na trgovinu: revizija funkcioniranja sporazuma i diskusija o tome da li odredbe o investicijskoj politici i politici konkurencije treba da budu uključene u sporazum (do 1. januara 2000., ali radne grupe uspostavljenje u 1997.)

· Obavezujuće carine: revizija definicije “glavnog snabdjevača” koji prema GATT-u, član 28. ima pregovaračka prava prilikom izmjena obaveza (1. januar 2000.)

· Intelektualna svojina: prva od dvogodišnjih revizija primjene sporazuma (1. januar 2000. ili kasnije)

2001.

· Tekstil i konfekcija: Savjet za robe treba da izvrši reviziju primjene sporazuma (do kraja 2001. nova faza počinje 1. januara 2002. Tijelo za nadzor nad tekstilom da podnese izvještaj Savjetu za robe do kraja jula 2001.)

2004.

· Tekstil i konfekcija: Savjet za robe treba da izvrši reviziju primjene sporazuma (do kraja 2004., potpuna integracija u GATT i sporazum ističe 1. januara 2005.. Tijelo za nadzor nad tekstilom da podnese izvještaj Savjetu za robe do kraja jula 2004.)

U budućnosti: datum nije određen

· Intelektualna svojina: pregovori o povećanoj zaštiti za pojedinačne geografske oznake za vina i žestoka pića

· Subvencije za usluge: pregovori

3. Regionalizam: prijatelji ili rivali?

Evropska Unija, Sjevernoamerički Sporazum o slobodnoj trgovini, Udruženje jugoistočnih azijskih zemalja, Južnoazijsko udruženje za regionalnu saradnju, Zajedničko tržište juga (Mercosur), Australijsko-novozelandski sporazum o bližim ekonomskom odnosima, itd. Od 1947. do početka 1995. GATT i WTO su bili informirani o nastanku više od 100 regionalnih ekonomskih sporazuma (iako neki više ne postoje ili ostaju nebitni).

Jedno od pitanja koje se najčešće postavlja je da li su ove regionalne grupe pomoć ili prepreka multilateralnom trgovinskom sistemu WTO-a. Novi odbor prati šta se događa.

Regionalni trgovinski sporazumi

“... Mnogo više nego se normalno priznaje inicijative za regionalnu i multilateralnu integraciju predstavljaju više nadopune nego alternative u nastojanju za otvorenijom trgovinom.”

Ovo je zaključak studije WTO Sekretarijata iz 1995. godine. Izvještaj uočava da su regionalni sporazumi omogućili grupama zemalja da pregovaraju o pravilima i preuzetim obavezama koje idu dalje od onoga što je u tom trenutku moglo biti učinjeno multilateralno. Za uzvrat, neka od ovih pravila - na primjer u oblastima usluga i zaštite intelektualne svojine - su utrla put sporazumima Urugvajske Runde. Neke regionalne grupe imaju sporazume o standardima za zaštitu okoline, politikama investiranja i konkurencije; sva tri pitanja se spominju u konačnom sporazumu Urugvajske Runde i o njima se vode rasprave u WTO-u.

Grupacije koje su važne za WTO jesu one koje se bave napuštanjem ili smanjenjem prepreka trgovini unutar grupa. Sporazumi WTO-a priznaju da regionalni dogovori i bliže ekonomske integracije mogu donijeti dobrobit zemljama. Također uočava da, pod određenim okolnostima regionalni trgovinski sporazumi mogu nanijeti štetu trgovinskim interesima nekih drugih zemalja. U normalnim uslovima, uspostavljanje carinske unije ili zone slobodne trgovine krši WTO princip jednakog tretmana za sve trgovinske partnere (“najpovlaštenije nacije”). Ali član 24. GATT-a dozvoljava da se uspostavljaju regionalni trgovinski sporazumi kao posebni izuzeci, pod uslovom da se zadovolje određeni strogi kriteriji. Uz to, sporazumi treba da pomognu da trgovina teče što slobodnije između zemalja u grupi bez da se dižu barijere prema trgovini sa vanjskim svijetom. Drugim riječima, regionalna integracija treba biti nadopuna multilateralnom trgovinskom sistemu, a ne njegova prijetnja.

Član 24. kaže da ako se stvara područje slobodne trgovine ili carinska unija, carine i druge trgovinske barijere treba da budu smanjenje ili ukinute u svim sektorima trgovine u grupi. Zemlje koje nisu članice ne treba da nađu trgovinu sa grupom na bilo koji način više ograničavajućom nego što je to bila prije stvaranja grupe.

Slično tome, član 5. Općeg sporazuma o trgovini uslugama daje mogućnost sporazuma o ekonomskoj integraciji u oblasti usluga. Ostale odredbe WTO sporazuma dozvoljavaju zgemljama u razvoju da stupaju u međusobne regionalne ili globalne sporazuma koji uključuju smanjenje ili eliminaciju tarifa i netarifnih prepreka u trgovini. 

Dana 6. februara 1996. godine, generalni Savjet WTO-a je oformio Odbor za regionalne trgovinske sporazume. Svrha ovog Odbora je da ispituje regionalne grupe i ocjeni da li su u skladu sa pravilima WTO-a. Odbor također ispituje kako regionalni sporazumi mogu uticati na multilateralni trgovinski sistem, i kakav može biti odnos između regionalnih i multilateralnog sporazuma.

Carinske unije i zone slobodne trgovine

Carinske unije: sve članice zaračunavaju isti skup carinskih stopa na uvoz iz zemalja koje nisu članice (npr. Evropska Unija)

Zona slobodne trgovine: trgovina unutar grupe se obavlja bez carina, ali svaka članica može uspostaviti svoje vlastitte carinske stope na robu iz zemalja koje nisu članice (npr. sjevernoamerički sporazum o slobodnoj trgovini, ASEAN zona slobodne trgovine).

4. Okolina: novi visoki značaj

WTO nema posebnog sporazuma koji se bavi zaštitom okoline. Međutim, dosta WTO sporazuma uključuje odredbe koje se bave pitanjima zaštite okoline. Ciljevi održivog razvoja i zaštite okoline su navedeni u preambuli Sporazuma o osnivanju WTO-a.

Povećan naglasak na politiku zaštite okoline je relativno nov. Na kraju Urugvajske Runde 1994. godine, ministri trgovine zemalja učesnica su odlučili da otpočnu sa detaljnim radnim programom o trgovini i zaštiti okoline u WTO-u. Oformili su WTO Odbor za trgovinu i zaštitu okoline. Ovaj potez je uvukao pitanja zaštite okoline i pitanja održivog razvoja u glavne tokove WTO-a.

Odbor: široko utemeljena nadležnost

Odbor ima široko utemeljenu nadležnost koja pokriva sve oblasti multilateralnog trgovinskog sistema - robu, usluge i intelektualnu svojinu. Njegove obaveze jesu da proučava osnos između trgovine i okoline, te da donosi preporuke o bilo kakvim promjenama koje su potrebne u trgovinskim sporazumima. Rad Odbora se zasniva na dva važna principa:

· WTO je jedini kompetentan da se bavi trgovinom. Drugim riječima, kod pitanja zaštite okoline jedini njegov zadatak je da proučava pitanja koja se pojave kada politike zaštite okoline imaju jakog uticaja na trgovinu. WTO nije agencija za zaštitu okoline. Njene članice ne žele da ona intervenira na nacionalne i međunarodne politike zaštite okoline, ili da uspostavlja standarde zaštite okoline. Druge agencije, čija je specijalnost zaštita okoline, su kvalificiranije za obavljanje ovih zadataka.

· Ako Odbor identificira probleme, njihova rješenja moraju podržavati principe WTO trgovinskog sistema.

Uopšteno govoreći - i ovo je uočljivo u rezultatima UN konferencije o zaštiti okoline i razvoju održane u Riu 1992. godine (“Samit Zemlje”) - članice WTO-a su uvjerene da otvoren, jednak i nediskriminirajući multilateralni trgovnski sistem daje najveći doprinos nacionalnim i međunarodnim naporima da se što bolje zaštite i održe resursi okoliša i promovira održivi razvoj.

Plan rada Odbora se fokusira na 10 oblasti. Njegov dnevni red je vođen prijedlozima pojedinačnih WTO članica o pitanjima koja su važna za njih. Poglavlja koja slijede daju pregled nekih od pitanja, kao i šta je Odbor do sada uradio po njihovom osnovu:

WTO i sporazumi ozaštiti okoline: kakav je njihov međusobni odnos?

Kakav je međusobni odnos WTO trgovinskog sistema i “zelenih” trgovinskih mjera. Kakav je odnos između WTO sporazuma i različitih nacionalnih sporazuma i konvencija o zaštiti okoline.

Postoji oko 200 međunarodnih sporazuma (izvan WTO-a) koji se bave različitim pitanjima zaštite okoline koja su trenutno na snazi. Zovu se multilateralni sporazumi o zaštiti okoline (MEAs).

Oko 20 od ovih sporazuma uključuju i odredbe koje mogu uticati na trgovinu: na primjer zabranjuju trgovinu određenim proizvodima, ili zemljama dozvoljavaju da ograniče trgovinu u određenim okolnostima. Među njima su i Montrealski protokol za zaštitu ozonskog omotača, Bazelska konvencija o trgovini ili transportu opasnih otpadaka preko međunarodnih granica, i Konvencija o međunarodnoj trgovini ugroženim vrstama (CITES).

Ukratko, WTO Odbor kaže da osnovni WTO principi nediskriminacije i transparentnosti nisu u konfliktu sa trgovinskim mjerama koje su potrebne da bi se zaštitila okolina, uključujući i aktivnosti preduzete pod okriljem Sporazuma o zaštiti okoline. Također navodi da odredbe u sporazumima o robama, uslugama i intelektualnoj svojini dozvoljavaju vladama da daju prioritet svojim domaćim politikama o zaštiti okoline.

WTO Odbor ističe da je najeefikasniji način bavljenja međunarodnim problemima zaštite okoline upravo kroz sporazume o zaštiti okoline. On tvrdi da je ovakav pristup komplementaran sa radom WTO-a u traženju međunarodno prihvatljivih rješenja trgovinskih problema. Drugim riječima, korištenjem odredbi međunarodnog sporazuma o zaštiti okoline je bolje nego da jedna zemlja sama pokušava da promijeni politiku zaštite okoline neke druge zemlje (vidi studiju slučaja delfin-tunj).

Zelene odredbe

Primjeri odredbi WTO sporazuma koje se bave pitanjima zaštite okoline.

· GATT član 20.: politike koje imaju uticaja na trgovinu robom, koje se bave zaštitom ljudskog, životinjskog ili biljnog života ili zdravlja se izuzimaju iz uobičajenih GATT propisa pod određenim uslovima.

· Tehničke barijere trgovini (npr. proizvodni i industrijski standardi), i sanitarne i fitosanitarne mjere (zdravlje i higijena životinja i biljaka); jasno priznavanje ciljeva zaštite okoline. 

· Poljoprivreda : programi zaštite okoline su izuzeti iz smanjenja subvencija

· Subvencije i protumjere: dozvoljavaju subvencije do 20 % troškova kompanije za prilagođavanje novim propisima zaštite okoline 

· Intelektualna svojina: vlade mogu odbiti da priznaju patente koji ugrožavaju ljudski, životinjski ili biljni život i zdravlje, ili predstavljaju rizik nanošenja opasne štete okolini 

· GATS član 14: politike koje utiču na trgovinu uslugama za zaštitu života i zdravlja ljudi, životinja i biljaka se izuzimaju od normalnih GATS pravila pod određenim uslovima.

Odbor je također svjestan da aktivnosti preduzete da bi se zaštitila okolina, a koje imaju uticaja na trgovinu, mogu imati važnu ulogu u nekim od sporazuma o zaštiti okoline, posebno kada je trgovina direktni uzrok problema u oblasti zaštite okoline. Ali također ukazuje da ograničenja trgovine nisu jedine aktivnosti koje se mogu preduzeti, i da nisu neophodno najefikasnija. Među alternative spadaju: pomoć zemljama da nabave tehnologiju koja ne šteti okolini, pružanje finansijske pomoći objezbijeđivanje obuke, itd.

Preoblem ne treba predimenzionirati. Do sada, nijedna aktivnost koja je uticala na trgovinu a preduzeta ja pod okiljem međunarodnog sporazuma nije dovedena u pitanje unutar GATT-WTO sistema. Također važi široko raspostranjeno gledište da aktivnosti preduzete pod okiljem sporazuma o zaštiti okoline neće postati problem u WTO-u ukoliko su zainteresovane zemlje potpisale sporazum o zaštiti okoline iako pitanje nije u potpunosti razriješeno. Odbor za trgovinu i zaštitu okoline više brine o tome šta će se desiti kada se jedna zemlja pozove na sporazum o zaštiti okoline u namjeri da okrene postupak protiv druge zemlje koja nije potpisala sporazum o zaštiti okoline. 

Sporovi: gdje treba da se rješavaju?

Pretpostavimo da se trgovinski spor pojavi jer je jedna zemlja preduzela aktivnosti u trgovini (na primjer uvela taksu ili ograničila uvoz) pod okriljem sporazuma o zaštiti okoline van WTO-a, a neka druga zemlja se tome usprotivi. Da li spor treba da bude rješavan u okviru WTO-a ili prem drugom sporazumu? Odbor za trgovinu i zaštitu okoline tvrdi da ako se spor javi vezano za trgovinsku aktivnost preduzetu prema Sporazumu o zaštiti okoline, te ukoliko su obje strane u sporu potpisnice tog Sporazuma, onda treba da pokušaju riješiti spor koristeći Sporazum o zaštiti okoline. Ali ako jedna od strana u sporu još uvijek nije potpisala Sporazum o zaštiti okoline, onda je WTO jedini mogući forum za rješavanje spora. Prednost koja se daje rješavanju u okviru Sporazuma o zaštiti okoline ne znači da će WTO ignorisati pitanja vezana za zaštitu okoline. WTO sporazumi dozvoljavaju panelima koji ispituju neki spor da traže stručni savjet za pitanja vezana za zaštitu okoline.

Ključno pitanje 

Ako jedna zemlja vjeruje da trgovina druge zemlje ugrožava okolinu, šta može poduzeti? Može li ograničiti trgovinu te zemlje? Ako može pod kojim uslovima? U ovom trenutku ne postoje jasne pravne interpretacije, najvećim dijelom zbog toga što ova pitanja nisu još testirana u pravnim sporovima bilo unutar WTO-a ili van njega. Ali kombinovani rezultati WTO trgovinskih sporazuma i sporazuma o zaštiti okoline van WTO-a ukazuju na slijedeće:

1. Prvo, saradnja: Zainteresovane zemlje treba da probaju uspostaviti saradnju kako bi bi spriječile štete po okolinu.

2. Zemlja koja se žali može preduzeti aktivnosti (npr. pri uvozu) da zaštiti svoju domaću okolinu, ali ne smije vršiti diskriminaciju. Po WTO sporazumima standardi, porezi i druge mjere koje se primjenjuju na uvoz iz neke druge zemlje moraju se na isti način primjenjivati na vlastite proizvode zemlje koja se žali (“nacionalni tretman”) i na uvoz iz svih drugih zemalja (“tretman najpovlaštenije nacije”) 

3. Ako je i druga zemlja potpisnica, onda aktivnosti koje zemlja koja se žali preduzima ne spadaju u nadležnost WTO-a

4. Šta ako druga zemlja nije potpisala? Ovdje situacija nije jasna i o njoj se raspravlja. Neki sporazumi o zaštiti okoline kažu da zemlje koje su potpisale sporazum treba da odredbe tog sporazuma primjenjuju i na robu i usluge koje dolaze iz zemalja koje nisu potpisnice. Da li će ovakav pristup kršiti WTO sporazum ostaje nepotvrđeno jer dosada niti jedan spor ove vrste nije iznesen pred WTO. Jedan od predloženih načina razrješavanja situacije bi bio da se ponovo napišu pravila tako da se razjasni da se zemlje mogu, u nekim uslovima pozvati na sporazum o zaštiti okoline kada preduzimaju aktivnosti koje imaju uticaja na trgovinu zemlje koja nije potpisala sporazum. Kritičari tvrde da bi ovo omogučilo nekim zemljama da svoje standarde zaštite okoline nametnu i u drugim zemljama.

5. Kada spor nije pokriven sporazumom o zaštiti okoline, primjenjuju se WTO pravila.  WTO sporazumi se tumače tako da poručuju dvije važne stvari. Prvo, trgovinska ograničenja se ne mogu uvesti na neki proizvod samo zbog načina na koji je taj proizvod proizveden. Drugo, jedna zemlja ne može izvan svoje teritorije nametati svoje standarde u nekoj drugoj zemlji. 

Ekološke naljepnice: dobro, ako ne vrši diskriminaciju

Označavanje proizvoda kao prirodno neškodljivih je važan instrument politike zaštite okoline. Za WTO, ključno je to da zahtjevi i praksa ovakvog označavanja proizvoda ne vrše nikakvu diskriminaciju – bilo među trgovinskim partnerima (trebao bi da se primjenjuje tretman najpovlaštenije nacije), ili između proizvoda ili usluga domaće proizvodnje i uvoza (nacionalni tretman).

Jedno područje u kojem Odbor za trgovinu i zaštitu okoline treba da nastavi sa diskusijama je kako se odnositi prema – unutar pravila WTO sporazuma o Tehničkim barijerama trgovini – označavanju proizvoda koje se koristi da se opiše da li je način na koji je proizvod proizveden (za razliku od samog proizvoda) neškodljiv za okolinu.

Transparentnost: informacije bez previše papira

Kao i nediskriminacija, ovo je važan princip WTO-a. Ovdje, WTO članice treba da daju što više informacija o politikama zaštite okoline koje su usvojile ili aktivnostima koje će preduzeti, kada iste mogu imati značajan uticaj na trgovinu. To postižu time da obavijeste WTO, ali zadatak ne bi trebalo da bude ništa veći teret nego što se to normalno zahtijeva za sve ostale politike koje imaju uticaja na trgovinu.

Odbor za trgovinu i zaštitu okoline kaže da WTO pravila ne trebaju da se mijenjaju zbog ovoga. WTO Sekretarijat će kompletirati iz svog Centralnog Registra Obaviještenja sve informacije o mjerama zaštite okoline vezanim za trgovinu koje su članice podnijele. Ovi podaci će biti ugrađeni u jedinstvenu bazu podataka kojoj imaju pristup sve članice WTO-a. 
Robe zabranjene na domaćem tržištu: opasne hemikalije, itd.

Ovo je jedno od najspornijih pitanja u Odboru za trgovinu i zaštitu okoline. O njemu brine veliki broj zemalja u razvoju, koje se brinu da, se opasne i toksične materije izvoze na njihova tržišta bez da su one u potpunosti obaviještene o opasnostima za okolinu i javno zdravlje koje ovi proizvodi mogu predstavljati. Zemlje u razvoju žele da budu u potpunosti informirane tako da mogu da budu u poziciji odlučiti da li žele ili ne žele da uvezu datu robu.

Postoji određeni broj međunarodnih sporazuma (npr. Bazelska konvencija o kontroli kretanja i odlaganja opasnih odpadaka preko granica, i Londonskka uputstva o razmjeni informacija o hemikalijama u međunarodnoj trgovini). WTO Odbor za trgovinu i zaštitu okoline ne namjerava duplicirati njihov posao, ali također ističe da WTO može imati nadopunjavajuću ulogu.

Liberalizacija i održivi razvoj: dobri jedni za druge

Da li slobodnija trgovina pomaže ili odmaže zaštiti okoline? Odbor za trgovinu i zaštitu okoline analizira odnos između liberalizacije trgovine (uključujući i preuzete obaveze iz Urugvajske Runde) i zaštite okoline. Članice kažu da uklanjanje trgovinskih ograničenja i iskrivljavanja može dati pozitivne rezultate kako multilateralnom trgovinskom sistemu, tako i zaštiti okoline. Planiran je dalji rad na tu temu.

Intelektualna svojina, usluge: predmet proučavanja

Diskusija u Odboru za trgovinu i zaštitu okoline o ova dva pitanja je otvorila nova područja jer je bio jako nizak nivo razumijevanja; kako pravila trgovinskog sistema mogu uticati ili podlijegati uticaju politika zaštite okoline u ovoj oblasti?

U oblasti usluga, Odbor je mišljenjja da je potreban dalji rad da bi se ispitao odnos između Općeg sporazuma o trgovini uslugama (GATS) i politikama zaštite okoline u ovom sektoru.

Odbor je mišljenja da Sporazum trgovinskim aspektima intelektualne svojine (TRIPS) pomaže zemljama da dođu do tehnologije i proizvoda koji su sigurni za okolinu. Planiran je dodatni rad na ovu temu, uključujući i rad na odnosu između TRIPS sporazuma i Konvencije o biološkoj raznolikosti. Dodatni rad je planiran na ovu temu.

Spor tunj-delfin

Ovaj slučaj još uvijek privlači dosta pažnje zbog svojih implikacija za sporove u oblasti zaštite okoline. Obrađivan je u okviru stare GATT procedure za rješavanje sporova. Osnovna pitanja su:

· može li jedna zemlja reći drugoj kakva treba da budu njeni propisi o zaštiti okolin?, i

· da li trgovinska pravila dozvoljavaju da se preduzmu mjere protiv metoda korištenog za proizvodnju robe (prije nego protiv kvaliteta same robe)?

O čemu se ustvari radi?

U istočnim tropskim krajevima pacifika jata tune žutih peraja često plivaju između jata delfina. Kada se lovi tuna pomoću mreže tunolovke, i delfini se uhvate u mreže. Ukoliko ne budu oslobođeni često tako i umiru.

SAD Zakon o zaštiti morskih sisara uspostavlja standarde zaštite delfina za domaću američku ribarsku flotu i za zemlje čiji ribarski brodovi love tunu žutih peraja u tom dijelu Pacifika. Ako zemlja koja izvozi tunjevinu u SAD ne može dokazati vlastima SAD-a da zadovoljava standarde zaštite delfina postavljene zakonom SAD-a, Vlada SAD-a mora postaviti embargo na sav uvoz ribe iz te zemlje. U ovom sporu, Meksiko je bila zemlja izvoznica o kojoj se govori. Izvoz tunjevine iz Meksika u SAD je bio zabranjen. Meksiko se žalio 1991. godine u okviru GATT procedure za rješavanje sporova.

Embargo se također odnosio i na zemlje “posrednike” koje su manipulirale tunjevinom na putu iz Meksika u SAD: Često se tuna obrađuje i konzervira u jednoj od ovih zemalja. U ovom sporu, zemlje “posrednici” koje su bile suočene sa embargom bile su: Kostarika, Italija, Japan i Španija, te ranije Francuska, Nizozemski Antili, Velika Britanija. Ostale, uključujući i Kanadu, Kolumbiju, Republiku Koreju i članice Udruženja Zemalja Jugoistočne Azije, također su imenovane kao “posredničke” zemlje.

Panel

Meksiko je zatražio panel u februaru 1991. godine. Određeni broj zemalja “posrednika” je također pokazao interesovanje. Panel je članicama GATT-a podnio izvještaj u septembru 1991. godine. Panel je zaključio:

· da SAD ne mogu staviti embargo na uvoz tunjevine iz Meksika samo zbog toga što meksički propisi o tome kako se tunjevina proizvodi ne zadovoljava standarde SAD-a (ali SAD mogu primjenjivati svoje propise na kvalitet ili sadržaj uvezene tunjevine). Ovo je postalo poznato kao pitanje “proizvoda” nasuprot “procesu”.

· da GATT pravila ne dozvoljavaju jednoj zemlji da preduzima trgovinske aktivnosti u svrhu nametanja vlastitih domaćih zakona nekoj drugoj zemlji – čak ni kada je u pitanju zaštita zdravlja životinja ili neobnovljivih prirodnih resursa. Termin koji se ovdje koristio je “eksteritorijalnost”.

Kakav način razmišljanja je stajao iza ovakve odluke? Da su prihvaćeni argumenti SAD-a, onda bi bilo koja zemlja mogla zabraniti uvoz nekog proizvoda iz neke druge zemlje samo zbog toga što druga zemlja ima različitu politiku zaštite okoline ili zdravstvenu ili socijalnu politiku od njene vlastite. Ovo bi stvorilo praktično otvoreni put za bilo koju zemlju da uvodi jednostrana trgovinska ograničenja – i da to radi ne u svrhu primjene svojih zakona u zemlji, nego da svoje standarde nameće drugim zemljama. Vrata bi se otvorila cijeloj poplavi protekcionističke zloupotrebe. Ovo bi bilo u suprotnosti sa osnovnim ciljevima multilateralnog trgovinskog sistema – postići predvidivost putem trgovinskih pravila.

Zadatak panela je bio ograničen na ispitivanje kako se GATT pravila mogu primijeniti na ovaj slučaj. Nije se postavljalo pitanje da li je politika ispravna ili nije sa tačke gledišta zaštite okoline. Sugerirano je da politika SAD-a može biti usklađena sa GATT pravilima ako se članice slože da usvoje amandmane ili da za ovaj posebni slučaj zaobiđu pravila. Na ovja način, članice mogu pregovarati o posebnim pitanjima, i mogu postaviti određena ograničenja koja će spriječiti zloupotrebu u protekcionističke svrhe.

Od panela je također zatraženo da prosudi politiku SAD-a koja zahtijeva da proizvodi od tunjevine budu označeni “ne ugrožavamo delfine” (ostavljajući na potrošačima da odluče da li će ili neće kupiti dati proizvod). Zaključak je bio da ovaj zahtjev ne krši GATT pravila jer je zamišljen da spriječi netačno reklamiranje na svim proizvodima tunjevine, bilo da su uvezeni ili proizvedeni na domaćem tržištu.

PS Izvještaj nije nikada usvojen

Prema postojećem WTO sistemu, ako WTO članice (kada se sastaju kao Tijelo za rješavanje sporova) ne odbiju izvještaj panela koncenzusom u roku od 60 dana, on automatski biva prihvaćen (“usvojen”). Pod starim GATT-om to nije bio slučaj. Meksiko je odlučio da dalje ne vodi slučaj i izvještaj panela nije nikada usvojen iako su neke od zemalja “posrednika” tražile njegovo usvajanje. Meksiko i SAD su održale vlastite bilateralne konsultacije kojima su željele postići dogovor van GATT-a. 

Godine 1992. Evropska Zajednica je uložila vlastitu žalbu. Ovo je dovelo do drugog izvještaja panela koji je cirkulirao svim GATT članicama 1994. godine. Izvještaj je podržao neke rezultate prvog izvještaja a neke modificirao. Iako su Evropska Zajednica i neke druge države pravile pritisak da se izvještaj usvoji, SAD su na cijelom nizu sastanaka Savjeta GATT-a i na završnom sastanku GATT Ugovornih strana (tj. članica) iznijele da nisu imale dovoljno vremena da izvrše analizu izvještaja. Stoga nije postignut koncenzus za usvajanje izvještaja, zahtjev koji je važio u starom GATT sistemu. Dana 1. januara 1995. godine GATT je ustupio svoju nadležnost WTO-u. 

5. Investicije, konkurencija, nabavke, jednostavnije procedure

Ministri zemlja WTO članica su na ministarskoj konferenciji u Singapuru 1996. godine odlučili da osnuju tri nove radne grupe: za trgovinu i investicije, za politiku konkurencije i za transparentnost vladinih nabavki. Također su izdali uputstvo WTO Savjetu za robe da preispita moguće načine za pojednostavljivanje trgovinskih procedura, pitanje poznato pod nazivom “olakšavanje trgovine”.

Investicije i konkurencija: kakva je uloga WTO-a?

Rad WTO-a na pitanjima vezanim za investicije i politiku konkurentnosti se do sada u najvećoj mjeri svodio specifične odgovore na specifična pitanja trgovinske politike, a ne na sagledavanje cjeline.

Nove odluke, donesene na ministarskoj konferenciji u Singapuru 1996. godine, su promijenile to stanovište. Ministri su odlučili da osnuju dvije radne grupe koje će detaljnije ramotriti odnose između trgovine, s jedne strane, i investicija i politike konkurentnosti s druge strane.


Zadaci radnih grupa su analitički i istraživački. One neće pregovarati o novim pravilima ili obavezama. Ministri su bili jasni o stavu da još uvijek nije odlučeno da li će se nekada u budućnosti voditi pregovori o ovim pitanjima, te da se diskusije ne mogu pretvoriti u pregovore bez jasne koncenzus odluke o tome. Obje radne grupe odgovaraju Generalnom Savjetu koji će na kraju 1998. odlučiti šta treba da se desi dalje. 

Ministri su također priznali rad koji se odvija u UN Konferenciji o Trgovini i Razvoju (UNCTAD) i drugim međunarodnim organizacijama. Radne grupe treba da sarađuju sa ovim organizacijama tako da na najbolji način iskoriste postojeće resurse i da osiguraju da pitanja daljeg razvoja budu u potpunosti uključena.

Pokazatelj koliko tijesno je trgovina povezana sa investicijama je činjenica da je oko jedna trećina od 6,1 USD trilion ukupne svjetske trgovine robom i uslugama u 1995. godini bila trgovina unutar kompanija - na primjer između podružnica u raznim zemljama ili između podružnica i njihove centrale.

Blizak odnos između trgovine i investicije i politike konkurencije je već odavno poznat. Jedna od namjera, kada je rađen nacrt GATT-a u kasnim 40-tim, je bila da se uspostave pravila za investiranje i politiku konkurencije paralelno sa pravilima za trgovinu robama. (Druga sva sporazuma nisu okončana jer je propao pokušaj da se osnuje Međunarodna trgovinska organizacija.)

Tokom godina, GATT i WTO su se sve više bavili specifičnim aspektima ovog odnosa. Na primjer, jedna od vrsta trgovine pokrivena Općim sporazumom o trgovini uslugama (GATS) je snabdijevanje usluga a stranih kompanija koje uspostavljaju operacije u zemlji domaćinu – tj. putem stranih investicija. Sporazum o investicionim mjerama koje se odnose na trgovinu kaže da investitorovo pravo da koristi uvezenu robu kao sirovinu ne smije zavisiti od njegovog izvoznog poslovanja.

Isto se odnosi i na politiku konkurencije. GATT i GATS sadrže pravila o monopolu i elskluzivnim snabdjevačima usluga. Ovi principi su dalje znatno razrađeni kroz pravila i preuzete obaveze u oblasti telekomunikacija. Ugovori o intelektualnoj svojini i uslugama priznaju prava vlada da reaguju protiv praksi koje slabe tržišnu konkurenciju kao i njihova prava da zajedno rade na ograničavanju ovakvih praksi. 

Transparentnost u vladinim nabavkama: prema multilateralnim pravilima

WTO već ima Sporazum o vladinim nabavkama. Ovaj sporazum ja plurilateralan - samo neke od WTO članica su ga do sada potpisale. Sporazum pokriva pitanja transparentnosti i nediskriminacije. 

Odluka WTO ministara na konferenciji u Singapuru 1996. godine je učinila dvije stvari: uspostavila je radnu grupu koja je multilateralna – uključuje sve WTO članice i fokusira rad grupe na transparentnost politika vladinih nabavki. Grupa se neće baviti preferencijalnim tretmanom lokalnih snabdjevača, sve dok se te preference ne sakrivaju.

Prva faza rada grupe jeste da prouči transparentnost u praksama vladinih nabavki, uzimajući u obzir i nacionalne politike. Druga faza rada grupe je da razvije elemente koji bi bili uključeni u sporazum.

Olakšavanje trgovine: novi važan element

Jednom kada su formalne trgovinske barijere ukinute, druga pitanja dobivaju na važnosti. Na primjer, kompanije moraju biti u stanju da dođu do informacija o uvozno-izvoznoj regulativi neke druge zemlje i kako se obavlja carinski postupak. Smanjenje nepotrebnog administriranja na mjestu gdje roba ulazi u zemlju i obezbjeđivanje lakšeg pristupa ovoj vrsti informacija su dva od načina da se “olakša” trgovina.

Ministarska konferencija u Singapuru 1996. godine je WTO Savjetu za robe izdala uputstva da otpočne istraživački i analitički rad na “pojednostavljivanju trgovinskih procedura da bi se procjenile mogućnosti za primjenu WTO pravila u ovoj oblasti”.

6. Elektronska trgovina

Novo područje trgovine se bavi robom koja granice prelazi eletronskim putem. Najšire govoreći, to se odnosi na proizvodnju, reklamiranje, prodaju i distribuciju proizvoda putem telekomunikacijskih mreža. Najočigledniji primjeri eletronskim putem distribuiranih proizvoda su knjige, muzika i video zapisi koji se prenose putem telefonskih linija ili preko Interneta.

Na ministartskom sastanku u Ženevi 1998. godine, WTO članice su se dogovorile da prouče trgovinska pitanja koja proizilaze iz globalnog elektronskog poslovanja. Rad će uzeti u obzir ekonomske, finansijske i razvojne potrebe zemalja u razvoju, i također će uzeti u obzir da se i u drugim međunarodnim tijelima radi na istoj temi. Izvještaj, ako je moguće sa prijedlozima za rješenje pitanja, bit će podnesen na trećem ministarskom sastanku, koji je zakazan u SAD-u u 1999. godini.

U međuvremenu, WTO članice su se također složile da nastave postojeću praksu da na prenos elektronskim putem ne nameću carinske obaveze.

7. Radni standardi: nisu na dnevnom redu

Precizno govoreći ovo se ovdje uopće ne bi trebalo spominjati jer u WTO-u se ne radi na ovoj problematici, i bilo bi pogrešno razumjeti da je ovo tema koja je na dnevnom redu. Ali o njemu se toliko debatiralo, da je potrebno određeno pojašnjenje. Ključna fraza su osnovni radni standardi - ključni standardi koji se primjenjuju na način na koji se tretiraju radnici. Termin pokriva širok raspon stvari: od korištenja dječije radne snage i prisilnog rada, do prava organizovanja sindikata i štrajka.

Trgovina i radna prava: preneseni na ILO

Trgovina i radni standardi su veome kontraverzno pitanje. Na Ministarskoj konferenciji u Singapuru 1996. godine WTO članice su preciznije definirale ulogu organizacije, identificirajući Međunarodnu organizaciju rada (ILO) kao tijelo kompetentno da se bavi pitanjima radnih standarda. U sadašnjem trenutku u WTO-u se ne radi na ovom pitanju.

Debata van WTO-a je iskristalisala tri široka pitanja:

· Pravno pitanje: da li treba dozvoliti trgovinske aktivnosti kao sredstvo vršenja pritiska na zemlje za koje se smatra da grubo krše osnovna radna prava?

· Analitičko pitanje: ako zemlja ima niže standarde radnog prava, da li njen izvoz time dobija neopravdanu prednost?

· Institucionalno pitanje: da li je WTO pravo mjesto da se na njemu raspravljaju pitanja o radu?

Sva tri pitanja imaju i politički aspekt: da li treba koristiti trgovinske aktivnosti da bi se nametnuli radni standardi, ili bi to jednostavno bio izgovor za protektcionizam.

WTO sporazumi se ne bave nijednim od osnovnih radnih standarda. Ali neke industrijske zemlje vjeruju da ovo pitanje treba biti proučeno od strane WTO-a kao prvi korak ka uvođenju pitanja osnovnih radnih standarda u okviru organizacije. WTO pravila i propisi, oni tvrde, dale bi snažan podsticaj članicama da poprave radne uslove.

Mnoge zemlje u razvoju i neke razvijene zemlje vjeruju da ovo pitanje ne pripada u okvir WTO-a. Ove nacije tvrde da napori da se radni standardi dovedu u arenu multilateralnih trgovinskih pregovora je nešto više nego samo dimna zavjesa za protekcionizam. Mnogi visoki službenici u zemljama u razvoju smatraju da je kampanja da se pitanja radne snage podvedu pod WTO ustvari pokušaj industrijskih nacija da potkopaju komparativnu prednost trgovinskih partnera koji isplaćuju manje nadnice.

U sedmicama koje su prethodile Ministarskoj konferenciji u Singapuru 1996. godine, i tokom samog sastanka,oko ovoga se bila teška bitka. Na kraju, WTO članice su se izjasnile da su obavezne priznati osnovne radne standarde, i da se ovi standardi ne smiju koristiti za protekcionizam. Ekonomska prednost zemalja koje isplaćuju nižu nadnicu ne bi smjela biti dovedena u pitanje, ali WTO i ILO sektretarijati će nastaviti svoju postojeću saradnju, kaže se u deklaraciji. U svojoj završnoj riječi predsjednik, Ministar za trgovinu i industriju Singapura, gospodin Yeo Cheow Tong, je dodao da deklaracija ne stavlja rad na dnevni red WTO-a. Zainteresovane zemlje mogu nastaviti da vrše pritisak da treba više posla da se obavi u WTO-u, ali za sada nema preuzetih obaveza ili radnih grupa koje se bave ovim pitanjem

Službeni odgovor

Šta ministarska deklaracija iz Singapura 1996. godine kaže o osnovnom radnim standardima.

“Mi obnavljamo svoju obavezu poštivanja međunarodno priznatih osnovnih radnih standarda. Međunarodna organizacija rada (ILO) je tijelo nadležno da uspostavlja i bavi se ovim standardima, i mi potvrđujemo našu podršku njenom radu na promociji standarda. Vjerujuemo da ekonomski rast i razvoj potaknut povećanom trgovinom i daljom liberalizacijom trgovine doprinosi promociji ovih standarda. Odbijamo korištenje radnih standarda za potrebe protekcionizma, i slažemo se da komparativna prednost zemalja, posebno zemalja u razvoju koje isplaćuju niske nadnice, ne smiju biti dovedene u pitanje. S tim ciljem, napominjemo da će WTO i ILO Sekretarijati nastaviti svoju postojeću saradnju.”   

Poglavlje 5

Zemlje u razvoju

1. Pregled

Oko 100 od 130 članica WTO-a su zemlja u razvoju. Od njih se očekuje da imaju sve značajniju ulogu u WTO-u zbog samog njihovog broja i zbog toga štp postaju sve važnije u globalnoj ekonomiji. WTO se bavi posebnim potrebama zemalja u razvoju na tri načina:

· WTO sporazumi sadrže posebne odredbe o zemljama u razvoju

· Odbor za trgovinu i razvoj nadgleda rad u ovoj oblasti unutar WTO-a

· WTO sekretarijat obezbjeđuje tehničku pomoć (najvećim dijlom putem raznih obuka) zemljama u razvoju.

U sporazumima: više vremena, bolji uslovi

WTO sporazumi uključuju brojene odredbe koje se bave zemljama u razvoju i najmanje razvijenim zemljama.

Opći sporazum o carinama i trgovini (GATT, koji se bavi trgovinom robom) ima poseban dio (dio 4) o trgovini i razvoju koji uključuje i odredbe o konceptu nereciprociteta u trgovinskim pregovorima između razvijenih i zemalja u razvoju - kada razvijene zemlje daju trgovinske koncesije zemljama u razvoju ne treba da očekuju da im zemlje u razvoju ponude iste uslove zauzvrat.

GATT također omogućava zemljama da daju posebne koncesije zemljama u razvoju bez da moraju isto da učine za kompletno članstvo, poznate pod nazivom “poseban i različit tretman”. Opći sporazum o trgovini i uslugama (GATS) na sličan način dozvoljava zemljama u razvoju određeni vid preferencijalnog tretmana pod zaglavljem “Ekonomska integracija” (Dio 5 u GATS-u).

Ostale mjere koje se tiči zemalja u razvoju u WTO sporazumima uključuju:

· dodatno vrijeme za zemlje u razvoju da ispune preuzete obaveze (u većini WTO sporazuma)

· odredbe osmišljenje tako da povećaju trgovinske mogućnosti zemalja u razvoju kroz bolji dostup tržištima (npr. u tekstilnoj industriji, uslugama, tehničkim barijerama trgovini)

· odredbe koje zahtijevaju od WTO članica da zaštite interese zemalja u razvoju kada usvajaju domaće ili međunarodne mjere (npr. prilikom antidampinga, zaštitnih mjera, tehničkim barijerama trgovini)

· odredbe za različite načine podrške zemljama u razvoju (npr. pomoći im da se nose sa obavezama vezanim za zdravstvene standarde životinja i biljaka, tehničke standarde, i pomažući im u jačanju domaćeg telekomunikacijskog sektora)

Pravna pomoć: usluga sekretarijata

WTO sekretarijat ima posebne savjetnike za pomoć zemljama u razvoju u bilo kojem WTO sporu i u pružanju pomoći u obliku pravnog savjetodavstva. Ovu uslugu nudi WTO Odjel za tehničku saranju i obuku, i cijeli niz zemalja u razvoju su već koristile ove usluge.

Najmanje razvijene zemlje: posebna pažnja

Najmanje razvijenim zemljama se posvećuje posebna pažnja unutar WTO-a. Na završetku Urugvajske Runde u Marakešu 1994. godine, ministri su predložili da se niže carinee i netarifne barijere prihvaćene kao obaveze za proizvode od interesa za ovu grupu zemalja uvedu već prije planiranog rasporeda. Prepoznali su brigu da neke od preuzetih obaveza mogu imati negativne posljedice na neke najmanje razvijene zemlje - na primjer smanjenje izvoznih subvencija za poljoprivredne proizvode bi moglo dovesti do povećanja cijena nekih od prehrambenih proizvoda koje ove zemlje uvoze. Ministri su stoga objavili “odluku” (koja se također odnosi na sve zemlje u razvoju koje su neto uvoznice hrane) koja navodi da situaciju treba da nadzire Odbor za poljoprivredu. Odluka također navodi da ove zemlje imaju pravo na pomoć koja će im omogućiti da se prilagode, a koja će doći od drugih WTO članica i od međunarodnih finansijskih organizacija kao što su Svjetska banka i Međunarodni Monetarni Fond.

Dvije godine kasnije na prvoj ministarskoj konferenciji u Singapuru 1996. WTO članice su se složile o Planu aktivnosti za najmanje razvijene zemlje. Ovaj plan predviđa posebne napore koji bi pomogli najsiromašnijim zemljama, uključujući i pomoć da poprave svoju sposobnost da učestvuju u multilateralnom trgovinskom sistemu. Razvijene zemlje su obećale da će ispitati kakve su njihove mogućnosti da povećaju pristut svojim tržištima za uvoz iz najmanje razvijenih zemalja, uključujući i mogućnost potpunog ukidanja carina.

Uz to, jedna zemlja koja spada među najmanje razvijene zemlje, a koja je uključena u neki spor može tražiti pomoć Generalnog Direktora WTO-a ili predsjednika Tijela za rješavanje sporova u rješavanju spora putem nagodbe, posredovanja ili drugih načina (poznato kao “davanje službenih usluga”). Ovakav put rješavanja sporova je dostupan u svim slučajevima, ali normalno zahtijeva da se obje strane slože. Ali ako najmanje razvijena zemlja uloži zahtjev nakon što prva faza (tj. faze konsultacije između dvije strane) nije dala rješenje onda Generalni direktor ili predsjednik Tijela za rješavanje sporova moraju ponuditi svoje usluge u naporu da se spor riješi prije nego bude uložen zahtjev za formiranje panela.

Događaj 1997.: sastanak na visokom nivou najmanje razvijenih zemalja

Jedan od rezultata Plana aktivnosti je ministarski sastanak najmanje razvijenih zemalja održan u Ženevi u oktobru 1997. godine. WTO je organizovala ovaj sastanak zajedno sa UN Konferencijom za trgovinu i razvoj (UNCTAD) i Međunarodnim trgovinskim centrom (ITC). Učestvovale su također i brojne međunarodne ekonomske i finansijske institucije kao što su Svjetska banka, Međunarodni Monetarni Fond i UN Program za razvoj. Sastanak je razvio zajednički integralni pristup za pružanje pomoći ovoj grupi zemalja kako bi što efikasnije iskoristile trgovinski sistem. Također je dao mogućnost razvijenijim zemljama da poboljšaju pristup svojim tržištima za najmanje razvijene zemlje.

“Kuća” u Ženevi: biti prisutan je važno, ali nije tako jednostavno svima

Zvanični dio posla WTO-a se najvećim dijelom odvija u Ženevi. Isto je i sa nezvaničnim kontaktima koji mogu biti jednako važni. Ali držanje stalne misije u Ženevi može biti skupo. Samo otprilike jedna trećina od oko 30 najmanje razvijenih zemlja u WTO-u imaju svoje misije u Ženevi, i one pokrivaju sve aktivnosti Ujedinjenih nacija kao i WTO.

Kao rezultat pregovora da se sjedište WTO-a smjesti u Žanavu, Švicarska vlada je pristala da obezbijedi besplatan poslovni prostor za delegacije iz najmanje razvijenih zemalja. S vremenom ovo će poprimiti oblik “maison univeselle” (univerzalne kuće), ali prije nego se to dovrši Švicarska vlada je već dala na raspolaganje besplatni prostor. 

Određeni broj WTO članica je također dao finansijsku pomoć za podršku ministara i pratećeg osoblja iz najmanje razvijenih zemalja kako bi im pomogli da prisustvuju ministarskim konferencijama u Singapuru (1996.) i u Ženevi (1998.).

2. Odbori

Rad, i to posebno rad sa zemljama u razvoju, unutar samog WTO-a može se podijeliti na dvije široke oblasti: (i) rad WTO Odbora za trgovinu i razvoj i njegovog Pododbora za najmanje razvijene zemlje (ovo poglavlje), i (ii) obuka za vladine dužnosnike (i druge) od strane WTO Sekretarijata kako mu je to odredio Odbor (slijedeće poglavlje).

Odbor za trgovinu i razvoj

WTO Odbor za trgovinu i razvoj ima mandat širokog raspona. U širokom rasponu tema kojima se bavio njegovi prioriteti leže u: kako se provode odredbe koje daju prednost zemljama u razvoju, uputstva za tehničku saradnju, povećano učešće zemlja u razvoju u trgovinskom sistemu, i pozicija najmanje razvijenih zemalja.

Zemlje članice također moraju informirati WTO o posebnim programima koji uključuju trgovinske koncesije za proizvode iz zemalja u razvoju, i o regionalnim sporazumima među zemljama u razvoju. Odbor za trgovinu i razvoj je radio na obavještenjima (notifikacijama) o:

· Programima Općeg sistema preferencijala (u kojem razvijene zemlje preferencijalno smanjuju trgovinske barijere za proizvode koji dolaze iz zemalja u razvoju)

· Preferencijalnim aranžmanima među zemljama u razvoju kao što su MERCOSUR (Zajedničko južno tržiste Latinske Amerike), Zajedničko tržište Istočne i Južne Afrike (COMESA) i ASEAN zona slobodne trgovine (AFTA).

Pododbor za najmanje razvijene zemlje

Pododbor za najmanje razvijene zemlje je odogovoran Odboru za trgovinu i razvoj, ali sam po sebi predstavlja važno tijelo. Njegov rad se fokusira na dva povezana pitanja:

· načine integracije najmanje razvijenih zemalja u multilateralni trgovinski sistem

· tehničku saradnju.

Pododbor također povremeno ispituje kako se provode posebne odredbe koje daju prednost najmanje razvijenim zemljama unutar WTO sporazuma. Do sada je identificirao dva najvažnija doprinosa koja bi WTO mogao uraditi da pomogne najmanje razvijenim zemljama da se bolje integriraju u multilateralni trgovinski sistem: 

· osigurati da najmanje razvijene zemlje imaju prednost kod tehničke saradnje koju daje WTO i da se ova fokusira na pomoć najmanje razvijenim zemljama da razviju svoje kapacitete za gradnju potrebnih institucija i na obuku Ijudi čija je stručnost potrebna 

· pripremiti WTO Plan aktivnosti za najmanje razvijene zemlje.

U 1997. godini rad Pododbora se najvećim dijelom fokusira na sastanak na visokom nivou o najmanje razvijenim zemljama.

Analiza: dokument Sekretarijata iz 1996. godine

Zadatak nadzora problematike zemalja u razvoju uključuje i ekonomsku analizu. Godine 1996. je Odbor za trgovinu i razvoj tražio od WTO Sekretarijata da pripremi dokument o Učešću zemalja u razvoju u svjetskoj trgovini: Pregled vodećih trendova i faktora. Dokument se fokusirao na razloge zbog koji najveći broj zemalja u razvoju u Aziji ima “vrlo pozitivne” rezultate u međunarodnoj trgovini, dok jedan broj najsiromašnijih zemalja na svijetu ima “veoma poražavajuće” rezultate.

Dio svjetske trgovine robom koji otpada na zemlje u razvoju je doživio svoj vrhunac l980. godine od 28%,. a potom je u drugoj polovini 80-tih opao, kaže se u dokumentu. Nakon toga cijene petroleja su pale na najnižu tačku i dio trgovine robom koji otpada na zemlje u razvoju je ponovo počeo da raste. Istovremeno, zemlje u razvoju u cjelini su doživjele nadprosječne stope ekonomskog rasta i doživjele su relativno povećanje učešća industrijskih roba u izvozu - počele su bivati manje ovisne o izvozu primarnih proizvoda kao što su rudarski.

Dokument također navodi da rezultati iz najmanje razvijenih zemalja od 1980. pokazuju da zemlje sa jakim rezultatima na području izvoza također ima u tendeciju većeg dijela industrijskih roba u svom ukupnom izvozu roba, veće učešće industrije u cjelokupnoj ekonomiji (bruto domaći proizvod) i veće učešće investicija u BDP.

Ovaj dokument razmatra i neke faktore za koje se uopšteno vjeruje da igraju ulogu u objašnjavanju stepena učešća u svjetskoj trgovini. Među njima su eksterno važni: pristup stranim tržištima i dotok kapitala, na primjer. Među važnim domaćim faktorima su: trgovinska politika, učešće u WTO-u, da li je izvoz zemlje koncentrisan na mali broj proizvoda ili na mali broj tržišta, makroekonomske politike kao što su državni budžet, kamatne stope i kurs valute. Dokument navodi da svi ovi faktori međusobno utiču jedni na druge na složene načine.

Reakcija Odbora na implikacije politike se može svrstati grubo u dvije grupe: neke zemlje su navele da su različite domaće ekonomske politike najveći razlog za različite stope rasta među zemljama u razvoju, a druge da su trgovinske barijere i ostali vanjski faktori važniji od dva razloga. 

3. WTO tehnička saradnja

Tehnička saradnja je oblast rada WTO-a koja je direktno posvećena pomaganju zemljama u razvoju (i zemljama u traziciji sa centralno-planirane ekonomije) da uspješno funkcioniraju unutar multilateralnog trgovinskog sistema. Cilj je pomoći da se izgrade neophodne institucije i obuče vladini službenici. Teme koje se obrađuju bave se i trgovinskom politikom i efikasnim pregovaranjem.

Obuka, seminari i radionice

WTO održava redovnu obuku o trgovinskoj politici u Ženevi. Uz to, sve do početka 1999. godine WTO je organizovala skoro 300 aktivnosti tehničke saradnje, uključujući seminare i radionice u raznim zemljama i kurseve u Ženevi.

Ciljni korisnici su zemlje u razvoju i zemlje u tranziciji sa bivšeg socijalističkog ili komunističkog sistema, sa posebnim naglaskom na afričke zemlje. Seminari su također organizovani u Aziji, Latinskoj Americi, na Karibima, te Bliskom Istoku i Pacifiku.

Finasiranje tehničke saradnje i obuke se vrši iz tri izvora: redovni budžet WTO-a, dobrovoljni prilozi WTO članica, i aranžman dijeljenja troškova ili od strane zemlje domaćina ili drugih zemalja.

Postojeći redovni WTO budžet namjenjen tehničkoj saradnji iznosi 636.000 švicarskih franaka, a iznos namjenjen obuci 1,624 milion švicarskih franaka.

Finansiranja koja doniraju zemlje članice mogu biti u različitom obliku i njima može upravljati WTO Sekretarijat ili neka druga zemlja donator. Najčešće su već unaprijed namjenjene za podršku specifičnih aktivnosti pod okriljem zajedničke odluke WTO Sekretarijata i donatora (vidi Organizacija: Posebne politike).

4. Problematika

Urugvajska Runda (1986-1994) je doživjela pomak u politici Sjever-Jug unutar GATT-WTO sistema. U prethodnom periodu, razvijene i zemlje u razvoju su predstavljale dvije grupe nasuprot jedna drugoj, iako su čak i tada postojali izuzeci. U periodu pred Urugvajsku Rundu, linija između dvije grupe je postala manje kruta, i tokom samih pregovora je došlo do raznih povezivanja, zavisno od toga o kojem se problemu radilo.

Kod nekih pitanja ova podjela i dalje izgleda jasna - u oblasti tekstila i konfekcije, i u nekim od novijih pitanja o kojima se raspravlja u WTO-u, na primjer. U mnogim drugim oblastima, ne može se tačno reći da zemlje u razvoju dijele zajedničke interese i može se desiti da ne zauzmu iste pozicije.

O ovakvim pitanjima se živo raspravlja po cijelom svijetu, ovo je pregled samo nekih pitanja o kojima se raspravlja.

Učešće u sistemu: mogućnosti i bojazni

WTO sporazumi, koji su rezultat Urugvajske Runde o trgovini 1986-1994, daju nebrojen broj mogućnosti za zemlje u razvoju da ostvare dobitak. Ali ostaje i niz problema.

U kategoriji dobitaka su mogućnosti izvoza. One uključuju:

· fundamentalne reforme trgovine u poljoprivredi

· odluku da se polako ugase kvote na izvoz tekstila i konfekcije iz zemalja u razvoju

· smanjenje carinskih dadžbina na industrijske proizvode

· širenje broja proizvoda za koje su carinske stope “vezane” WTO-om, što dovodi do malih mogućnosti dizanja stopa

· polagano gašenje bilateralnih sporazuma o ograničavanju količina određene robe kojom se trguje - ove mjere “sive zone” nisu priznate GATT-om - WTO-om.

Uz to, sporazumi sa Urugvajske Runde podstakli su globalni GDP i stimulirali svjetsku potražnju izvoza zemalja u razvoju. Procjena je da će dio sporazuma Urugvajske Runde koji se bavi pristupom tržištu (smanjene tarife), do kraja perioda primjene sporazuma, samo za robe dati podsticaj svjetskom GDP-u od 120 milijardi USD do 315 milijardi USD (mjereno u dolarima iz 1992. godine). Dio ovakvog rasta će otići na robu i usluge koje dolaze iz zemalja u razvoju.

Ali izražena je zabrinutost da će izuzetno visoke tarife na odabrane proizvode (“carinski vrhovi”) na važnim tržištima nastaviti da onemogućavaju izvoz koji je od “kritičnog interesa” za zemlje u razvoju. Primjeri uključuju carinski vrh u oblasti tekstila, konfekcije, ribe i ribljih proizvoda. Rezultat toga je da prosječna industrijska zemlja pravi manja smanjenja tarifa na proizvode koje uglavnom izvoze zemlje u razvoju (37%), u poređenju sa uvozom iz svih zemalja ukupno (40%). Istovremeno, potencijal za zemlje u razvoju da međusobno trguju je također ugrožen činjenicom da su ponekad najviše tarife upravo u samim zemljama u razvoju. Ali povećana proporcija trgovine koju pokrivaju “obavezivanja” (preuzeti plafone koje je teško pomaknuti) će doprinijeti sigurnosti izvoza zemalja u razvoju.

Povezano je i pitanje “eskaliranja carina”, gdje zemlja uvoznik štiti svoju preradivačku industriju time što postavlja niže dadžbine na uvoz materijala i više dadžbine na finalne proizvode. Situacija se popravlja. Eskalacija carina postoji i nakon Urugvajske Runde, ali je manje oštra, uz veliki broj razvijenih zemalja koje su potpuno eliminirale eskalaciju na određenim proizvodima.

“(Politička poruka sa ministarske konferencije u Singapuru) treba da bude poruka jedistva između industrijskih i zemalja u razvoju, i poruka odlučnosti pri pomoći najmanje razvijenim zemljama da sa margine uđu u glavni tok uz pomoć naglašenih i specifičnih mjera. Ovo ... je posebno hitna potreba. Međuzavisan svijet znači da smo svi u istom čamcu, i niko ne ne može nezainteresirano gledati kako drugi dio čamca tone” 

Renato Ruggiero

Generalni Direktor, 

Svjetska trgovinska organizacija

“GATT dogovor Urugvajske Runde je proizveo i gubitnike i pobjednike, a gubitnici su – najvećim dijelom u Africi i karibima – neke od najsiromašnijih zemalja svijeta.

Kao rezultat dogovora, gubitnici će se suočiti sa većim troškovima da bi prehranili svoj narod, kako cijena žitarica raste na svjetskom tržištu, bit će suočeni sa opadajućim uslovima trgovine i vidjet će potkopanu vrijednost njihovog postojećeg povlaštenog položaja u trgovini sa Evropom”

Peter Madden

Siromašni postaju siromašniji,

Kršćanska pomoć, 1994. 

Istovremeno zemlje u razvoju povećavaju svoje učešće u multilateralnom trgovinskom sistemu. UNCTAD/WTO izvještaj uočava drastično povećanje u obavezujućim carinama zemalja u razvoju sa 13% na 61% uvoza industrijskih proizvoda, nudeći potencijal za zemlje u razvoju da povećaju medusobni izvoz, posebno u Aziji.

Smanjenje povlastica

Pitanje koje muči zemlje u razvoju je smanjenje preferencijala - posebnih carinskih koncesija koje daju razvijene zemlje za uvoz iz određenih zemlja u razvoju gube smisao ako se smanjuju normalne carinee jer se smanjuje razlika između normalnih i povlaštenih carinskih stopa.

Koliko su zapravo vrijedni ovi preferencijali je samo za sebe pitanje za diskusiju. Za razliku od redovnih WTO tarifnih obaveza, ove tarife nisu “obavezujuće” WTO sporazuma i stoga ih je lako mijenjati. Često se daju jednostrano, na inicijativu zemlje uvoznika. Ovakav pristup čini trgovinu pod preferencijalnim tarifama manje predvidivom nego pod redovnim obavezujućim tarifama koje se ne mogu Iako povećati. U konačnom, zemlje dobijaju više od regularnih obavezujućih carinskih stopa.

Ali neke zemlje i neke kompanije su profitirale i od preferencijala. Dobitak se razlikuje od jednog proizvoda do drugog a zavisi i od toga da li proizvođači mogu koristiti mogućnosti prilagođavanja tako da ostanu konkurentni i nakon što preferencijali budu povučeni.

Sposobnost prilagođavanja: ponuda

Mogu li zemlje u razvoju imati koristi od promjena? Da, samo ako je njihova ekonomija sposobna reagovati. 

“Vrhovi” i “eskalacije”: šta je to?
Tarifni vrhovi: Većina uvoznih tarifa je u ovom trenutku dosta niska, posebno u razvijenim zemljama. Ali za nekoliko proizvoda za koje vlade smatraju da su osjetljivi - žele da zaštite domaće proizvođače - tarife i dalje ostaju visoke. Ovo se naziva “tarifnim vrhovima”. Neke od ovih tarifa utiču na izvoz iz zemalja u razvoju.

Eskalacija tarifa: Ako neka zemlja želi da zaštiti svoju prerađivačku ili baznu industriju, može da uspostavi niske tarife na uvozne materijale koji se koriste u industriji (smanjuje troškove industrije), i postaviti više tarife na finalne proizvode da zaštite robu koju proizvodi ta industrija. Ovo se zove “eskalacija tarifa”. Kada zemlje uvoznici eskaliraju tarife na ovaj način time otežavaju zemljama koje proizvode repromaterijal da ih proizvode i prerađuju sa dodatnom vrijednošću za izvoz. Eskalacija tarifa postoji i u razvijenim i u zemljama u razvoju. Polako se smanjuje njena prisutnost.

Ovo zavisi od kombinacije aktivnosti: od poboljšanja na polju definisanja politike i makroekonomskog menadžmenta, do aktivne obuke i investiranja. Najmanje razvijene zemlje su u najgorem poližaju po pitanju bilo kakvog prilagođavanja jer im nedostaje Ljudski i fizički kapital, slabo razvijene infrastrukture, institucija koje slabo rade i političke nestabilnosti.

“Industrijske zemlje, koje sačinjavaju oko 20% članstva u GATT-u, će prisvojiti oko 70% dodatnog prihoda koji će biti stvoren implementacijom Urugvajske Runde”

Luis Fernando Jaramillo

Bivši predsjednik,

Grupa 77, 

i kolumbijski ambasador

“ ... često se dešava da prebacivanje ovih multilateralnih trgovnskih prava u konkretne trgovinske prednosti zahtijeva poteze vlada uz aktivnu podršku poslovne zajednice. Mnoge zemlje u razvoju i zemlje u tranziciji su se našle nespremne u oblasti institucija i ljudskih i finansijskih resursa potrebnih za postizanje ovog cilja.”

UNCTAD/WTO

Jačanje učešća zemalja u 

razvoju u svjetskoj trgovlni i 

multilateralnom trgovinskom sistemu,

1996
5. Pitanja i odgovori. Deklaracija nezavisnosti

Šta zemlje u razvoju sa malim prihodom zaista dobijaju Urugvajskom Rundom?

Jači sistem zasnovan na pravilima, više moći ako WTO vodi spor, ojačanu “ruku” pri uvođenju reformi na domaćem tlu, posebne odredbe za zemlje u razvoju unutar WTO sporazuma. Deklaraciju ekonomske i političke nezavisnosti.

Da li je istina, kao što neki tvrde, da će Afrika i najnerazvijenije među zemljama u razvoju bit neto gubitnici zbog Urugvajske Runde?

Nakon detaljnije analize vidi se da tvrdnja jednostavno nema osnova. Štaviše, s određenih tačaka gledišta, neke od ovih zemalja mogu veoma lako završiti u grupi onih koji su najviše dobili Urugvajskom Rundom. Vjerovatno će imati koristi od ojačanog multilateralnog trgovinskog sistema, od polaganog odumiranja kvantitativnih ograničenja na tekstil i druge proizvode, i od mogućnosti da koriste nove WTO obaveze za promociju neophodno potrebnih unutrašnjih ekonomskih reformi.

Šta sa smanjenjem preferencijalnih margina?

Ovo je jedan od dva najveća argumenta koji stoje iza tvrdnje da su najmanje razvijene zemlje gubitnici. Ali kvantitativna važnost sniženja preferencijala čini se u najgorem slučaju skromnom. Ovo ne znači da snižavanje preferencijala neće izazvati nikakve posljedice. Postoje određeni proizvodi na određenim tržištima gdje će biti izuzetno teško zadržati svoj dio tržišta. Ali dokazi jednostavno ne podržavaju viđenje da će sniženja preferencijala dovesti do značajnih ukupnih gubitaka za Afriku i najmanje razvijene zemlje.

Neke zajedničke teme


Kao zajednički imenitelj mnogih od ovih odgovora su neke zajedničke teme:

Trgovinska pravila su važna za male i srednje zemlje. WTO obezbjeđuje multilateralni trgovinski sistem zasnovan na pravilima. Sve članice imaju i prava i obaveze. Alternativa su bilateralni komercijalni odnosi koji se zasnivaju na ekonomskoj i političkoj moći - male zemlje su u tom slučaju puštene na volju većih trgovačkih sila. Razlike u uticaju između pojedinih zemalja još uvijek ostaju, naravno, ali čak i najmanja WTO članica ima cijeli niz prava koja može ostvariti pod okriljem nepristrasnih WTO procedura za rješavanje sporova.

Otvorene, tržišno orijentirane ekonomije imaju više mogućnosti da budu uspješne. Zemlje sa velikim državnim intervencijama i visokim trgovinskim preprekama imaju manje šanse da budu uspješne u promoviranju ekonomskoj razvoja.

Obaveze ne treba da budu teret - one mogu biti od pomoći. Svaka nacija sa pravom želi da zaštiti svoj ekonomski suverenitet. Većina bi radije samostalno uvela ekonomske reforme, bez pritisaka izvana. Ali reforme mogu biti odgođene ili ih mogu blokirati domaće grupe sa posebnim interesima koje stavljaju svoju vlastitu ekonomsku dobrobit ispred dobrobiti zemlje kao cjeline. U takvim slučajevima, potreba da se zadovolje multilateralne obaveze može pomoći vladi da promovira ekonomski rast i razvoj kroz ekonomske reforme. Na sličan način, mogućnost da se stupi u recipročne trgovinske pregovore sa WTO partnerima - na primjer, zemlja uspijeva dobiti niže trgovinske prepreke za neke od svojih izvoznih proizvoda a zauzvrat ona smanjuje svoje vlastite prepreke na uvoz - može pomoći vladi da nadjača i domaće grupe koje zastupaju posebne interese, a koje su zainteresovane samo za zaštitu svojih privilegovanih položaja na račun ostatka populacije. 

Ako zemlje sa niskim prihodima profitiraju, onda svi profitiraju. Razvijene zemlje i naprednije zemlje u razvoju imaju interesa u budućim ekonomskim rezultatima zemalja u razvoju sa manjim prihodom. Stoga je u njihovom interesu da šire otvore svoja tržišta za robu i usluge koje predstavljaju izvoz zemalja sa nižim prihodom, ili mogu postati njihovom izvoznom robom u budućnosti. Također je u njihovom interesu da obezbijede velikodušnu pomoć koja će omogućiti zemljama u razvoju sa manjim prihodom da prevaziđu unutrašnja ograničenja ponude i da više učestvuju u WTO aktivnostima.

Šta je sa zemljama neto uvoznicama hrane?

Ovo je ona druga osnova za tvrdnju da se može desiti da zemlje u razvoju izgube zbog Urugvajske Runde. Argument kaže da će poljoprivredne reforme dovesti do povećanja cijena na svjetskom tržištu za određene proizvode, što je način na koji proizvođači u OECD zemljama odgovaraju na smanjenja podrške. Ova mogućnost je jasno uočena u ministarskoj odluci koja između ostalog, ustanovljava godišnji postupak revizije od strane Odbora za poljoprivredu.

Mada postoje razlike u mišljenjima kako po pitanju mogućnosti za značajna povećanja cijena hrane na osnovu Sporazuma o poljoprivredi, tako i obima u kojem su se takva povećanja već možda desila, jasno je da će situaciju pomno pratiti WTO Odbor za poljoprivredu.

Kako mogu zemlje u razvoju sa manjim prihodom iskoristiti poboljšani pristup tržištima koji je dogovoren Urugvajskom Rundom, i kako one mogu izvršiti diverzifikaciju svog izvoza?

Ovo je istinski izazov. Odgovor leži u kombinaciji mjera: od poboljšanja donošenja politike i makroekonomskog upravljanja, do podsticanja obuke i investicija. Opće je prihvaćeno da najveća prepreka povećanoj trgovini i razvoju u zemljama u razvoju sa malim prihodom jeste neodgovarajuća reakcija domaćih proizvođača (“ograničenja ponude”) na mogućnosti pristupa tržištima izvan zemlje. Uklanjanje, ili barem znatno umanjenje, ograničenja domaće ponude u ovim zemljama mora biti prioritet.

Da li je tačno da Sporazum o intelektualnoj svojini (TRIPS) najvećim dijelom štiti intelektualnu svojinu velikih multinacionalnih firmi - velikih farmaceutskih kompanija, kompanija koje proizvode sjemena i druge poljoprivredne repromaterijale? Da li će TRIPS još povećati nejednakosti? Na kraju krajeva, zemlje u razvoju nisu htjele pregovarati o intelektualnoj svojini?

Zemlje u razvoju nisu samo korisnici stranog intelektualne svojine. One su također proizvođači i mogu imati koristi od zaštite intelektualne svojine. Mnoge od njih su već počele uvoditi režime zaštite intelektualne imovine prije kraja Urugvajske Runde.

Isto tako, priroda GATT/WTO pregovora je da se od svih učesnika očekuje da daju svoj doprinos. Svaka zemlja vrši ustupke u određenim oblastima pregovora da bi dobila ono što je njoj potrebno u drugim oblastima. Zemlje u razvoju nisu bile te koje su zahtijevale pregovore o pravima intelektualne svojine vezanim za trgovinu (TRIPS), ali je njihovo prihvatanje TRIPS sporazuma predstavljalo važan doprinos uspjehu Urugvajske Runde i stvaranju WTO-a - što mogu s pravom smatrati korakom u svoju korist, imajući na umu da je većina njih ili već postala punopravnom članicom ili natoje da se uključe u članstvo.

Prema WHO-u milioni ljudi u zemljama u razvoju umire zbog viših cijena novih patentom zaštićenih vakcina. Neki kritičari kažu da TRIPS sporazum povećava nejednakosti između zemalja koje se nalaze na različitom stepenu razvijenosti, i također da bio-tehnološki razvoj može još više pogoršati tu neravnotežu. Da li je WTO zabrinut zbog toga?

TRIPS sporazum sam po sebi neće imati većeg uticaja jer je zaštita patenata farmaceutskih proizvoda sada standardna u velikom broju zemalja i samo neki od ključnih lijekova mogu pretrpjeti izmjene. Sporazum dozvoljava vladama da preduzmu aktivnosti protiv uzurpacije zaštite patenata, a što se tiče povlastica proizvođača sjemena one ne mogu biti zaustavljene.

Većina zemalja u razvoju već pruža patentnu zaštitu za farmaceutske proizvode - u sadašnjem trenutku samo 11 WTO članica je obavijestilo WTO da to do sada još nisu počele primjenjivati. Nekoliko zemalja je odlučilo da uvedu zaštite brže nego to zahtijeva TRIPS sporazum. Stoga, broj zemalja na koje je ovo imalo uticaja je veoma ograničen i uticaj u ovim zemljama će biti postepen, postajući u potpunosti primjenjivim tek od 2015. godine.

Šta mogu zemlje sa nižim prihodom da učine da se njihov glas čuje, da bi branile svoje interese i da bi uticale na razvoj WTO-a?

Aktivno učestvovati. Ali to zahtijeva ljudske i finansijske resurse u glavnim gradovima i u Ženevi. Na ovaj problem se gleda kao na priritet u WTO-u.

Ovo je veliki izazov zbog načina na koji WTO funkcionira. WTO-om “upravljaju” članice, jer zemlje članice igraju aktivnu ulogu u svakodnevnim aktivnostima WTO-a. Da bi se uspjelo efikasno raditi - da se čuju i da brane interese svoje zemlje – u takvom radnom okruženju zahtijeva se novac i ljudi. Jedan korak koji može pomoći je da grupe zemalja koordiniraju svoje napore i izvrše podjelu rada.

Šta WTO radi na tu temu?

Skoro 200 aktivnosti tehničke pomoći u periodu od dvije godine, konferencije, finansijska pomoć od bogatijih WTO članica da bi se pomoglo najmanje razvijenim zemljama da učestvuju.

Afrika je i dalje pokrivena velikim brojem mjera pod okriljem dva programa: Program integrirane tehničke pomoći u najmanje razvijenim i drugim afričkim zemljama i serija regionalnih seminara koje zajednički organizuju WTO, ACP Sekretarijat i Evropska Unija.

U 1995. godini Norveška je dala 2,5 miliona USD za osnivanje WTO trust fonda za najmanje razvijene zemlje. Također je organizovan i niz konferencija na visokom nivou.

Jedan od rezultata Ministarske konferencije održane u Sigapuru 1996. godine je odluka da se u Ženevi na početku 1997. godine održi sastanak na visokom nivou koji će promovirati integralan pristup aspektima ekonomskog razvoja najmanje razvijenih zemalja u vezi sa trgovinom.

Šta mogu najmanje razvijene zemlje učiniti po tom pitanju?

Paralelno sa unutrašnjim promjenama, mogu također dati prioritet pripremama za buduće pregovore. Cilj je da jedna zemlja izrazi svoje gledište efikasno, da brani svoje interese u WTO-u, da utiče na dalji razvoj WTO-a, i da utiče na buduće pregovore. Gradnja institucija i razvoj ljudskih resursa u trgovinskoj politici su ključ svega. Ovo mora biti prioritetni zadatak vanjske finansijske pomoći, tehničke saradnje i - što je najvažnije od svega - napori svake zemlje za sebe.

Najmanje razvijene zemlje treba da identificiraju pitanja od izuzetne važnosti za njih. Na primjer, mogu tražiti pregovore o carinama usmjerene na:

· smanjenje preostalih tarifnih vrhova (posebno kada visoke carine štite osjetljive sektore) u razvijenim zemljama

· smanjenje relativno visokog nivoa zaštite u nekoliko naprednijih zemalja u razvoju

· smanjenje eskalacije tarifa kod svih stvarnih i potencijalnih trgovinskih partnera.

Urugvajska Runda je napravila pomak u svakoj od navedenih oblasti, ali preostaje još značajan obim za dalji napredak u slijedećoj rundi pregovora.

Poglavlje 6

Organizacija

1. Čiji je WTO u stvari?

WTO-om upravljaju vlade njegovih članica. Sve značajnije odluke se donose od strane članstva kao cjeline, bilo da se to radi putem ministara (koji se sastaju najmanje jednom u dvije godine), ili službenika (koji se redovno sastaju u Ženevi). Odluke se normalno donose koncenzusom.

Prema tome, WTO nije kao neke druge medunarodne organizacije kao što su Svjetska banka ili Međunarodni Monetarni Fond. U WTO-u moć nije delegirana odboru direktora, i birokratija nema uticaja na politike pojedinih zemalja (iako se neki analitički komentari daju u okviru redovnih revizija trgovinske politike.)

I glasanje je moguće

WTO nastavlja sa GATT tradicijom donošenja odluka ne glasanjem nego koncenzusom. Ovo dozvoljava svim članicama da osiguraju da se njihovi interesi razmotre na odgovarajući način iako, nekad one mogu odlučiti da se pridruže koncenzucu zbog sveukupnih interesa multilateralnog trgovinskog sistema.

Tamo gdje je koncenzus nemoguć, WTO sporazum dozvoljava glasanje – gdje se odluka donosi na osnovu većine glasova i na principu “jedna zemlja, jedan glas”.

WTO sporazum predviđa četiri specifične situacije koje uključuju glasanje:

· Tumačenje bilo kojeg od multilateralnih trgovinskih sporazuma može biti usvojeno većinom od tri četvrtine broja članica WTO-a.

· Ministarska konferencija može izuzeti od neke preuzete obaveze koja multilateralnim sporazumom važi za određenu članoci, i to opet tro-četvrtinskom većinom.

· Odluke da se dopune odredbe nekog multilateralnog sporazuma mogu biti usvojene odobravanjem ili od strane svih članica, ili dvo trećinskom većinom, zavisno od prirode odredbe o kojoj se glasa. Ali dopune stupaju na snagu samo za one članice koje su ih prihvatile.

· Odluka o prijemu novih članica dvotrećinskom većinom na Ministarskoj konferenciji, ili Generalnom savjetu između konferencija.

Kada WTO pravila nameću disciplinu politikama zemalja, to je rezultat pregovora između samih zemalja članica WTO-a. Pravila provode same članice prema dogovorenim procedurama o kojima su prethodno pregovarale. Ponekad provođenje uključuje i prijetnju uvođenja trgovinskih sankcija. Ali ove sankcije uvode zemlje članice, a ne organizacija. Ovo je u potpunosti različito od drugih organizacija koje mogu, na primjer, uskratiti kredit nekoj zemlji.

Donošenje odluka koncenzusom 132 ili više članica može biti teško. Osnovna prednost ovakvog pristupa je da su odluke donesene na ovaj način stvarno prihvatljive cijelom članstvu. I usprkos teškoćama, postignusti su određeni značajni dogovori. Ipak, prijedlozi za stvaranje manjeg izvršnog tijela - možda slično odboru direktora gdje će svaki direktor predstavljati različitu grupu zemalja - se povremeno čuju. Ali za sada, WTO je organizacija kojom upravljaju članice na bazi koncenzusa. 

Najveći autoritet. Ministarska konferencija

Prema tome, WTO pripada svojim članicama. Zemlje same donose odluke preko raznih vijeća i odbora, čije se članstvo sastoji od svih WTO članica. Na samom vrhu je ministarska konferencija koja mora da se sastane najmanje jedanput svake dvije godine. (Ministri su se sreli u Singapuru 1996. i Švicarskoj 1998- godine). Sastanak 1999. će buti u SAD-u. Ministarska konferencija može donositi odluke o svim pitanjima po bilo kojem od multuilateralnih trgovinskih sporazuma.

Drugi nivo: Generalni Savjet u tri uloge

Svakodnevni posao, između ministarskih konferencija, obavljaju tri tijela:

· Generalni Savjet

· Tijelo za rješavanje sporova

· Tijelo za reviziju trgovinske politike

Sva tri tijela su u suštini jedno - Sporazum kojim se osniva WTO navodi da su sva tri tijela Generalni Savjet, iako se sastaju po različitim nadležnostima i pitanjima. I u ovom slučaju, sva tri tijela se sastoje od svih članica WTO-a. Izvještaje podnose Ministarskoj konferenciji.

Generalni Savjet preduzima aktivnosti u ime ministarske konferencije, po svim pitanjima koja se tiču WTO-a. Sastaje se kao Tijelo za rješavanje sporova i Tijelo za reviziju trgovinske politike u svrhu nadgledanja procedura za rješavanje sporova između članica i analize trgovinske politike članica.

WTO struktura

Sve članice WTO-a mogu učestvovati u svim savjetima, itd. izuzev u Tijelu za žalbe. Panelima za rješavanje sporova, Tijelu za nadzor nad tekstilom i u plurilateralnim odborima i savjetima.


Alternativno gledanje

“WTO će najvjerovatnije patiti od sporog i opterećenog procesa donošenja politike i upravljanja – organizacijom sa više od 120 zemalja članica ne može upravljati “odbor svih”. Masovni menadžment jednostavno sebi ne dozvoljava operativnu efikasnost ili značajne rasprave o politici.

I MMF i Svjetska banka imaju izvršne odbore koji usmjeravaju izvršne službenike organizacije, sa stalnim učešćem glavnih industrijskih zemalja i glasanjem sa nejednakim tretmanom glasanja. WTO će trebati sličnu strukturu ukoliko želi djelovati efikasno….(Ali) politička orijentacija manjih… članica i dalje je protiv.”

Jeffrey J Schitt

Institut međunarodne ekonomije,

Washington

Treći nivo: savjeti za svaku od širokih oblasti trgovine, i još više

Još tri savjeta, svaki zadužen za različitu široku oblast trgovine, podnose izvještaje Generalnom Savjetu: 

· Savjet za trgovinu robama (Savjet za robe)

· Savjet za trgovinu uslugama (Savjet za usluge)

· Savjet za aspekte intelektualne svojine vezane za trgovinu (TRIPS Savjet)

Kao što već kazuju njihova imena, ova tri savjeta su zadužena za određena područja trgovine. Sva tri imaju i svoja podtijela (vidi dalji tekst).

Još šest tijela je u nadležnosti Generalnog Savjeta. Obim njihovog djelovanja je manji, tako da se oni nazivaju “Odborima”. Ali još uvijek se sastoje od svih članica WTO-a. Pokrivaju pitanja kao što su trgovina i razvoj, zaštita okoline, regionalni trgovinski ugovori, i administrativna pitanja. Singapurska Ministarska konferencija iz 1996. godine je odlučila da osnuje nove radne grupe koje će razmotriti pitanja investiranja i politike konkurentnosti, transparentnosti vladnih nabavki i olakšavanja trgovine.

Još dva pomoćna tijela koja se bave plurilateralnim ugovorima (koje nisu potpisale sve članice WTO-a) redovno obaviještavaju Generalni Savjet o svojim aktivnostima.

Četvrti nivo: do najmanjih detalja

Svaki od savjeta na višim nivoima ima svoja pomoćna tijela. Savjet za robe ima 11 odbora koji se bave specifičnim temama (kao što su poljoprivreda, pristup tržištima, subvencije, mjere antidampinga, i tako dalje). I ovi odbori se sastoje od svih zemalja članica. Savjet za robe također izvještava Tijelo za nadzor u tekstilu, koje ima predsjednika i 10 članova koji djelujuju u ličnom svojstvu, grupe koje se bave obavještavanjem (vlade obaviještavaju WTO o postojećim i novim politikama i mjerama) i grupe koje se bave državnim trgovačkim preduzećima.

Pomoćna tijela Savjeta za usluge su pretrpila određene promjene. Završetak pregovora o baznim telekomunikacijama u februaru 1997. godine je označio i kraj pregovaračke grupe, barem do početka novih pregovora u 2000. godini. Isto se može desiti i sa pregovoračkom grupom za finansijske usluge kasnije u 1997. godini. Teoretski, pregovaračka grupa o pomorskim uslugama još uvijek postoji, ali kako su pregovori odgodeni za 2000. grupa vjerovatno neće biti aktivna. Ostale pomoćne grupe se bave profesionalnim uslugama, GATS pravilima i specifičnim obavezama. 

Odbori Savjeta za robe

Pristup tržištima

Poljoprivredna

Sanitarne i fitosanitarne mjere

Tijelo za nadzor u tekstilu

Tehničke prepreke trgovini

Subvencije i protumjere

Antidamping

Carinsko vrijednovanje

Pravila o porijeklu

Uvozne dozvole

Investicione mjere

Zaštitne mjere

Obavještavanje (radna grupa)

Državna trgovine (radni tim)

Inspekcija prije isporuke (radni tim)

Na nivou Generalnog Savjeta, Tijelo za rješavanje sporova također ima dva pomoćna tijela: “panele” za rješavanje sporova koji se sastoje od stručnjaka imanovanih da donose odluke o nerješenim sporovima, i Tijelo za žalbe koje se bavi žalbama. 

“Vođe delegacija” i druga tijela: tamo gdje se sve dešava

Može se reći da se do važnih rješenja rijetko dolazi na nekom od ovih formalnih tijela, a najmanje u savjetima viših nivoa. Uz postojanje koncenzusa i bez glasanja, neformalne konsultacije u okviru WTO-a, a čak i one izvan njega - igraju presudnu ulogu u dovođenju šarolikog članstva u fazu da postigne dogovor.

Samo jedan korak udaljenosti od službenih sastanaka su neslužbeni sastanci koji još uvijek uključuju svo članstvo, kao što su Vođe delegacija (HOD). Teža pitanja se moraju prvo pretresti u manjim grupama. Za najveći dio Urugvajske Runde ustanovljeni su takozvani sastanci u “zelenoj sobi” koji su u diskusije uključivali grupe od oprilike 40 zemalja, najzaiteresovanijih za dato pitanje.

Povremeno se mrtva tačka može prekinuti samo radom u malim grupama od dvije, tri ili četiri zemlje, ponekad na sastancima koje su same organizovale u svojim zemljama. U pregovorima o pristupu tržištu, gdje je konačni rezultat multilateralni paket preuzetih obaveza pojedinačnih zemalja, takve obaveze su rezultat mnogobrojnih bilateralnih, neformalnih pregovaračkih sastanaka. (Primjeri uključuju tradicionalne pregovore o carinama, razgovore o baznim telekomunikacijama u uslugama, i o proizvodima informacijske tehnologije.)

Do danas, razni oblici neformalnih konsultacija su igrali presudnu ulogu u postizanju koncenzusa, ali se oni nikada ne pojavljuju u organizacijskij šemi. Međutim, oni nisu odvojeni od službenih sastanaka. Neophodni su da bi se donijele zvanične odluke u savjetima i odborima. Ne može se reći ni da su zvanični sastanci nevažni. Oni predstavljaju forum za razmjenu mišljenja, registriranje pozicija određenih zemalja, i konačno za potvrdu odluka. Umjetnost postizanja dogovora medu svim WTO članicama je da se postigne odgovorajuća ravnoteža, tako da napredak ostvaren samo između nekolicine bude prihvatljiv ostalom članstvu.

2. Članstvo, savezi i birokratija

Sve članice su se pridružile sistemu kao rezultat pregovora i stoga samo članstvo znači ravnotežu prava i obaveza. Članice uživaju privilegije koje im daju ostale zemlje članice i sigurnost koju daju pravila trgovine. Za uzvrat, one moraju preuzeti obaveze otvaranje svog tržišta i poštivanja pravila - ove obaveze su rezultat pregovora o članstvu (ili “pristupanju”).

Za većinu WTO članica, pregovori su se desili pod okriljem GATT sistema. Većina je automatski postala članicama-osnivačima WTO-a kada je ovaj osnovan 1. januara 1995. godine jer su potpisale Sporazum Urugvajske Runde u Marakešu u aprilu 1994. godine. Neke su se pridružile GATT-u nakon aprila 1994. ali prije nego je WTO uspostavljen, i one su se također automatski pridružile WTO-u. Jedna mala grupa je učestvovala na Urugvajskoj Rundi ali nije okončala pregovore o članstvu do kraja 1995., ali su se i one pridružile članstvu. Sve ove zemlje se smatraju “originalnim” članicama WTO-a.

Kada se pridružuju nove članice, novi kandidati se prijavljuju za WTO. Do jula 1998. godine WTO je imao 132 člana, a 32 kandidata su pregovarala o članstvu (oni su WTO “posmatrači”).

Isti ljudi, različiti šeširi?

Ne, nije baš tako.

Službeno, svaki od ovih savjeta i odbora se sastoji od kompletnog članstva WTO-a. Ali to ne znači da su svi isti i da je jedina razlika birokratska.

U praksiljudi koji učestvuju u raznim savjetima i odborima se razlikuju, jer se od njih zahtijeva različit hijerarhijski nivo i stručnost iz različitih oblasti.

Vođe misija u Ženevi (najčešće ambasadori) u normalnim uslovima predstavljaju svoje zemlje na nivou Generalnog Savjeta. Neki od odbora mogu biti veoma specijalizirani i ponekad vlade šalju eksperte iz svojih glavnih gradova da učestvuju u radu istih.

Čak i na nivou Savjeta za robe, Savjeta za usluge i TRIPS Savjeta, mnoge delegacije imenuju različite zvaničnike da učestvuju na različitim sastancima.

Kako se pridružiti WTO-u: proces pristupanja

Svaka država ili carinsko područje koje ima potpunu autonomiju u vođenju svojih trgovinskih politika mogu se pridružiti (“pristupiti”) WTO-u, ali WTO članice se moraju složiti sa uslovima. Najšire govoreći aplikacija prolazi kroz četiri faze:

· Prva, “recite nam o sebi”. Vlada koja se prijavljuje za članstvo mora opisati sve aspekte trgovine i ekonomske politike koji su relevantni za WTO sporazume. Aplikacija se podnosi WTO-u obliku Memoranduma koji razmatra radni tim zadužen za aplikaciju te zemlje. Ovi radni timovi su otvoreni svim članicama WTO-a.

· Druga, “razradite sa nama pojedinačno šta možete ponuditi”. Kada radni tim ostvari potrebni napredak u oblasti principa i politike, počinju paralelni bilateralni razgovori između mogućeg novog člana i pojedinačnih zemalja. Razgovori su bilateralni jer različite zemlje imaju različite trgovinske interese. Ovakvi razgovori pokrivaju carinske stope i posebne obaveze pristupa tržištu, i drugih politka vezanih za robe i usluge. Obaveze novog člana se odnose jednako na sve članice WTO-a pod normalnim nediskiminatornim pravilima, čak i ako se postižu bilateralnim pregovorima. Drugim riječima, razgovori određuju koristi (u obliku izvoznih mogućnosti i garancija) koje druge WTO članice mogu očekivati kada se novi član pridruži. (Razgovori mogu biti jako komplikovani. Poznato je da su u nekim slučajevima ovi pregovori istog obima kao i cijela runda multilateralnih trgovinskih pregovora.) 

· Treća, “pripremimo nacrt uslova članstva”. Kada radni tim završi ispitivanje trgovinskog režima kandidata, i paralelni bilateralni pregovori o pristupu tržištu budu okončani, radni tim utvrđuje konačne uslove pristupa. Ovi uslovi se rade u Izvještaju, Nacrtu sporazuma o članstvu (“protokol o pristupanju”) i listama (“rasporedima”) obaveza budućeg člana.

· Konačno, “odluka”. Konačni paket, koji se sastoji od izvještaja, protokola i listi obaveza, se prezentira Generalnom Savjetu WTO-a ili Ministarskoj konferenciji. Ukoliko dvotrećinska većina članica WTO-a glasa u prilog prijema, kandidat može potpisati protokol i pristupiti organizaciji. U nekim slučajevima, parlament ili zakonodavno tijelo same zemlje mora potvrditi sporazum prije nego članstvo postane ponovažno.

Predstavlja nas…

Rad WTO-a se odvija preko predstavnika vlada članica ako se radi o svakodnevnim aktivnostima industrije i privrede. Trgovinska politika i pregovaračke pozicije pripremaju se u glavnim gradovima, često uzimajući u obzir stavove privatnih firmi, poslovnih organizacija, poljoprivrednika, potrošača i drugih zainteresovanih grupa.

Većina zemalja u Ženevi imaju diplomateske misije, na čelu kojih je ponekad posebni ambasador u WTO-u. Službenici iz misija prisustvuju sastancima mnogih savjeta, odbora, radnih timova i pregovaračkih grupa u sjedištu WTO-a. Ponekad se iz glavnog grada direktno šalju stručni predstavnici da iznesu stavove njihovih vlada o specitičnim pitanjima.

Povećanjem raspona pitanja kojima se WTO bavi, i porastom složenosti tehničke strane nekih od tema, mnoge manje razvijene zemlje se suočavaju sa poteškoćom imenovanja dovoljnog broja kvalifikovanih predstavnika u WTO. Unutar WTO-a ovo se smatra prioritetnim problemom koji treba razriješiti (vidi poglavlje o razvoju).

Predstavljanje grupe zemalja ...

Sve češće se dešava da se zemlje udružuju u grupe i saveze unutar WTO-a. U nekim slučajevim ove grupe govore jednim glasom koristeći jednog glasnogovornika ili jedan pregovarački tim.

Ovo se djelimično dešava kao rezultat ekonomske integracije - veći broj carinskih unija, područja slobodne trgovine i zajedničkog tržišta se osniva širom svijeta. Također se na njega gleda kao sredstvo kojim manje zemlje mogu povećati svoje pregovaračke mogućnosti u pregovorima sa većim trgovinskim partnerima. Ponekad kada grupe zemalja usvoje zajednički stav lakše je postići koncenzus. Ponekad se grupe posebno formiraju u svrhu kompromisa i time razbiti pat poziciju radije nego držati se zajedničkog stava. Ali ne postoje čvrsta ili jednostavna pravila o tome kako uticati na grupiranje unutar WTO-a.

QUAD

Za neke od najtežih pregovora su bili potrebni početni poticaji kroz razgovore četiri najveće članice:

Kanada

Evropska zajednica

Japan

Sjedinjene Države

Ova četvorka se zaziva i “kvadrilaterala” ili “QUAD”.

Cairns grupa

Sa četiri kontinenta, zemlje od OECD članica do najmanje razvijenih:

Argentina

Australija

Brazil

Kanada

Čile

Kolumbija

Fidži

Mađarska

Indonezija

Malezija

Novi Zeland

Paragvaj (član od 1997.)

Filipini

Tajland

Urugvaj

Najveća i najrazradenija grupa jeste Evropska Unija (iz pravnih razloga zvanično poznata kao “Evropska zajednica” u WTO poslovima) i njenih 15 članica. EU je carinska unija koja ima jednu zajedničku vanjsko trgovinsku politiku i carine. Dok zemlje članice koordiniraju svoje pozicije u Briselu i Ženevi, Evropska Komisija jedina govori u ime EU na skoro svim sastancima WTO-a. EU je članica WTO-a sa svojim vlastitim pravima kao i svaka druge zemlja članica.

Nešto manji nivo ekonomske integracije WTO članice su postigle unutar Udruženja zemalja Jugoistočne Azije (ASEAN) - Malezija, Indonezija, Singapur, Filipini, Tajland i Brunei Darusalam. (Trenutni sedmi član, Vijetnam, je uložio aplikaciju za prijem u WTO.) Ipak, imaju mnogo zajedničkih trgovinskih interesa i često su u mogućnosti da koordiniraju pozicije i nastupaju jednim glasom. Uloga glasnogovornika rotira među članicama ASEAN-a i može biti dodijeljena u skladu sa temom koja se diskutuje.

Medu drugim grupacijama koje povremeno predstavljaju ujedinjene stavove su Latino američki ekonomski sistem (SELA) i Afričko-Karipsko-Pacifička grupa (ACP). Noviji napori regionalne ekonomske integracije još uvijek nisu dostigli tačku u kojoj njihovi članovi često istupaju sa zajedničkim stavom o WTO pitanjima. Primjeri ovakvih grupacija su Sjevernoamerički sporazum o slobodnoj trgovini: NAFTA (Kanada, SAD i Meksiko) i MERCOSUR: Južno zajedničko tržište (Brazil, Argentina, Paragvaj i Urugvaj).

Poznato udruženje jedne druge vrste je Cairns grupa. Osnovana je pred samu Urugvajsku Rundu 1986. godine s namjerom da zagovara liberalizaciju trgovine u poljoprivredi. Grupa je postala važna treća sila u pregovorima o agraru i još uvijek je aktivna. Članstvo je raznoliko, ali ima zajednički cilj - poljoprivreda mora biti liberalizirana - a zajedničko mišljenje je da im nedostaju resursi da bi mogli biti konkurentni većim zemljama u domaćim i izvoznim subvencijama.

WTO Sekretarijat i budžet

WTO Sekretarijat se nalazi u Ženevi. Ima oko 500 zaposlenih i vodi ga generalni direktor. Njegove dužnosti su:

· Administrativna i tehnička podrška WTO delegatskim tijelim (savjetima, odborima, radnim timovima, pregovaračkim grupama) za potrebe pregovora i primjene sporazuma.

· Tehnička podrška zemljama u razvoju, a posebno najmanje razvijenim zemljama.

· Analize trgovine i trgovinskih politika od strane WTO ekonomista i statističara.

· Pomoć pravnog osoblja u rješavanju trgovinskih sporova uključujući i obrazlaganje WTO pravila i presedana

· Rad na pregovorima za prijem novih članova i davanje savjeta vladama koje razmišljaju o prustupanju u članstvo.

Neki od WTO odjela su odgovorni za pružanje podrške određenim odborima: na primjer, Odjel za poljoprivredu pomaže odborima za poljoprivredu i sanitarne i fitosanitarne mjere. Neki drugi odjeli daju širu podršku WTO aktivnostima: na primjer, tehničku saradnju, ekonomsku analizu, informacije. WTO budžet iznosi 116 miliona Švicarskih franaka, uz pojedinačne kontribucije, a na osnovu učešća u ukupnoj trgovini koju obave WTO članice. Dio WTO budžeta također odlazi za Međunarodni trgovinski centar.

3. Sekretarijat


4. Posebne politike

Dvije osnovne funkcije WTO-a su vezane za trgovinske pregovore i provođenje dogovorenih multilateralnih trgovinskih pravila (uključujući i rješavanje sporova). Poseban značaj je usmjeren na četiri posebne politike za podršku ovim funkcijama: 

· pomoć ekonomijama u razvoju i tranziciji

· specijalizirana pomoć za promociju izvoza

· saradnja u izradi globalne ekonomske politike

· rutinsko obavještavanje kada članice uvedu nove trgovinske mjere ili mijenjaju stare.

Pomaganje ekonomijama u razvoju i tranziciji

Zemlje u razvoju čine tri četvrtine ukupnog WTO članstva. Od njih se očekuje da, zajedno sa zemljama koje su trenutno u procesu “tranzicije” ka tržišno orijentiranim ekonomijama, imaju sve značajniju ulogu u WTO-u kako se članstvo bude povećavalo.

Stoga, dosta pažnje se poklanja posebnim potrebama i problemima zemalja u razvoju i ekonomija u tranziciji. WTO Sekretarijat organizira niz programa koji objašnjavaju kako sistem radi i koji služe obuci vladnih službenika i pregovarača. Neki od ovih događaja se dešavaju u Ženevi, drugi u zainteresiranim zemljama. Određeni broj programa se organizira u saradnji sa drugim međunarodnim organizacijama. Neki od njih su u formi obuke. U nekim slučajevima se nudi pojedinačna pomoć.

Teme mogu biti različite od pomoći u obavljanju pregovora u svrhu učlanjenja u WTO i primjene WTO obaveza do savjeta u svrhu uspješnog učešća u multilateralnim pregovorima. Zemljama u razvoju, posebno najmanje razvijenim zemljama, se pruža pomoć u oblastima trgovine i podataka o carinama vezanim za njihove izvozne interese i u oblasti njihovog učešća u tijelima WTO-a.

Kursevi za službenike iz zemalja u razvoju se odvijaju u Ženevi tri puta godišnje. Od njihovog početka pod okriljem GATT-a 1955. do jula 1998. godine ovakve kurseve je pohađalo 1600 trgovačkih zvaničnika iz 115 zemalja. Uz to, od 1991. godine kroz posebne prijemno-orijentirane kurseve, obučeno je 190 zvaničnika iz ekonomija u tranziciji. (vidi isto Zemlje u razvoju).
Posebna pomoć za izvoznike: Međunarodni Trgovački Centar

Međunarodni Trgovački Centar je osnovao GATT 1964. godine na zahtjev zemalja u razvoju u svrhu pomoći njihovog izvoza. Zajedno ga vode WTO i Ujedinjeni Narodi, ova druga organizacija radeći preko UNCTAD (UN konferencija za trgovinu i razvoj).

Centar odgovara na zahtjeve zemalja u razvoju za pomoć pri formulisanju i provođenju programa promocije izvoza kao i uvozne operative i tehnika. Daje informacije i savjete o izvoznim tržištima i marketing tehnikama. Pomaže pri uspostavljanju promocija izvoza i uslugama marketinga, te u obuci osoblja potrebnog za obavljanje ovih usluga. Pomoć centra je besplatna za najmanje razvijene zemlje.

WTO u utvrđivanju globalne ekonomske politike

Važan aspekt WTO mandata je saradnja sa Međunarodnim Monetarnim Fondom, Svjetskom bankom i drugim multilateralnim institucijama da postignu veću usklađenost u oblasti donošenja globalne ekonomske politike. Posebna ministarska deklaracija je usvojena na Marakeškom ministarskom sastanku u aprilu 1994. godine, da bi se naglasio ovaj cilj.

Deklaracija predviđa povećan doprinos WTO-a u postizanju veće usklađenosti unutar donošenja globalne ekonomske politike. Deklaracija ističe da su različiti aspekti ekonomske politike međusobno povezani, i od WTO-a zahtjeva da razvije saradnju sa međunarodnim organizacijama odgovornim za monetarna i finansijska pitanja - Svjetskom bankom i Međunarodnim Monetarnim Fondom.

Deklaracija također ukazuje na doprinos koji liberalizacija trgovine daje rastu i razvoju nacionalnih ekonomija. Deklaracija navodi da je to sve značajnija komponenta u uspjehu programa ekonomskog usklađivanja koje obavljaju mnoge WTO članice, iako možda takve aktivnosti često podrazumijevaju značajne društvene troškove tokom perioda tranzicije.

Transparentnost (1):

Stalno obavještavati WTO

Često jedini način nadgledanja da li se obaveze u potpunosti ispunjavaju jeste da se od zemalja zahtijeva da redovno i ažurno obavještavaju WTO o preduzimanju relevantnih aktivnosti. Veliki broj WTO sporazuma navodi da vlade članice moraju obavijestiti WTO Sekretarijat o svojim novim ili izmjenjenim trgovinskim mjerama. Na primjer, detalji o novom antidamping zakonodavstvu ili onom vezanom za protumjere, novim tehnološkim standardima koji utiču na trgovinu, izmjenama u regulativi koja utiče na trgovinu uslugama, i zakonima i regulativi koji se tiču sporazuma o intelektualnoj svojini - o svima njima treba obavijestiti nadležno tijelo u WTO-u. Ustanovljene su i posebne grupe s ciljem uvida u nove sporazume o slobodnoj trgovini i trgovinskim politikama zemalja koje se pridružuju kao novi članovi.

Transparentnost (2):

Stalno obavještavati javnost

18. jula 1996. Generalni Savjet WTO-a je pristao da učini javnosti dostupnim više informacija o WTO aktivnostima, i odlučio da će javne informacije, uključujući i dokumente bez ograničenja tajnosti, biti dostupne preko Interneta. Generalni Savjet je također postigao dogovor da treba uložiti napore da se oznaka tajnosti skine sa novih dokumenata što prije. Cilj je učiniti što više informacija dostupim javnosti, uključujući i nevladne organizacije zainteresovane za WTO. Neke dokumente, kao što su izvještaji o reviziji trgovinske politike, postaju javni gotovo odmah. Za druge, uključujući zapisnike sa sastanaka, se skidanje oznake tajnosti razmatra približno nakon perioda od šest mjeseci, ali WTO članice mogu odlučiti da neke informacije traba da ostanu tajne i duže. Mnogi od ovih dokumenata su sada dostupne na web stranici WTO-a.

ZEMLJE ČANICE WTO-a: 137(
	Država
	Članica od
	Država
	Članica od
	Država
	Članica od

	Angola
	23.11.1995.
	Gvineja Bisau
	31.05.1995.
	Niger
	13.12.1996.

	Antigua i Barbud
	01.01.1995.
	Haiti
	30.01.1996.
	Nigerija
	01.01.1995.

	Argentina
	01.01.1995.
	Holandija -Za Kraljevinu u Evropi i Holandske Antile
	01.01.1995.
	Nikaragva
	03.09.1995.

	Australija
	01.01.1995
	Honduras
	01.01.1995.
	Njemačka
	01.01.1995.

	Austrija
	01.01.1995.
	Hong Kong, Kina
	01.01.1995.
	Norveška
	01.01.1995.

	Bahrein
	01.01.1995.
	Indija
	01.01.1995.
	Novi Zeland
	01.01.1995.

	Bangladeš
	01.01.1995.
	Indonezija
	01.01.1995.
	Obala Slonovače
	01.01.1995.

	Barbados
	01.01.1995.
	Irska
	01.01.1995.
	Pakistan
	01.01.1995.

	Belgija
	01.01.1995.
	Island
	01.01.1995.
	Panama
	06.09.1997.

	Beliz
	01.01.1995.
	Italija
	01.01.1995.
	Papua Nova Gvineja
	09.06.1996.

	Benin
	22.02.1996.
	Izrael
	21.04.1995.
	Paragvaj
	01.01.1995.

	Bocvana
	31.05.1995.
	Jamajka
	09.03.1995.
	Peru
	01.01.1995.

	Bolivija
	12.09.1995.
	Japan
	01.01.1995.
	Poljska
	01.07.1995.

	Brazil
	01.01.1995.
	Jordan
	11.04.2000.
	Portugal
	01.01.1995.

	Bruneji Darusalam
	01.01.1995.
	Južnoafrička Republika
	01.01.1995.
	Ruanda
	22.05.1996.

	Bugarska
	01.12.1996.
	Kamerun
	13.12.1995.
	Rumunija
	01.01.1995.

	Burkina Faso
	03.06.1995.
	Kanada
	01.01.1995.
	SAD
	01.01.1995.

	Burma
	01.01.1995.
	Katar
	13.01.1996.
	Senegal
	01.01.1995.

	Burundi
	23.07.1995.
	Kenija
	01.01.1995.
	Sijera Leone
	23.07.1995.

	Centralnoafrička republika
	31.05.1995.
	Kipar
	30.07.1995.
	Singapur
	01.01.1995.

	Čad
	19.10.1996.
	Kirgizija
	20.12.1998.
	Slovačka
	01.01.1995.

	Češka
	01.01.1995.
	Kolumbija
	30.04.1995.
	Slovenija
	30.07.1995.

	Čile
	01.01.1995.
	Kongo
	27.03.1997.
	Solomonska Ostrva
	26.07.1996.

	Danska
	01.01.1995.
	Koreja
	01.01.1995.
	Surinam
	01.01.1995.

	Demokratska Republika Kongo
	01.01.1997.
	Kosta Rika
	01.01.1995.
	Svazilend
	01.01.1995.

	Dominika
	01.01.1995.
	Kuba
	20.04.1995.
	Sveta Lucija
	01.01.1995.

	Dominikanska Republika
	09.03.1995.
	Kuvajt
	01.01.1995.
	Sveti Kitts i Nevis
	21.02.1996.

	Džibuti
	31.05.1995.
	Latvija
	10.02.1999.
	Sveti Vincent i Grenadi
	01.01.1995.

	Egipat
	30.06.1995.
	Lesoto
	31.05.1995.
	Španija
	01.01.1995.

	Ekvador
	21.01.1996.
	Lihtenštajn
	01.09.1995.
	Šri Lanka
	01.01.1995.

	El Salvador
	07.05.1995.
	Luksemburg
	01.01.1995.
	Švedska
	01.01.1995.

	Estonija
	13.11.1999.
	Madagaskar
	17.11.1995.
	Švicarska
	01.07.1995.

	Evropska zajednica
	01.01.1995.
	Mađarska
	01.01.1995.
	Tajland
	01.01.1995.

	Fidži
	14.01.1996.
	Makao, Kina
	01.01.1995.
	Tanzanija
	01.01.1995.

	Filipini
	01.01.1995.
	Malavi
	31.05.1995.
	Togo
	31.05.1995.

	Finska
	01.01.1995.
	Maldivi
	31.05.1995.
	Trinidad i Tobago
	01.03.1995.

	Francuska
	01.01.1995.
	Malezija
	01.01.1995.
	Tunis
	29.03.1995.

	Gabon
	01.01.1995.
	Mali
	31.05.1995.
	Turska
	26.03.1995.

	Gambija
	23.10.1996.
	Malta
	01.01.1995.
	UAE
	10.04.1996.

	Gana
	01.01.1995.
	Maroko
	01.01.1995.
	Uganda
	01.01.1995.

	Grčka
	01.01.1995.
	Mauritanija
	31.05.1995.
	Urugvaj
	01.01.1995.

	Grenada
	22.02.1996.
	Mauricijus
	01.01.1995.
	Velika Britanija
	01.01.1995.

	Gruzija
	14.06.2000.
	Meksiko
	01.01.1995.
	Venecuela
	01.01.1995.

	Gvajana
	01.01.1995.
	Mongolija
	29.01.1997.
	Zambija
	01.01.1995.

	Gvatemala
	21.07.1995.
	Mozambik
	26.08.1995.
	Zimbabve
	05.03.1995.

	Gvineja
	25.10.1995.
	Namibija
	01.01.1995.
	
	


ZEMLJE POSMATRAČI U WTO-u: 34

Albanija

Alžir

Andora

Azerbejdžan

BJR Makedonija

Bjelorusija

Bosna i Hercegovina

Butan

Etiopija

Hrvatska

Jemen

Jermenija

Kambodža

Kazahstan

Laos

Libanon

Litvanija

Maldova

Nepal

NR Kina

Oman

Ruska Federacija

Samoa

Saudijska Arabija

Sejšeli

Sudan

Tajvan

Tonga

Ukraina

Uzbekistan

Vanuatu

Vatikan

Vijetnam

Zelenortska ostrva

Napomena: Sve zemlje posmatrači su aplicirale za ulazak u WTO izuzev Svete Stolice (Vatikana) i, za sada, Etiopije, Zelenortskih ostrva i Butana.

Organizacije posmatrači samo za Generani Savjet (posmatrači u drugim savjetima i odborima mogu se razlikovati)

Ujedinjeni narodi (UN) - Konferencija Ujedinjenih Naroda za trgovinu i razvoj (UNCTAD), Međunarodni Monetarni Fond (IMF), Svjetska banka (WB), Organizacija za hranu i poljoprivredu (FAO), Svjetska organizacija intelektualne svojine (WIPO), Organizacija za ekonomsku saradnju i razvoj (OECD).

Svjetska trgovina i proizvodnja su ubrzale rast





I trgovina i GDP su u kasnim 20-tim opadale, prije nego su dostigle dno 1932. godine. Nakon II svjetskog rata, obje su doživjele enksponencijalni rast, često uz brži rast trgovine nego GDP-a.

Krugovi GATT trgovinske runde





Godina�
Mjesto/naziv�
Predmet pregovora�
Zemlje�
�
1947�
Geneva�
Carine�
23�
�
1949�
Annecy�
Carine�
13�
�
1951�
Torquay�
Carine�
38�
�
1956�
Geneva�
Carine�
26�
�
1960-1961�
Geneva (Diljonska Runda)�
Carine�
26�
�
1964-1967�
Geneva (Kennedy Runda)�
Carine i necarinske damping mjere�
62�
�
1973-1979�
Geneva (Tokijska Runda)�
Carine i necarinske mjere, “okvirni” dogovori�
102�
�
1986-1994�
Geneva (Urugvajska Runda)�
Carine i necarinske mjere, pravila, usluge, intelektualna svojina, rješavanje sporova, tekstil, poljoprivreda, osnivanje WTO-a, itd.�
123�
�






Ukratko





Osnovna struktura WTO sporazuma





�
Roba�
Usluge�
Intelektualna svojina�
Sporovi�
�
Osnovni principi�
GATT�
GATS�
TRIPS�
Rješavanje sporova�
�
Dodatni detalji�
Ostali sporazumi i dodaci sporazumima o robama�
Dodaci vezani za usluge�
�
�
�
Obaveze vezane za pristup tržištu�
Pregled obaveza po zemljama�
Pregled obaveza po zemljama (i MFN izuzeci)�
�
�
�






Brojčano izraženi ciljevi za smanjenje subvencija i zaštite





Smanjenje subvencija i zaštite u poljoprivredi dogovorena Urugvajskom Rundom. U sporazumu se pojavljuju samo brojevi koji se odnose na smanjenje izvoznih subvencija.





					Razvijene zemlje		Zemlje u razvoju


					6 godina: 1995-2000		10 godina: 1995-2004


Carine


prosječno smanjenje za sve


poljoprivredne proizvode			- 36%				- 24%


minimalno smanjenje po proizvodu		- 15%				- 10%


Domaća podrška


ukupno smanjenje AMS za sektor


(bazni period 1985-88)				- 20%				- 13%


Izvoz


vrijednost subvencija				- 36%				- 24%


subvencionirane količine


(bazni period 1986-90)				- 21%				- 14%





Najmanje razvijene zemlje ne moraju preuzeti obavezu da će smanjiti carine ili subvencije. Bazni nivo za smanjenje carina je obavezujuća stopa prije 1. januara 1995. godine ili za neobavezujuće carine, stvarna stopa zaračunavana u septembru 1986. kada je započela Urugvajska Runda.


Ostale brojke predstavljaju ciljeve korištene da bi se izračunali pravno obavezujući “pregledi” obaveza za pojedine zemlje.





Tarifna kvota





Ovako može izgledati tarifna kvota





� EMBED Excel.Sheet.8  ���





Uvoz koji ulazi pod tarifnom kvotom (do 1.000 tona) se generalno carine sa stopom od 10 %. Uvoz koji ulazi van tarifne kvote se carine stopom od 80 %. Prema Sporazumu “Urugvajske Rudne Pregovora”, 1.000 tona bi bilo bazirano na ostvarenom uvozu u baznom periodu ili na dogovorenoj formuli “ minimalnog pristupa tržištu”.





Tarifne kvote se također nazivaju “Kvote tarifnih stopa”. 





Četiri faze tokom perioda od 10 godina





Raspored oslobađanja tekstila i odjevnih predmeta od uvoznih kvota (i njihovo vraćanje pod GATT pravila) te kako brzo treba da rastu preostale kvote.


Primjer se zasniva na uobičajeno korištenoj stopi godišnjeg porasta od 6% iz starog Sporazuma o tekstilu. U praksi, stope koje su korištene u MFA su se razlikovale za svaki proizvod.





Korak�
Procenat proizvoda koji treba da potpadnu pod GATT


(uključujući ukidanje svih kvota)�
Kako brzo treba da se preostale kvote otvore, ako je stopa u 1994. bila 6%�
�
Korak 1: 1. januar 1995.


(do 31. decembra 1997.)�
16%


(minimum, koristeći uvoz iz 1990 kao osnovu)�
6,96%


godišnje�
�
Korak 2: 1. januar 1998.


(do 31. decembra 2001.)�
17%�
8,7%


godišnje�
�
Korak 3: 1. januar 2002.


(do 31. decembra 2004.)�
18%�
11,05%


godišnje�
�
Korak 4: 1. januar 2005.


Potpuna integracija u GATT


(i konačna eliminacija kvota).


Sporazum o tekstilu i konfekciji prestaje važiti.�
49%


(maksimum)�
Kvote više ne postoje�
�



Stvarna formula za rast uvoza na kvotama je: 0,1 x stopa rasta prije 1995. u prvom koraku; 0,25 x stopa rasta koraka 1 u drugom koraku; 0,25 x stopa rasta koraka 2 u trećem koraku.





Koliko vremena rješavati jedan spor?





Navedeni približni vremenski period za svaku fazu procedura rješavanja spora su ciljane brojke – Sporazumi su fleksibilni. Uz to, zemlje mogu da se međusobno dogovore u bilo kojoj fazi. Ukupni brojevi su također približni.





60 dana�
Konsultacije, posredovanje, itd.�
�
45 dana�
Panel uspostavljen i panelisti imenovani�
�
6 mjeseci�
Konačni izvještaj panela dostavljen stranama�
�
3 sedmice�
Konačni izvještaj panela dostavljen svim članicama WTO-a�
�
60 dana�
Tijelo za rješavanje sporova usvaja izvještaj (ako ne postoji žalba)�
�
Ukupno = 1 godina�
(bez žalbe)�
�
60-90 dana�
izvještaj o žalbi�
�
30 dana�
Tijelo za rješavanje sporova usvaja izvještaj o žalbi�
�
Ukupno = 1 godina 3 mjeseca�
(sa žalbom)�
�









Odbori za


Trgovinu i oklinu


Trgovinu i razvoj


Pododbor za najmnje razvijene zemlje


Regionalne trgovinske sporazume


Ograničenja bilansa plaćanja


Budžet, finansije i administraciju





Radni timovi za


pristupanje





Radne grupe za


Odnos trgovine i investicija


Interakciju trgovine i politike konkurencije


Transparentnost u vladinim nabavkama





Odbori za


Pristup tržištu


Poljoprivredu


Sanitarne i fitosanitarne mjere


Tehničke prepreke trgovini


Subvencije i prtumjere


Antidamping praksu


Carinsku procjenu


Pravila o porijeklu


Uvozne dozvole


Investicijske mjere vezane za trgovinu


Zaštitne mjere





Tijelo za nadzor nad tekstilom





Radni timovi za


Državno-trgovinska preduzeća


Inspekciju prije isporuke


Radni timovi za


Državno-trgovinska preduzeća

Legenda


     (       Podnošenje izvještaja Generalnom Savjetu (ili pomoćnom tijelu)


     (        Podnošenje izvještaja Tijelu za rješavanje sporova


     ---     Plurilateralni odbori informiraju Generalni Savjet o svojim aktivnostima iako ovi sporazumi nisu potpisani od strane svih WTO članica


Generalni Savjet se također sastaje kao Tijelo za reviziju trgovinske politike i Tijelo za rješavanje sporova





WTO Sekretarijat vodi generalni direktor. Odjeli su pod direktnom upravom generalnog direktora ili jednog od njegovih zamjenika.








Generalni direktor�
�
Ured generalnog direktora: administrativna podrška (u sporovima) Tijelu za žalbe, Tijelu za nadzor u tekstilu


Odjel za vanjske odnose: Odnosi sa međuvladinim i nevladinim ogranizacijama


Odjel za informisanje i odnose sa medijima


Odjel savjeta: Generalni Savjet, Tijelo za rješavanje sporova, itd.


Odjel za ministarske sastanke: Pripreme trećeg ministarskog sastanka�
�
Zamjenik generalnog direktora�
�
Odjel za finansije i opće usluge: budžet, finansije i administracija


Intelektualna svojina: TRIPS, konkurencija i vladine nabavke


Odjel pravnih poslova: Rješavanje sporova, itd.


Kadrovski odjel


Odjel trgovine i finansija: TRIMS, platni bilansi, veze sa MMF-om i Svjetskom bankom, itd.


Trgovina uslugama: GATS, itd.�
�
Zamjenik generalnog direktora�
�
Odjel za poljoprivredu: poljoprivreda, sanitarne i fitosanitarne mjere, itd.


Odjel za razvoj: trgovina i razvoj, najmanje razvijene zemlje, regionalizam


Odjel informatike


Odjel za pristup tržištu: Savjet za robe, pristup tržištu, carinsko vrijednovanje, netarifne mjere, uvozne dozvole, pravila o porijeklu, inspekcija prije isporuke


Odjel za pravila: antidamping, subvencije, zaštitne mjere, državna trgovine, civilna avijacija, itd.


Odjel statisktike


Odjel za tehničku saradnju


Odjel za obuku�
�
Zamjenik generalnog direktora�
�
Odjel za pristupanje


Odjel ekonomskog istraživanja i analize


Odjel tekstila


Odjel za trgovinu i zaštitu okoline: trgovine i zaštita okoline, tehničke prepreke za trgovinu, itd.


Odjel za reviziju trgovinske politike


Odjel jezičkih usluga i dokumentacije�
�

		Tarifna stopa						Ograničenje kvote

										Izvan kvote

		80%

										Obračunata carina 80 %

				Unutar kvote

		10%

				Obračunata carina 10%

								1.000 tona				Količina uvoza

